
ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒪᐃ 28, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐊᖁᐊᒃ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᖁᔭᓐᓇᒦᒃ. 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑕ ᒥᑭᓐᖑᐊᖅ. 

 

>>ᑐᒃᓯᐊᕐᓂᖅ 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒥᐅᑦ ᑐᓐᖓᓱᒋᔅᓯ, 

ᒪᓕᒐᓕᐅᖅᑏᓪᓗ, ᒥᓂᔅᑕᐃᓪᓗ ᑐᓐᖓᓱᑦᑎᐊᕆᔅᓯ. 

2. ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳᖅ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 014 - 4(2): 

ᐊᕙᑎᓕᕆᔨᒃᑯᑦ ᐆᒪᔪᕐᓂᑦ ᑭᓪᓕᓯᓂᐊᕐᓂᖓᑦ 

2013-14 (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎ. 

ᐅᓪᓗᒃᑰᖅᑲᒃᑲ ᐸᓐᓂᖅᑑᒥᐅᑦ, ᐃᓐᓇᕆᔭᐅᔪᓪᓗ, 

ᐊᒻᒪ ᑕᐃᒃᑯᐊ ᓄᓇᕗᒻᒥᑦ ᑕᑯᓐᓇᖅᑐᐃᑦ. 

ᐊᕙᑎᓕᕆᔨᒃᑯᑦ ᐆᒪᔪᓕᕆᓂᕐᒧᑦ 

ᖃᐅᔨᓴᕐᓂᕐᒨᓕᖓᔪᑦ ᐊᑐᓚᐅᖅᑐᑦ 2013-14. 

ᐅᖃᖅᑎᑦᑎᔨ ᒫᓐᓇ ᐱᕕᔅᓴᖃᕐᓂᓐᓂ, 

ᑐᓴᖅᑎᑦᑎᔪᒪᔪᖓ ᑖᒃᑯᓂᖓ ᑕᕝᕙᓃᑦᑐᓂᒃ. ᑖᒃᑯᐊ 

ᐆᒪᔪᓕᕆᓂᕐᒧᑦ ᐅᓄᖅᑐᐃᑦ ᖃᐅᔨᓴᕐᓂᐅᓚᐅᖅᑐᑦ,  

ᐊᐅᓚᔾᔭᒋᐊᖅᑕᐅᓯᒪᓚᐅᖅᑐᑦ ᐊᕙᑎᓕᕆᔨᒃᑯᓐᓄᑦ 

ᐊᒻᒪᓗ ᑲᔪᓯᑎᑕᐅᓪᓗᑎᒃ ᑕᒫᓂ ᐊᕐᕌᒍᓚᐅᖅᑐᒥ.  

 

ᐊᕙᑎᓕᕆᔨᒃᑯᑦ ᐊᐅᓚᔾᔭᒋᐊᖅᑎᑦᑎᓚᐅᕐᖓᑕ 27-

ᖑᔪᓂᑦ ᐊᔾᔨᒌᖏᑦᑐᓂᒃ ᖃᐅᔨᓴᕐᓂᐅᔪᓂᑦ, ᑖᒃᑯᐊ 

ᐱᒻᒪᕆᐅᓪᓗᑎᒃ. ᑖᓐᓇ ᐱᓗᐊᖑᐊᕆᓪᓗᒍ 

ᐃᓚᒋᔭᐅᓪᓗᓂ ᕿᑭᖅᑖᓗᓕᒫᒥ ᑕᒫᓂ ᖃᖓᑕᓲᒃᑯᑦ 

ᖃᐅᔨᓴᕐᓂᐅᓚᐅᖅᑐᖅ ᑐᒃᑐᓂᒃ, ᐊᒻᒪᓗ ᑕᒫᓂ 

ᖃᐅᔨᒋᐊᒃᑲᓂᕐᓂᐅᓚᐅᖅᑐᖅ ᑕᓪᓗᕈᑎᐅᑉ ᐃᑭᖓᓂ 

ᐊᒻᒪᓗ ᓇᓄᐃᑦ ᒥᒃᓵᓄᑦ ᐅᓄᒃᓂᖏᓐᓂᑦ 

ᑕᒪᒃᑯᓂᖓ ᐊᑐᖅᑐᑎᒃ ᑎᒥᖏᑕ ᖃᓄᐃᑦᑑᓂᖏᑦ 

ᐊᑐᖅᑕᐅᓪᓗᑎᒃ ᖃᐅᔨᓴᕈᑎᒃᑯᑦ. ᑖᓐᓇ 

ᐊᑐᓚᐅᖅᑐᖅ ᐅᓗᕆᐊᓇᖅᑑᖏᑦᑐᖅ, 

ᐅᓗᕆᐊᓇᖏᑑᓪᓗᓂ ᐊᑐᖅᑕᐅᓯᒪᔪᖅ ᑖᒃᑯᓄᖓ 

ᓇᓄᓕᕆᔾᔪᑕᐅᖃᑦᑕᖅᑐᓄᑦ ᐊᒻᒪᑦᑕᐅᖅ ᐊᓯᐊᓂᒃ 

ᐊᐅᓚᔾᔭᒋᐊᖅᑎᑦᑎᑲᓐᓂᓚᐅᕆᕗᑦ ᑐᒃᑐᐃᑦ 

ᐊᐅᓚᑕᐅᓂᖏᓐᓄᑦ ᐸᕐᓇᐅᑎᒥᑦ ᑕᕝᕙᓂ ᓄᓇᕗᑦ 

ᐃᓗᐊᓂ ᐊᒻᒪᓗ ᑕᒪᓐᓇ ᕿᑭᖅᑖᓗᒻᒥ 

ᑐᒃᑐᓕᕆᓂᖅ ᐃᓄᐃᑦ ᖃᐅᔨᒪᔭᖓᒍᑦ ᐊᒻᒪᓗ 

ᐃᓄᐃᑦ ᖃᐅᔨᒪᔭᑐᖃᖓᒍᑦ, ᖃᐅᔨᓴᖃᑦᑕᓂᕐᒥᑦ, 

ᖃᐅᔨᒪᓇᓱᓐᓂᕐᒥᑦ ᐃᓚᒋᔭᐅᓪᔾᓗᑎᒃ ᐃᓐᓇᕆᔭᐅᔪᑦ 

ᐊᒻᒪᓗ ᑕᒪᒃᑯᐊ ᐊᓯᕙᖅᑎᒻᒪᕆᑦ. 

 

ᑖᒃᑯᐊ ᑮᓇᐅᔭᐃᑦ ᐊᑐᓚᐅᖅᑐᑦ $2.5 ᒥᓕᐊᓐ 

ᑖᒃᑯᓇᓐᖓᑦ ᐊᑐᖅᑕᐅᓚᐅᖅᑐᑦ ᖃᐅᔨᓴᕐᓂᕐᒧᑦ, 

ᑕᕝᕙᖓ ᐊᕙᑎᓕᕆᔨᒃᑯᓐᓂᑦ, ᑕᕝᕙᓂ 2013-14ᒥ. 

ᑕᕝᕙᓂ ᐆᒪᔪᓕᕆᓂᕐᒧᑦ ᖃᐅᔨᓴᕐᓂᐅᔪᒥᑦ, ᑖᒃᑯᐊ 

ᓇᒻᒥᓂᖅ ᑮᓇᐅᔭᓂ ᓴᖅᑮᒍᓐᓇᕐᓂᕆᓚᐅᖅᑕᖓᓗ 

$1.6 ᒥᓕᐊᓐ ᑕᕝᕙᖓᑦ ᑲᒪᒋᔭᑦᑕ ᓯᓚᑖᓂᖓᔪᓂᒃ. 

ᑖᒃᑯᐊ ᑲᑎᓕᒫᖅᑐᒋᑦ ᐆᒪᔪᓕᕆᓂᕐᒧᑦ ᐊᒻᒪᓗ 

ᐊᐅᓚᑦᑎᓂᕆᖃᑦᑕᓚᐅᖅᑕᖏᑦ ᐱᔭᔅᓴᐅᔪᓂᒃ. 

ᐊᕙᑎᓕᕆᔨᒃᑯᑦ 2013-14 ᑕᒪᐅᖓ 

ᑎᑭᐅᒪᓚᐅᖅᑐᑦ $4.6 ᒥᓕᐊᓐ. 

 

ᑖᓐᓇ ᕿᑭᖅᑖᓗᓕᒫᒥ ᑐᒃᑐᓕᕆᓂᕐᒧᑦ ᑲᑎᒪᔨᕋᓛᑦ, 

ᑖᒃᑯᐊ ᐱᔭᔅᓴᖃᐃᓐᓇᖑᓱᑦᑐᑦ ᑖᑯᓄᖓ 

ᐱᓕᕆᖃᑕᐅᓗᑎᒃ ᑖᒃᑯᐊ 

ᐱᓕᕆᖃᑎᒋᖃᑦᑕᖅᑕᕗᓪᓗ ᐊᒻᒪᓗ ᓄᓇᓕᖕᓂ 

ᐆᒪᔪᓕᕆᔨᒃᑯᑦ, ᐊᒻᒪᓗ ᕿᑭᖅᑖᓗ ᐆᒪᔪᓕᕆᔩᑦ 

ᑲᑎᒪᔨᖏᑦ, ᐊᒻᒪᓗ ᑖᒃᑯᐊ ᓄᓇᕘᒥ 

ᐅᒪᔪᓕᕆᔨᕐᔪᐊᒃᑯᑦ ᑲᑎᒻᒪᔨᖏᑦ ᓄᓇᕗᑦ 

ᑐᓐᖓᕕᒃᑯᑦᓗ ᑖᒃᑯᐊ ᑐᒃᑐᓕᕆᓂᕐᒧᑦ 

ᐊᐅᓚᑕᐅᔾᔪᑎᒋᓂᐊᖅᑕᖓᓂᑦ ᐸᕐᓇᑕᐅᓯᒪᓂᕐᒥᑦ 

ᑕᑦᕙᓂ ᐊᕐᐹᒍᒥ ᐊᒡᒋᖅᑐᒥ ᑕᐃᒪᓕᖓᓂᐊᖅᑐᑦ. 

 

ᒫᓇᐅᔪᕐᓕ ᑖᓐᓇ ᓯᕗᓪᓕᕐᐹᒻᒪᕆᐅᕗᖅ ᑖᒃᑯᐊ 

ᐅᒪᔪᓕᕆᓂᕐᒧᑦ ᐊᐅᓚᑦᓯᔾᔪᑕᐅᓂᐊᖅᑐᑦ ᑕᑦᕙᓂ 

ᓄᓇᕘᒥ. ᐊᒻᒪᓗ ᑖᓐᓇ 

ᑲᑎᒪᓂᖅᑕᖃᒃᑲᓐᓂᓛᕆᓪᓗᓂ ᑖᒃᑯᐊ ᐱᔾᔪᑎᒋᓪᓗᒋᑦ 

ᖃᐅᔨᓴᖅᑕᐅᓯᒪᓂᑯᐃᑦ ᑖᓐᓇ ᐱᔾᔪᑎᒋᓪᓗᒍ 

ᐃᖅᑲᓇᐃᔭᖃᑎᒌᒋᐊᖃᓐᓂᖅ ᑐᒃᑐᓕᕆᓂᕐᒧᑦ ᐊᕐᕌᓂ 

ᐊᑐᓚᐅᖅᑐᖅ ᔪᓚᐃ 2013-ᖑᑎᓪᓗᒍ. 

 

ᑕᐃᒪ ᐊᐅᔭᐅᓂᐊᖅᑐᖅ ᐅᑦᕙᓘᓐᓂᑦ 

ᐅᑭᐊᑦᓵᖑᓂᐊᖅᑐᖅ ᐊᑐᕐᓂᐊᖅᑐᖅ. ᐊᓯᖏᓪᓗ 

ᐅᒪᔪᓕᕆᓂᕐᒧᑦ ᖃᐅᔨᓴᕐᓂᐅᓚᐅᖅᑐᐃᑦ 2013-2014 

ᐊᑐᖅᑎᓪᓗᒍ ᑖᒃᑯᐊ ᐅᓄᕐᓂᖏᑦ 

ᖃᐅᔨᒋᐊᖅᑕᐅᓯᒪᒃᑲᓐᓂᓚᐅᖓᑕ ᐱᐅᕆ ᑐᒃᑐᐃᑦ 

ᐊᒻᒪᓗ ᐅᒥᖕᒪᐃᑦ ᑕᑦᕙᓂ ᑭᖓᐅᑉ ᕿᑭᖅᑕᖓᓂ 

ᑖᒃᑯᐊ ᑕᑦᕙᓂ ᕿᑭᖅᑖᓗᒃ ᐃᓗᐊᓂ ᐊᒻᒪᑦᑕᐅᖅ ᑖᓐᓇ 

ᐱᐅᕆ ᑐᒃᑐᓕᕆᓂᕐᒧᑦ ᐊᑐᖅᑕᐅᓂᕆᓂᐊᖅᑕᖓ 

ᐸᓐᓇᓯᒪᓂᖓ. ᑖᒃᑯᐊ ᑐᒃᑐᓂᒃ 

ᐅᓄᖅᓯᑎᒃᓯᒐᓱᒃᑲᓂᕐᓃᑦ ᒪᓕᒃᓗᒋᑦ ᑖᒃᑯᐊ 

ᐅᒪᔪᓕᕆᓂᕐᒧᑦ ᕿᒥᕐᕈᔭᐅᖃᑦᑕᕐᓂᖏᑦ 

ᑕᐃᔭᐅᖃᑦᑕᖅᑐᑦ ᐅᒪᔪᐃᑦ ᐊᑦᑕᓇᖅᑐᒦᓕᖅᑐᑦ 

ᒪᓕᒐᖓᑦ ᑖᓐᓇ ᐱᔾᔪᑎᒋᓪᓗᒍ. ᑕᑦᕙᖓᑦ 

ᐊᕙᑎᓕᕆᔨᒃᑯᓐᓂᑦ ᖃᐅᔨᓴᕐᓂᐅᔪᓂᒃ 

ᑕᑯᑦᓴᐅᔪᖃᑦᓯᐊᓪᓚᕆᒻᒪᑦ ᑐᑭᓯᔾᔪᑎᒃᓴᐅᔪᓂᒃ ᑖᒃᑯᐊ 

ᑐᒃᑐᐃᑦ ᐅᓄᖅᓯᒋᐊᒃᑲᓐᓂᖁᓪᓗᒋᑦ ᐳᐃᕆ 

ᑐᒃᑐᐃᖑᓂᕋᖅᑕᐅᔪᑦ. ᑖᓐᓇ ᒪᓕᒃᓯᐊᕐᒪᑦ 

ᖃᐅᔨᒪᓂᖃᖅᑐᓂᒃ ᑕᑦᕙᖓᖅ ᐅᒪᔪᕐᓂᐊᖅᑎᐅᔪᓂᒃ 

ᓄᓇᓕᖕᓂᑦ ᐊᐅᓱᐃᑦᑐᒥᓗ ᐊᒻᒪ ᖃᐅᓱᐃᑦᑐᕐᒥ. 

 

ᑭᖑᓪᓕᕐᐹᒥᓪᓕ, ᐅᖃᖅᑏ, ᑕᐃᒪ 

ᓇᓗᓇᐃᖅᓯᔪᒪᓪᓗᖓ ᑖᒃᑯᐊ 

ᐃᖅᑲᓇᐃᔭᖃᑎᒋᑦᓯᐊᖃᑦᑕᖓᑕ ᑲᑐᔾᔨᑦᓗᑎᒃ ᑕᒪᓐᓇ 

ᐱᓕᕆᖃᑎᒌᖃᑦᑕᖅᑐᐃᑦ ᑖᒃᑯᐊ ᑖᓐᓇ ᐱᔾᔪᑎᒋᓪᓗᒍ 

ᐅᒥᒻᒪᓕᕆᓂᖅ ᐱᔭᕇᖅᑕᐅᓯᒪᖕᒪᑦ ᑕᕝᕙᓂ ᖁᑦᓯᑦᑐᒥ. 

 

ᐃᖅᑲᓇᐃᔭᖃᑎᒌᓐᓂᒃᑯᑦ ᖁᓚᕐᓇᖏᓐᓂᖅᓴᒥᒃ 

ᐃᓱᒪᑦᓴᖅᓯᐅᕈᑎᒃᓴᑦᑕᖃᖅᑎᓪᓗᒍ ᑕᒪᒃᑯᐊ 

ᐱᓗᐊᖅᑐᒥ ᐅᒪᔪᓕᕆᓃᑦ ᖃᓄᐃᖏᑦᓯᐊᖁᓪᓗᒋᑦ 

ᐊᒻᒪᓗ ᓄᖑᑉᐸᓪᓕᐊᖏᓪᓗᑎᒃ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᑭᖑᕚᕆᓂᐊᖅᑕᕗᑦ ᑲᒪᒋᑦᓯᐊᕈᒪᒐᑦᑎᒍ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓵᔨᑎᒍᑦ) ᒥᓂᔅᑕ ᐃᓄᓕᕆᓂᕐᒧᑦ, ᒥᔅ ᐅᒡᔪᒃ.  

 

ᐊᖓᔪᖅᑳᑉ ᐅᖃᐅᓯᖓ 015 - 4(2): 

ᑲᑎᒪᓂᖓᑦ ᓄᓇᕗᒻᒥ ᑲᑎᒪᖃᑎᒌᑦᑏᑦ 

ᐊᔪᖅᓴᓗᐊᖅᑕᐃᓕᓂᕐᒧᑦ (ᐅᒡᔪᒃ) 

 

ᐊᖓᔪᖅᑳᖅ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᒃᓯᔩ. 

ᓇᑦᓯᓕᖕᒥᐅᑕᐃᑦᓗ ᐅᑉᓗᒃᑰᓯᐊᑉᐸᒃᑲ 

ᓄᓇᖅᑲᑎᓐᓄᐊᒃᑲ. (ᑐᓵᔨᑎᒍᑦ) ᐅᖃᖅᑎᑦᓯᔩ ᑕᐃᒪ  

ᖃᐅᔨᒪᒐᑦᓯ ᑕᐃᒃᑯᐊ ᐊᔪᖅᓴᖅᑐᓕᕆᓂᕐᒧᑦ 

ᐊᒥᓲᔫᓐᓃᖅᑎᑦᓯᕙᓪᓕᐊᓂᕐᒧᑦ ᑲᑎᒪᓃᒃ ᒪᐃ 12ᒥ 

14ᒧᑦ ᑲᖏᖅᖠᓂᕐᒥ ᑲᑎᒪᓚᐅᕐᒪᑕ ᑕᐃᒪ 

ᐃᒃᓯᕙᐅᑕᐅᖃᑕᐅᓚᐅᕋᒪ ᑕᐃᒃᑯᓄᖓ ᓄᓇᕗᑦ 

ᑐᓐᖓᕕᒃᑯᑦ ᐊᖓᔪᖅᑳᖓᑕ ᑐᖏᓕᖓ ᔭᒻᔅ 

ᐃᑦᑐᓗᒃ ᐱᖃᑎᒋᓪᓗᒍ. 

 

ᑕᐃᒪᐃᓛᒃ 65 ᐃᓚᒋᔭᐃᑦ ᑲᑎᒪᖃᑕᐅᓚᐅᕐᒪᑕ 

ᑕᑦᕙᓂ ᑲᑎᒪᕐᔪᐊᕐᓂᐅᔪᒥ ᓄᓇᓖᑦ 21ᖑᔪᐃᑦ 

ᐃᓚᒋᔭᐅᓚᐅᖅᑐᑦ ᓄᓇᓕᖕᓂ ᑎᑭᓯᒪᔪᖃᓚᐅᖅᑐᖅ 

ᒐᕙᒪᓃᑦ ᐊᒻᒪ ᐃᓄᐃᑦ ᑎᒥᖁᑎᖏᓐᓂᑦ ᐊᒻᒪ 

ᒐᕙᒪᐅᖏᑦᑐᑦ ᑎᒥᐅᖁᑎᖏᓐᓄᑦ. ᑕᒪᐃᓕ 

ᐅᖃᐅᓯᖃᓗᐊᓚᐅᖅᑐᑦ ᑖᒃᑯᐊ ᓄᑕᖅᑲᑦ 

ᐱᔾᔪᑎᒋᓗᐊᖅᓱᒋᑦ ᐊᖏᔪᖅᑳᕆᔭᐅᔪᑦᓗ ᖃᓄᖅ 

ᐃᑲᔪᖅᑕᐅᖃᑦᑕᕋᔭᕐᒪᖔᑖ ᐊᒻᒪᓗ ᐅᑭᐅᓄᑦ 

ᑕᓪᓕᒪᓄᑦ ᑕᐅᑐᒃᓱᑎᒃ. ᑕᐃᒪ ᑲᑎᒪᓂᕐᒥ ᑕᐃᑲᓂ 

ᐃᓚᒋᔭᐅᔪᑦ ᓄᓇᕘᒥ ᓯᕗᓕᖅᑎᐅᒋᐊᖃᒻᒪᑕ ᑕᒫᓂ 

ᓄᑕᖅᑲᑦ ᖃᓄᖅ ᓂᕆᑦᓯᐊᖃᑦᑕᕐᓗᑎᒃ 

ᐃᑲᔪᖅᑕᐅᓕᓵᖃᑦᑕᕆᐊᖃᕐᒪᖔᑕ. 

 

ᑕᐃᒪ ᑐᑭᓯᓕᓚᐅᕋᑦᑕ ᑲᖏᖅᖠᓂᕐᒥ ᑕᒫᓂ 

ᐱᓕᕆᐊᖁᑎᖃᕋᑦᑕ ᐊᒥᓱᓂᒃ ᐊᖏᔪᖅᑳᓄᑦ 

ᓄᑕᕋᕆᔭᐅᔪᓄᑦᓗ. ᑕᐃᒪ ᑖᒃᑯᐊ ᑐᓴᓚᐅᖅᑐᒍᑦ 

ᐃᓐᓇᑐᖃᕐᓂᒃ ᐊᒻᒪᓗ ᖃᐅᔨᒋᐊᖅᑐᓕᕆᔨᒃᑯᑦ 

ᐋᓐᓂᐊᖅᑕᐃᓕᓕᕆᔨᒃᑯᖏᓐᓂᒃ ᐃᓄᖑᐃᓂᖅ 

ᐊᐅᓚᑕᐅᔪᒥ ᑕᐃᒪ ᐃᓚᒋᔭᐅᔪᓂ. 

 

ᑲᑎᒪᕐᔪᐊᖅᑐᓂ ᐊᖏᖃᑎᒌᓚᐅᖅᑐᑦ ᑖᒃᑯᐊ 

ᑲᔪᓯᑎᑕᐅᒍᑎᔅᓴᐃᑦ ᐅᐱᕐᖓᔅᓵᖅ 

ᐅᖃᐅᓯᔅᓴᓕᐅᕐᓂᐊᓚᐅᕐᒪᑕ ᓄᑕᖅᑲᑦ 

ᐱᕈᖅᐸᓪᓕᐊᓂᕆᓲᖏᑦ ᐱᔾᔪᑎᒋᓪᓗᒋᑦ 

ᐋᖏᔪᖅᑳᕈᖅᐸᓪᓕᐊᔪᓪᓗ. ᐊᒻᒪ ᑕᐃᒪ ᑕᒪᑐᒪᓂ 

ᐊᖏᓂᖅᓴᒥᑦ ᐱᓕᕆᒋᐊᖃᕋᑦᑕ. 

 

ᑕᐃᒪ ᖁᔭᓐᓇᒦᕈᒪᔭᕋ ᑖᓐᓇ ᓯᕗᓕᖅᑎ 

ᑐᖏᓕᕆᔭᖓ ᒫᓂᑲ ᐃᐊᓪ ᐃᑲᔪᓚᐅᕐᒪᑦ 

ᑲᑎᒪᒋᐊᖅᑎᑦᓯᓪᓗᓂ ᑕᐃᑲᓂ ᑲᖏᖅᖠᓂᕐᒥ 

ᐊᒻᒪᓗ ᒥᓂᔅᑕ ᖁᐊᓴᖅ ᐊᒻᒪ ᒥᓂᔅᑕ ᓴᒻᒧᖅᑐᖅ 

ᐊᒻᒪ ᒪᓕᒐᓕᐅᖅᑎ ᐋᓕᒃᔅ ᓴᒻᒧᖅᑐᖅ. 



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᒋᔪᒪᒻᒥᔭᒃᑲᑦ ᑖᒃᑯᐊ ᖁᔭᓕᔪᖅᑖᕈᒪᔭᒃᑲ 

ᐃᓚᒋᔭᐅᓚᐅᖅᑐᑦ, ᑕᑎᒋᔭᖃᑦᑎᐊᖅᑐᑎ ᓄᓇᕘᒥ 

ᑲᑎᒪᓚᐅᕐᒪᑕ ᑕᐃᒪ ᐊᑕᐅᑎᑰᖅᓱᑕ ᑕᒫᓂ 

ᓯᕗᓂᔅᓴᑦᑎᐊᕙᒻᒥ ᓴᓇᔪᒍᑦ ᑕᒪᑉᑕ 

ᐱᓕᕆᖃᑎᒌᑦᑐᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᒥᓂᔅᑕ ᓴᒻᒧᖅᑑᖅ. 

 

ᐊᖓᔪᖅᑳᑉ ᐅᖃᐅᓯᖓ 016 - 4(2): ᓄᐊᑦ 

ᐊᒥᐊᓕᑲᒥ ᓄᓇᖃᖅᑳᖅᑐᒥᓃᑦ 

ᐱᓐᖑᐊᕕᔾᔪᐊᕐᓂᖏᑦ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᑲᖏᖅᖠᓂᕐᒥᐅᖃᑎᒃᑲ 

ᐃᒡᓗᓕᒑᕐᔪᖕᒥᐅᓪᓗ ᐅᑉᓗᒃᑰᖅᐸᑉᓯ 

ᓄᓇᕗᒻᒥᐅᖃᑎᕗᓪᓗ, ᑐᓱᓐᓇᖅᐳᓯ 

ᐅᐱᕐᖔᖅᓯᐅᖅᑐᓯ. 

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ 

ᑖᒃᑯᐊ ᓄᓇᕗᒻᒥᐅᑕ ᑕᒫᓂ ᓯᓚᕐᔪᐊᕐᒥ 

ᑲᑎᒪᕐᔪᐊᕈᓐᓇᓚᐅᖅᑐᑦ ᐱᓐᖑᐊᕐᔪᐊᓂᕐᒥᑦ 

ᐱᔪᓐᓇᓚᐅᕐᒪᑕ ᑲᓇᑕᒥ ᐊᒥᐊᑲᒥᐅᓪᓗ 

ᓄᓇᖏᓐᓃᖔᖅᑐᐃᑦ ᕆᔭᐃᓇᒥ ᓴᔅᓯᑳᔅᓯᕗᐊᓐ 

ᔪᓚᐃ 20-ᒥ 27-ᒧᑦ ᑲᑎᒪᔪᓐᓇᕈᒫᕐᒪᑕ. 

 

ᑕᐃᒪ ᑖᒃᑯᐊ ᓄᓇᓕᑐᖃᔅᓴᔭᐃᑦ ᑲᓇᑕᒥ 

ᒥᐊᓕᒐᒃᑯᓃᖔᖅᑐᓪᓗᐃᑉ 

ᓴᖅᑭᑎᑕᐅᒋᐊᓚᐅᖅᓯᒪᔪᖅ 1990-ᒥ, ᑕᐃᒪ 

ᑕᐃᒃᑲᓂ ᐊᔪᖏᓐᓂᖃᕐᒪᖔᕐᒥ 

ᑕᑯᑎᑖᕆᔾᔪᑎᒋᖃᑦᑕᖅᑕᖏᑦ. 

 

ᑕᐃᒪ 6,000 ᐅᖓᑖᓂ ᐱᓐᖑᐊᕆᐊᑐᖅᑐᑦ ᐊᒻᒪᓗ 

ᐊᐅᓚᑦᑎᒋᔭᐅᔪᐃᑦ ᐊᒻᒪ ᑲᒪᔨᒋᔭᐅᔪᐃᑦ, 

ᐃᓄᑦᑎᑐᓪᓗ ᓄᓇᓕᑐᖃᐃᓪᓕ ᐱᓐᖏᖑᐊᕈᓯᖏᓐᓂ 

ᑕᑯᑎᑖᕆᔩᑦ ᐃᓚᐅᓚᐅᖅᑐᑦ 26-ᖑᔪᓂ 

ᐊᔾᔨᒌᖏᑦᑐᓂ ᐊᕕᑦᑐᖅᓯᒪᔪᓂ ᑕᐃᑲᓂ ᕆᔭᐃᓇ  

ᓴᔅᓯᑳᔅᓯᓄᐊᓐᒥ ᐊᐅᔭᐅᓂᐊᖅᑐᖅ ᔪᓚᐃᒥ 

ᐱᓐᖑᐊᕐᔪᐊᕈᒫᕐᒪᑕ. 

 

ᑕᐃᒪ ᑲᑐᔾᔨᖃᑎᒌᒃᑯᑦ ᓄᓇᕘᒥ 

ᐱᓐᖑᐊᖅᑐᓕᕆᔨᖏᓐᓂ ᐃᓚᐅᔪᖃᓂᐊᖅᑐᒍᑦ 50 

ᐅᖓᑖᓂ ᑕᐃᑲᓂ ᐃᓚᐅᔪᖃᕈᓐᓇᕈᒫᖅᑐᖅ 

ᐊᖅᓴᕐᓂᕐᓂᑦ ᐊᒻᒪ ᐊᓇᐅᓪᓛᓂᕐᒥᑦ ᐊᒻᒪᓗ 

ᑕᐃᒃᑯᓂᖓ ᐊᖅᓴᑯᑖᓂᑦ ᐴᖅᓯᒋᐊᖃᑦᑕᖅᑐᓂᑦ. 

 

ᑕᐃᒪ ᓄᓇᕘᒥ ᐱᓐᖑᐊᖅᑐᓕᕆᔩᑦ 

ᐱᓇᓱᖃᑕᐅᓂᐊᖅᑐᑦ ᐹᒥᑕᒥ, ᕚᓕᐹᒥ 

ᐹᔅᑲᐹᖅᑐᓂᓪᓗ 2014-ᒥ 

ᐱᓐᖑᐊᕕᔾᔪᐊᕐᓂᐊᖅᑐᓄᑦ. ᓄᓇᕗᒻᒧ ᒫᓐᓇ 

ᓵᓚᒃᓴᖃᑦᑕᐅᑎᓇᓱᓕᖅᐳᑦ ᐃᓚᐅᔪᒫᖅᑐᓂᒃ 

ᑕᐃᑲᓂ. 

 

ᑕᐃᒪ ᓄᓇᕘᒥ ᐱᓐᖑᐊᖅᑐᓕᕆᔨᒃᑯᓐᓄᑦ 

ᓯᑕᒪᒋᓕᖅᑕᖓᓂ ᑕᒫᓂ ᐃᓚᒋᔭᐅᓕᖅᑐᐃᑦ 

ᑕᐃᒃᑯᐊ ᐊᒥᐊᓕᑲᒥᓗ ᑲᓇᑕᒥᓗ 

ᓄᓇᓕᑐᖃᖅᓴᒥᐅᖏᓐᓂᑦ ᑲᑎᒪᓚᐅᖅᑎᓪᓗᒋᑦ 

ᕗᐃᓂᐸᐃᒡ ᒫᓂᑑᐸ 2003-ᒥ ᐊᒻᒪ ᒥᐊᓕᒐᒃᑯᑦ 

ᓄᓇᖓᓂ ᑎᐊᓐᕗᒥ ᐊᒻᒪᓗ ᐳᕆᑎᔅ ᑲᓚᒻᐱᐊᓂ 

ᑕᐃᑲᓂ 2008-ᒥ. 

 

ᑕᐃᒪ ᐅᖃᖅᑏ, ᑖᒃᑯᐊ ᓄᓇᕗᒻᒥᐅᓗᑦᑖᑦ 

ᐅᖃᕈᑎᓪᓗᒋᑦ ᑖᒃᑯᐊ ᑕᕝᕙᑐᖅ 

ᐊᔪᖏᑦᑐᐊᓘᓂᐊᖅᐳᑦ ᐱᑦᓯᐊᖅᑐᐊᓘᓂᐊᕐᓗᑎ 

2014-ᒥ. 

 

ᑕᒫᓂ ᑲᓇᑕᒥ ᒥᐊᓕᒐᒥᐅᔅᓴᔭᐃᑦ ᑲᓇᓂᕐᒥᐅᑦ 

ᐱᓐᖑᐊᖅᑎᓪᓗᒋᑦ ᐊᐅᔭᖅ. ᖁᔭᒋᔪᒪᔭᒃᑲ ᑖᒃᑯᐊ 

ᐊᐅᓚᑦᑎᓯᐅᖃᑦᑕᖅᑐᐃᑦ ᐊᖏᔪᖅᑳᕆᔭᐅᔪᓪᓗᑦ 

ᑎᒥᐅᔪᐃᑦ ᑕᒪᒃᑯᐊ ᑲᑐᔾᔨᖃᑎᒌᑦ 

ᐱᓐᖑᐊᖅᑐᓕᕆᓂᕐᒧᑦ ᑲᒪᒋᔭᖃᓲᑦ 

ᒪᒃᑯᑦᑐᖁᑎᑦᑎᓐᓂ ᐃᓚᐅᑎᑦᑎᒋᒍᓐᓇᕋᔭᓚᐅᕐᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 3. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᒧᑦ, ᒥᔅᑕ ᒥᑭᓐᖑᐊᖅ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 045 - 4(2): 

ᐊᓪᓗᑭᑖᖅᑎᑕᐅᓂᖓ ᐃᓚᓐ ᕋᒻᐴᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪᑦᓇᓪᓗᐊᕕ, ᐅᖃᖅᑎᑦᑎᔩ. ᐅᑉᓗᒥ 

ᓇᖏᖅᓯᕗᖓ ᐅᐱᕐᖓᒃᓵᖑᓚᐅᖅᑐᖅ ᐄᐳᕈᒥ. 

(ᑐᓵᔨᑎᒍᑦ) ᑖᒃᑯᐊ ᕋᐃᑦᓱ ᐊᕐᓇᒻᒪᑦᑕᖅ 

ᐃᓕᓐᓂᐊᕕᒻᒥ ᑕᐃᑲᓂ ᒍᕋᐃᑦ ᑕᓪᓕᒪᓄᑦ ᑎᑭᓪᓗᒍ 

ᒥᓱᑦᑖᖃᑦᑕᓚᐅᕐᓂᕐᒧᑦ ᐊᒃᑐᓈᒃᑯᑦ ᑕᐃᒪᓐᓇ 

ᐱᔪᓐᓇᓚᐅᕐᒪᑕ ᐅᑭᐅᖑᓕᖅᑐᓂ 15-ᓂᑦ. 

 

ᐅᑭᐅᖑᖅᑲᐅᔪᒥᑦ ᑕᐃᒪ ᐊᓯᐅᔨᖃᑕᐅᓚᐅᕋᑦᑕ 

ᐃᓕᓴᐃᔨᐅᔪᒥᑦ, ᒥᓯᔅ ᐊᓚᓐ ᕋᒻᐴᑦ, 

ᐆᒻᒪᓯᓚᐅᖅᓯᒪᒻᒪᑦ ᒪᒃᑯᑦᑐᑯᓘᓪᓗᓂ 44-

ᑐᐃᓐᓇᕐᓂᒃ ᐅᑭᐅᖃᖅᑐᓂ. ᑕᐃᒪ ᖁᑦᑎᓐᓂᓕᓐᓂᒃ 

ᐃᓕᓴᐃᖃᑦᑕᓚᐅᖅᑐᖅ 1. ᑕᐃᒪᓕ ᐱᓕᕆᔨᐅᔪᑦ 

ᐃᓕᓐᓂᐊᑎᑦᑎᔩᑦ ᑲᑎᖅᓱᐃᓚᐅᖅᑐᑦ 

ᐃᖅᑲᐅᒪᔪᒪᓪᓗᑎᒃ ᑖᔅᓱᒥᖓ ᐊᓚᓐᒥᒃ. 

ᒥᓱᑦᑖᖅᑐᑎᒃ, ᐅᔭᐅᑦᑕᖅᑐᑎᒃ ᑕᒪᒃᑯᓂᖓᕈᓗᒃ. 

 

ᐃᓕᓐᓂᐊᕐᕕᒻᒥ ᑕᐃᑲᓂ ᓂᐅᕕᐅᔾᔨᒍᒪᓪᓗᑎᑦ 

ᐃᓕᓐᓂᐊᕐᕕᒻᒦᑐᔅᓴᒥᑦ ᐆᒪᑎᓄᑦ 

ᐊᐅᓚᔾᔭᐃᒋᐊᕈᑎᓕᑦ ᓄᖅᑲᕌᖓᑕ, ᑕᒪᒃᑯᐊ ᐃᓄᐃᑦ 

ᐃᓅᑯᑖᓂᖅᓴᐅᖃᑦᑕᖁᓪᓗᒋᑦ, ᐆᒻᒪᑎᒥᓂᒃ 

ᐆᒻᒪᓯᑦᑕᕌᖓᑕ. ᑕᐃᒪ $1,500, $10,000-ᒧᑦ 

ᑎᑭᓪᓗᒍ ᑖᒃᑯᐊ ᑲᑎᖅᓱᐃᓇᓱᓐᓂᐊᖅᑐᐃᑦ. ᑕᒪᒃᑯᐊ 

ᐆᒪᑎᓐᓄᑦ ᐆᒻᒪᐃᒋᐊᕈᑏᑦ ᐊᐅᓚᔾᔭᐃᒋᐊᕈᑏᑦ, 

ᐊᑐᖅᑕᐅᕙᓕᕐᒪᑕ. ᑕᐃᒪ ᑖᒃᑯᐊ 

ᐱᒋᐊᕐᓂᐊᓕᓵᖅᑎᓪᓗᒋᑦ. 

 

ᑖᓐᓇ, ᒥᔅᑕ ᕌᑦ ᕋᒻᐴᑦ, ᐋᓚᓐ ᐅᐃᒋᔭᖓ 

ᖃᐅᔨᒋᐊᕐᕕᐅᓚᐅᖅᑐᖅ ᑕᐃᒪᐃᖁᔨᒻᒪᖔᖅ, 

ᐊᖏᕐᒪᖔᓪᓗ. ᖁᔭᓕᓚᐅᖅᑐᖅ ᑕᐃᒪᓐᓇ 

ᐱᖃᑎᒋᓚᐅᖅᑕᖓ. 

 

ᑖᓐᓇ ᐃᖅᑲᐅᒪᔭᐅᒻᒪᑦ ᑖᒃᑯᓄᖓ ᓄᑕᖅᑲᓄᑦ, 

ᑖᒃᑯᐊ ᐅᓪᓗᓂᑦ ᐱᖓᓱᐃᓐᓇᕐᓂᑦ 

ᑲᑎᑦᑎᔪᓐᓇᓚᐅᖅᑐᑦ. ᑕᐃᒪ ᐊᒥᓱᐊᓗᐃᑦ 

ᑭᐅᖃᑦᑕᓚᐅᖅᑐᑦ. ᖁᑦᑎᓐᓂᓕᓐᓂ 1 ᐱᒋᐊᖅᑐᒍ 

ᑎᑭᑦᑐᒍ ᖁᑦᑎᓐᓂᓕᓐᓄᑦ 5, $3,322 

ᑲᑎᖅᓱᐃᒍᓐᓇᓚᐅᖅᑐᑦ. ᑕᐃᒃᑯᐊ ᐊᓚᓐ 

ᐃᓕᓐᓂᐊᖅᑎᖁᑎᒋᓚᐅᖅᑕᖏᑦ ᖁᑦᑎᓐᓂᓖᑦ 1 

ᑲᑎᖅᓱᐃᓛᖑᓚᐅᖅᑐᑦ ᐃᒪᓐᓇᓂᒃ $688. 

ᑕᐃᒪ ᐊᖏᖅᑕᐅᒍᒪᔪᖓ ᐅᖃᐅᓯᔅᓴᒃᑲᑦ 

ᐅᖄᓂᒍᒪᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᒍᒪᔪᖅ ᑲᔪᓯᒍᒪᓪᓗᓂ ᐅᖃᐅᓯᕆᔭᖓᓂᑦ. 

ᐋᒡᒑᖅᑐᖃᖏᒻᒪᑦ, ᐊᑏ ᑲᔪᓯᓚᐅᕆᑦ, ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ, 

ᐃᓚᒃᑲᓗ ᒪᓕᒐᓕᐅᖅᑎᐅᖃᑎᒃᑲ ᖁᔭᒋᕙᒃᑲ. 

 

ᑕᐃᒪ ᕌᑦ ᕋᑉᐴᑦ ᐅᖃᐅᑎᔭᐅᕌᓂᓚᐅᖅᑎᓪᓗᒍ 

ᐃᓕᓐᓂᐊᕐᕕᒻᒥ ᖃᓄᖅ ᐊᒥᓱᐊᓗᓐᓂᑦ 

ᑐᓂᓯᓚᐅᕐᒪᑕ, ᕌᑦ ᑕᐃᒪ ᑐᓂᓯᖃᑕᐅᓕᓚᐅᖅᑐᖅ 

ᐃᓕᓐᓂᐊᕐᕕᒻᒧᑦ $3,500 ᐃᓚᒋᐊᕈᑎᒋᓪᓗᒋᑦ. 

ᑕᐃᑲᓂ ᕋᐃᓱᓪ ᐊᕐᓇᒪᑦᑎᐅ ᐃᓕᓐᓂᐊᕐᕕᖓᓐᓂ 

ᑲᑎᖅᓱᖅᑕᐅᓚᐅᖅᑐᓂᑦ. ᑕᐃᒪ ᑲᑎᓗᒃᑖᖅᑐᒋᑦ 

$6,723 ᑲᑎᔅᓯᐊᓂᔅᓯᒪᓕᖅᑐᐃᑦ. 

 

ᐃᓕᓐᓂᐊᕐᕕᒻᒥ ᑕᐃᑲᓂ ᓂᐅᕕᕈᓐᓇᖅᓯᓕᓚᐅᖅᑐᑦ 

ᑕᒪᒃᑯᓂᖓ ᑲᑉᐳᑎᑦᑕᖅᑐᓂᒃ ᐆᒪᑎᓄᑦ 

ᐊᐅᓚᔾᔭᐃᒋᐊᕈᑎᓂᒃ ᓄᖅᑲᖅᑐᓂᒃ. ᖃᒪᓂᑦᑐᐊᕐᒥᓗ 

ᑲᑐᔾᔨᖃᑎᒌᖏᑦ ᒪᒃᑯᑦᑐᑦ, ᔫᓇ ᐊᒥᑦᑖᒃᑯᑦ ᑕᐃᑲᓂ 

ᓂᐅᕕᐅᑎᓚᐅᕐᒥᔭᖏᑦ ᑕᐃᒃᑯᓂᖓ, ᐆᒻᒪᑎᓄᑦ 

ᑐᕌᖓᔪᓂᒃ. ᐊᒻᒪᓗᑦᑕᐅᖅ ᑕᐃᒃᑯᐊᑦᑕᐅᖅ 

ᐃᓕᓐᓂᐊᕐᕖᑦ ᓂᐅᕕᐅᑎᔭᐅᒃᑲᓐᓂᓚᐅᕐᒥᔪᐃᑦ 

ᓇᓚᕝᕕᔅᓴᖏᓐᓂᒃ ᐋᓪᓕᕋᐅᔭᕐᓂᒃ, ᑕᐃᒃᑯᐊ 

ᐊᒃᓴᓗᐊᖃᖅᑐᐃᑦ, ᐋᓐᓂᐊᕐᕕᓐᓄᑦ 

ᐊᔾᔭᖅᑕᐅᑦᑎᐊᕈᓐᓇᕋᔭᖁᓪᓗᒋᑦ 

ᐊᐅᓚᑎᑕᐅᓗᐊᖏᓪᓗᑎᑦ. 

 

ᑕᐃᒪ ᑮᓇᐅᔭᐃᑦ ᐊᒥᐊᒃᑯᑦ ᐊᑐᖅᑕᐅᓂᐊᖅᑐᐃᑦ, 

ᑕᒪᒃᑯᓄᖓ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐊᑐᖅᑕᐅᓂᐊᖅᑐᐃᑦ, ᐊᒻᒪᓗ ᐊᓯᖏᓐᓄᑦ 

ᑕᒪᒃᑯᓄᖓ ᓂᐅᕕᐅᑎᒋᓗᒋᑦ ᐃᑲᔪᕈᓐᓇᖅᑐᓂᒃ, 

ᖃᓄᐃᖏᑦᑎᐊᕈᑎᒃᓴᓄᑦ ᑎᒥᓄᑦ. 

 

ᑕᐃᒪᓕ ᓇᖏᖅᑐᖓ ᑕᐃᒪᓐᓇ ᐅᐱᒍᓱᑦᑐᖓ 

ᐊᒦᓗᐊᖏᒃᑲᓗᐊᕐᒪᑕ 

ᑲᑎᖅᓱᐃᔾᔪᐊᕈᓐᓇᖅᑐᐊᓘᓚᐅᕐᒪᑕ ᑕᐃᒪᓐᓇ 

ᐊᒥᓲᑎᒋᔪᐊᓗᓐᓂᑦ ᑮᓇᐅᔭᓂᒃ. ᐱᓗᐊᖅᑐᒥᓪᓗ 

ᑕᐃᒃᑯᐊ ᐃᓕᓐᓂᐊᖅᑐᐃᑦ ᐳᓚᕋᑦᑐᑎᑦ 

ᑲᑎᖅᓯᔪᓐᓇᓚᐅᕐᒪᑕ ᑮᓇᐅᔭᓂᒃ. ᐊᒻᒪ 

ᖃᒪᓂᑦᑐᐊᕐᒥ ᐃᑲᔪᖅᑐᐃᑦᑎᐊᕐᒪᑕ 

ᖁᔭᒋᑦᑎᐊᖅᑕᒃᑲ, ᐃᓄᑐᐃᓐᓇᐃᑦ ᖃᓪᓗᓈᓪᓗ  

ᐱᓕᕆᖃᑎᖃᕈᓐᓇᓚᐅᒪᑕ ᐃᓕᓐᓂᐊᖅᑐᑯᓗᓐᓂᑦ, 

ᖁᔭᒋᔭᒃᑲ. ᐊᒻᒪᓗ ᐊᑏᓗ ᐅᖃᒃᑲᓐᓂᓚᐅᕐᒥᓚᖓ 

ᖃᒪᓂᑦᑐᐊᕐᒥᐅᑕᐅᒐᒪ ᖁᕕᐊᓱᑦᑐᖓ. 

 

ᑖᒃᑯᐊ ᑕᐃᒪ ᐊᕐᕌᒎᓂᐊᖅᑐᖅ ᐸᕐᓇᓕᕐᒥᒻᒪᑕ ᐅᑭᐅ 

12-ᓂᓗ ᐊᓂᒍᖅᓯᒪᓕᖅᑐᓂᒃ ᑖᒃᑯᐊ ᕋᐃᓱᓪ 

ᐊᕐᓇᒪᒃᑎᖅ ᐃᓕᓐᓂᐊᕆᐊᖃᑦᑕᖅᑐᐃᑦ, 

ᒪᒃᑯᓂᖅᓴᓂᑦ ᖁᑦᑎᓐᓂᓖᒃ 1-5. $34,560 

ᑲᑎᑦᑐᒋᑦ ᑲᑎᖅᓱᐃᓯᒪᓕᖅᑐᑦ. ᑕᐃᒪ ᑖᒃᑯᐊ 

ᒪᒃᑯᑦᑐᑯᓘᐸᓗᐊᖅᑐᑎᑦ ᓄᑕᖅᑲᑦ 

ᑲᑎᖅᓱᐃᒍᓐᓇᓚᐅᕐᒪᑕ ᐊᒻᒪ ᓄᓇᓖᑦ 

ᐊᒥᓲᓗᐊᖏᒃᑲᓗᐊᖅᑐᑎᒃ ᑕᐃᒪᓐᓇᕐᔪᐊᖅ 

ᑲᑎᖅᓱᐃᔫᓪᓗᐊᓚᐅᕐᒪᑕ. 

 

ᐃᖅᑲᐅᒪᔪᒪᓪᓗᑎᑦ 

ᐃᓕᓐᓂᐊᑎᑦᑎᔨᑦᑎᐊᕙᐅᓚᐅᖅᓯᒪᔪᒥᒃ, ᐊᓚᓐ 

ᕋᒻᐴᑦ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ 

ᓲᔪᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 046 - 4(2): 

ᐊᐅᔭᒃᑯᑦ ᐅᖃᓕᒫᕆᐅᖅᓴᓂᕐᒧᑦ 

ᐃᓕᓐᓂᐊᕐᓂᖅ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᓇᖏᖅᓯᔾᔪᑎᖃᖅᐳᖓ ᒥᓂᔅᑕᒧᑦ 

ᐃᓕᓐᓂᐊᖅᑐᓕᕆᔨᒃᑯ ᒥᓂᔅᑕᖓᓐᓄᑦ. ᑕᐃᒪ 

ᐃᑉᐸᒃᓴᖅ. ᐄ, ᓇᖏᖅᓯᔾᔪᑎᖃᖅᐳᖓ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᐃᑉᐸᒃᓴᖅ 

ᑐᓵᓪᓗᖓ ᐱᐅᒋᓪᓚᕆᒃᑕᓐᓂᒃ ᑐᓴᓚᐅᕐᓂᕋ 

ᐱᔾᔪᑎᒋᓪᓗᒍ ᐊᐱᖅᓱᑦᑎᐊᒃᑲᓐᓂᕈᒪᓕᕋᒪ. ᑕᐃᒃᑯᐊ 

ᑐᑭᓯᓚᐅᕋᒪ ᑎᑎᕋᐅᕐᒥᒃ ᓄᓇᓕᑦ ᐃᓚᖏᓐᓂ 

ᐱᒋᐊᖅᑎᑕᐅᓂᐊᕐᒪᑕᒎᖅ ᑭᓐᖓᓂ ᑕᐃᒃᑯᐊ. 

 

ᖁᔭᒋᒐᒃᑯ ᑕᒪᓐᓇ ᐃᓗᓐᓂᓪᓗ ᖁᕕᐊᓲᑎᒋᓪᓗᒍ 

ᑕᒪᓐᓇ ᖁᕕᐊᓱᖕᓂᓐᓂ ᓴᖅᑭᑦᑎᔪᖓ. ᖁᔭᓐᓇᒦᒃ, 

ᐅᖃᖅᑎᑦᓯᔨ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ  

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒᑦ, ᒥᔅ ᐊᖕᓇᑲᖅ. 

 

>>ᐃᓪᓚᖅᑐᑦ 

 

ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

>>ᐃᓪᓚᖅᑐᑦ 

 

ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

 

>>ᐃᓪᓚᖅᑐᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 047 - 4(2): 

ᐊᕐᕕᐊᓂ ᐃᒥᖅᑕᕐᕕᒃ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ, ᐅᖃᖅᑏ. 

ᐅᖃᖅᑎᑦᓯᔨ, ᐅᓪᓗᒥ ᓇᖏᖅᓯᔾᔪᑎᖃᖅᑐᖓ 

ᐅᖃᐅᓯᖃᕈᒪᓪᓗᖓ ᐱᑐᖃᐅᓕᖅᑐᒥᒃ ᐊᕐᕕᐊᑦ 

ᓄᓇᓕᖓᓐᓂ. 

 

ᐅᖃᖅᑏ, ᐃᓕᖓᔪᖃᕐᒪᑦ ᐃᒥᕐᒥᒃ ᐊᑦᑕᓇᖏᑦᑐᒥᒃ 

ᑭᑭᐊᒃᓯᐊᖅᑐᒥᒃ ᐱᑕᖃᕆᐊᖃᕐᓂᖓᓂᒃ 

ᑲᒪᒋᔭᒃᓴᐅᑕᐅᔪᓂ ᐱᒻᒪᕆᐅᓂᖅᐹᖑᖃᑕᐅᒻᒪᑦ 

ᒐᕙᒪᒃᑯᓐᓄᑦ. 

 

ᐊᕐᕌᒍᒐᓴᐅᓕᖅᑐᓄᑦ ᐊᕐᕕᐊᑦ ᓄᓇᓕᖓ 

ᐃᓱᒫᓘᑎᒥᓂᒃ ᓄᐃᑦᓯᖃᑦᑕᖅᓯᒪᒻᒪᑕ ᑐᒡᓕᐊᓂᒃ 

ᒥᓪᓗᐊᕈᑎᑖᕆᐊᖃᓕᕐᓂᖓᓂᒃ ᓄᓇᓕᐅᑉ 

ᐃᒥᑦᑕᕐᕕᐊᓂ. ᒫᓐᓇᐅᔪᖅ, ᐊᑕᐅᓯᑑᒻᒪᑦ 

ᒥᓪᓗᐊᕈᑎᖃᕐᕕᒃ. ᐊᑲᐅᓐᖏᓕᐅᕈᑕᐅᓯᕙᑦᑐᓂ 

ᖃᐅᑕᒫᑦ ᐃᒥᖅᑕᕈᑎᓄᑦ ᓄᓇᓕᒻᒧᑦ. 

 

ᐅᖃᖅᑏ, ᐊᕐᕕᐊᒥ ᑲᑎᓐᖓᐅᖅᑐᒥᒃ 

ᐃᓂᓪᓚᖓᐅᑎᖃᕐᓂᖓᓄᑦ ᐸᕐᓇᐅᑎᐅᔪᖅ 

ᑲᔪᓯᑦᑎᐊᖏᓐᓇᖁᓪᓗᒍ, ᐱᐊᓂᒃᑕᐅᓚᐅᖅᓯᒪᔪᖅ 

2011-ᒥ, ᓇᓗᓇᐃᖅᓯᓯᒪᒻᒪᑦ ᐊᑕᐅᓯᐅᖏᑦᑐᓂᒃ 

ᐃᓱᒫᓘᑕᐅᔪᓂᒃ ᐃᒥᖅᑕᕈᑎᐅᕙᑦᑐᑦ 

ᐃᓂᓪᓚᖓᐅᑎᖏᓐᓂᒃ. ᐆᑦᑑᑎᒋᓗᒍ, ᐸᕐᓇᐅᑎᒥ 

ᐅᖃᐅᓯᐅᔪᖅᑕᖃᕐᒪᑦ ᐱᑕᖃᕆᐊᖃᕐᓂᖓᓂᒃ 

ᐱᖓᓱᐃᓕᖓᔪᒥᒃ ᒪᕈᔾᔭᐃᒃᑯᓯᐅᑎᓂᒃ ᐊᒻᒪᓗ 

ᐊᖏᓂᖅᓴᐅᓗᓂ ᐃᒥᑦᑕᕐᕕᐅᔪᖅ. ᐸᕐᓇᐅᑎᑦ 

ᓇᓗᓇᐃᕆᓯᒪᒻᒥᔪᖅ ᖃᓄᑎᒌᒐᔭᕐᓂᖓᓂᒃ  

ᐃᒥᑦᑕᕐᕕᐅᔪᒧᑦ cell number 1 ᐃᓱᓕᕝᕕᑦᓴᖃᕐᒪᑦ 

2016-ᒥ. ᐅᑭᐅᒃ ᒪᕐᕈᑐᐃᓐᓇᐅᓕᖅᑑᒃ. 

 

ᐅᖃᖅᑏ, ᓇᓗᓇᐃᖅᑐᖅᓯᒪᔪᓂᒃ 

ᐊᐱᖅᑯᑎᑦᓴᖃᕐᓂᐊᕋᒪ ᐊᖓᔪᖅᑳᖓᓄᑦ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᓯᕋᖅᑐᓕᕆᔨᖏᓐᓄᑦ ᖃᐅᑉᐸᑦ 

ᐃᒃᓯᕙᓂᖃᖅᑎᓪᓗᑕ ᐃᒡᓗᒥ, ᐱᓕᕆᕝᕕᖓᑕ 

ᐱᓂᐊᕐᓂᖏᓐᓂᒃ ᓯᕗᓪᓕᐅᑎᔭᐅᓯᒪᔪᑦ ᐱᓪᓗᒋᑦ 

ᓇᓗᓇᐃᔭᖅᑕᐅᓯᒪᔪᐃᑦ ᐊᕐᕕᐊᒥ ᑲᑎᓐᖓᐅᖅᑐᒥᒃ 

ᐃᓂᓪᓚᖓᐅᔪᖅ ᑲᔪᓯᑦᑎᐊᖏᓐᓇᕈᑎᑦᓴᓄᑦ 

ᐸᕐᓇᐅᑎᒥ. ᖁᔭᓐᓇᒦᒃ, ᐅᖃᖅᑏ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ 

ᐋᑯᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 048 - 4(2): 

ᕿᓂᖅᑏᑦ ᓇᓂᓯᑦᐊᕐᓂᖏᑦ ᐅᖅᓱᖅᑑᒥ 

(ᐋᑯᐊᖅ) 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔨ. 

ᐃᓵᒃᓯᒪᖃᐅᖏᒃᑲᓗᐊᖅᑐᖓ, ᑭᓯᐊᓂ ᖁᔭᓐᓇᒦᒃ.  

 

>>ᐃᓪᓚᖅᑐᑦ 

 

ᓇᖏᖅᓯᔾᔪᑎᖃᖅᑐᖓ ᐃᓕᑕᖅᓯᔪᒪᓪᓗᖓ 

ᐃᓄᓐᓂᒃ ᐅᖅᓱᖅᑑᒥᐅᓂᒃ. ᕿᓂᕐᓂᖅᑕᖃᓵᓚᐅᕋᑦᑕ 

ᒫᓐᓇᓵᖑᓚᐅᖅᑐᖅ ᐊᒻᒪᓗ ᑲᔪᓯᑦᑎᐊᓚᐅᖅᖢᓂ. 

 

ᓄᓇᖃᖅᑐᓪᓗ ᑲᑎᑦᑐᐃᓐᓇᐅᓚᐅᖅᖢᑎᒃ. ᐅᓪᓗᓄᑦ 

ᑎᓴᒪᓄᑦ ᕿᓂᕐᓂᖅᑕᖃᓚᐅᕐᒪᑦ ᐃᑲᕐᕋᑦ 24 

ᖃᐅᑕᒫᑦ. ᑲᑎᓐᖓᐅᖅᑐᓂᓪᓗ 

ᕿᓂᕆᐊᑐᖃᖅᐸᓚᐅᖅᖢᓂ ᖃᑯᕐᓇᒻᒪᕆᒃᑐᒥ. 

ᐅᐱᒍᓱᒻᒪᕆᒃᐳᖓᓗ ᐅᖃᕆᐊᒥᒃ 

ᐃᓄᑐᐃᓐᓇᐅᒐᓗᐊᕐᓗᖓ. ᐊᒻᒪᓗᑦᑕᐅᖅ 

ᓈᓚᐅᓯᕆᔪᑦ ᐱᓕᕆᕙᓚᐅᕆᓪᓗᑎᒃ ᐃᑲᕐᕋᓄᑦ 

24ᓄᑦ ᖃᐅᑕᒫᑦ ᑐᓴᖅᑎᑦᓯᓯᒪᕙᒃᑐᑎᒃ ᐃᓄᓐᓂᒃ 

ᕿᓂᕐᓂᐅᔪᒥᒃ. ᐅᖃᕈᒪᕗᖓᓗ ᖁᔭᓐᓇᒦᒃ, 

ᓄᓇᖃᖅᑐᓕᒫᑦ ᐅᖅᓱᖅᑑᒥ. ᖁᔭᓐᓇᒦᒃ. 

 

>>ᐸᒃᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒪᒥᐊᓇᐅᒐᓗᐊᖅ 

ᑕᒻᒪᖃᑦᑕᖅᑲᐅᒐᒪ.  

 

(ᑐᓴᔨᒃᑰᕈᓐᓃᖅᑐᖅ) ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ 

ᐃᓄᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 049 - 4(2): 

ᐊᑕᐅᓯᐅᓕᖅᑎᑕᐅᔪᒪᓂᖏᑦ ᑲᓇᐃᑎᐊᓐ 

ᓄᐊᒃᑯᑦ ᐊᒻᒪ ᕘᔅ ᐃᐊᒃᑯᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᑦᑎᑕᒪᓕᖕᒥᐅᑦ 

ᐅᓐᓄᓴᒃᑰᑦ ᐊᒻᒪᓗ ᐱᓗᐊᖅᑐᒥᑦ ᐃᓚᐃᔾᔭ 

ᐅᓐᓄᓴᖃᖃᑎᒋᑦᑎᐊᖅᐸᒋᑦ.  

 

ᐅᖃᖅᑏ, ᐅᓪᓗᒥ ᐅᖃᐅᓯᖃᕆᐊᓪᓚᒍᒪᒐᒪ 

ᐃᑉᐸᒃᓴᖅ ᐅᖃᐅᓯᕆᓚᐅᖅᑕᒪ ᒥᒃᓵᓄᑦ ᑕᐃᒃᑯᐊ 

ᖃᖓᑕᓲᓕᕆᔩᒃ ᒪᕐᕉᒃ ᐊᑕᐅᓯᓐᖑᕋᓱᖕᓂᖏᓐᓄᑦ. 

ᐅᖃᖅᑏ, ᐃᑉᐸᒃᓴᖅ ᐅᖃᐅᓯᕆᓚᐅᖅᑕᕐᒪ ᐃᓚᖏᑦ 

ᐱᓪᓚᕆᐅᓂᖏᑦ, ᐱᒻᒪᕆᐊᓘᓂᖏᓪᓗ 

ᓇᓗᓇᐃᕆᐊᒃᑲᓐᓂᕈᒪᓪᓗᒋᑦ.  

 

ᐅᖃᖅᑏ, ᓄᓇᕗᒻᒥᐅᑦ ᖃᐅᔨᒪᑦᑎᐊᕐᒪᑕ ᐊᒻᒪᓗ 

ᑐᑭᓯᐅᒪᑦᑎᐊᖅᖢᑎᒃ ᐅᓄᖅᑐᑦ ᒪᓕᒐᐃᑦ 

ᐊᑐᐊᒐᐃᓪᓗ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐊᐅᓚᑕᐅᖕᒪᑕ, ᓄᓇᕗᑦ ᒐᕙᒪᒃᑯᖏᓐᓂᒡᓗ 

ᐊᐅᓚᑕᐅᔪᓐᓇᖏᑦᑎᐊᖅᖢᑎᒃ. 

 

ᐃᑉᐸᒃᓴᖅ ᐅᖃᓚᐅᕋᒪ ᐅᖃᓪᓚᒃᑎᓪᓗᖓ ᑖᒃᑯᐊ 

ᑲᓇᑕᒥ ᐊᑭᑦᑐᕋᐅᑎᓕᕆᓂᕐᒧᑦ ᒪᓕᒐᓕᕆᔩᑦ 

ᐱᓕᕆᐊᖃᖅᑐᑦ ᐊᑕᐅᓯᓐᖑᕋᓱᒃᑐᖃᖅᑎᓪᓗᒍᓘᓐᓃᑦ 

ᓈᒻᒪᓈᕋᔭᕋᓗᐊᕐᒪᖔᑦ, ᑕᒪᓐᓇ 

ᐊᑕᐅᓯᓐᖑᖅᑎᑕᐅᓇᓱᒃᑐᖅ. ᐅᖃᖅᓯᒪᖕᒪᑕ 

ᑕᒪᑐᒥᖓᒎᖅ ᑲᓇᐃᑎᐊᓐ ᓄᐊᑦᑯᒃ ᐊᒻᒪᓗ 

ᕘᔅᑎᐊᒃᑯᑦ ᐊᑕᐅᓯᓐᖑᕋᓱᐊᕈᑎᒋᓇᔭᖅᑕᖓᓐᓂᑦ 

ᑕᑯᓇᒃᑲᔭᖅᑐᑦ. 

 

ᐅᖃᖅᑏ, ᖃᐅᔨᒪᑦᑎᐊᖅᑐᖓ ᓄᓇᕗᑦ ᒐᕙᒪᒃᑯᑦ 

ᑖᒃᑯᓂᖓ ᐊᑐᐊᒐᕐᓂᑦ ᐊᐅᓪᓚᑦᑎᔪᓐᓇᖏᑦᑎᐊᖅᑐᑦ, 

ᑭᓯᐊᓂ ᐱᕕᖃᕐᒪᑕ ᐱᓕᕆᐊᒃᓴᖃᖅᖢᑎᒡᓗ 

ᓇᓗᓇᓐᖏᑦᑎᐊᖅᑐᒥᒃ ᑐᓐᖓᕕᖃᕆᐊᖃᖅᖢᑎᒃ 

ᑖᔅᓱᒧᖓ ᐱᓗᐊᖅᑐᒥᑦ ᐱᒻᒪᕆᐅᓗᖕᒧᑦ 

ᓄᓇᕗᒻᒥᐅᓕᒫᓄᑦ.  

ᐅᓄᖅᑐᓂᒃ ᐅᖃᕈᓐᓇᖅᑐᖓ, ᐅᖃᖅᑏ ᒐᕙᒪᒋᔭᕗᑦ 

ᐅᖃᖃᑦᑕᖅᓯᒪᓂᕆᔭᖏᓐᓂᑦ ᐱᓕᕆᔪᖃᖅᑎᓪᓗᒍ 

ᑕᒪᐅᓇ ᒪᓕᒐᖅᑎᒍᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐊᐅᓚᑕᐅᔪᓄᑦ. 

 

ᑐᑭᓕᐅᑎᔪᓐᓇᕐᒥᔭᕋ ᒐᕙᒪᓕᕆᔨᒃᑯᑦ 

ᑎᑎᕋᖅᓯᒪᔪᑎᒍᑦ ᐅᓂᒃᑳᓚᐅᖅᓯᒪᖕᒥᔪᑦ 

ᑭᒡᒐᖅᑐᐃᓪᓗᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ ᑖᓐᓇ 

ᑲᓇᑕᒥ ᑐᓴᖃᑦᑕᐅᑎᓕᕆᓂᕐᒧᑦ 

ᑐᓵᑎᑦᑎᓂᖃᖅᑐᖃᖅᑎᓪᓗᒍ ᓄᐊᔅᕕᔅᑎᐊᒃᑯᑦ 

ᐋᖅᑭᒋᐊᕈᑎᒋᔪᒪᔭᖓᑕ ᒥᒃᓵᓄᑦ ᐊᒻᒪᓗ 

ᑐᓴᖃᑦᑕᐅᑎᓂᕐᒧᑦ.  

 

ᐅᖃᖅᑏ, ᐅᖃᒃᑲᓐᓂᕈᒪᒐᒪ ᒐᕙᒪᒃᑯᑦ 

ᓇᓗᓇᐃᖅᓯᑦᑎᐊᖁᓪᓗᒋᑦ ᑕᒪᑐᒥᖓ 

ᐊᑕᐅᓯᓐᖑᕋᓱᐊᕐᓂᕐᒥᒃ ᒐᕙᒪᒃᑯᑦ 

ᓇᓗᓇᐃᖅᓯᑦᑎᐊᖁᓪᓗᒋᑦ ᑕᒪᑐᒥᖓ 

ᐊᑕᐅᓯᓐᖑᕋᓱᐊᕐᓂᕐᒥᒃ ᖃᓄᐃᓕᖓᓂᐊᕐᒪᖔᑕ 

ᖃᓄᕐᓗ ᑐᓐᖓᕕᖃᕐᓂᐊᕐᒪᖔᑕ? ᐅᖃᖅᑏ, 

ᐊᖏᖅᑕᐅᔪᒪᒐᓗᐊᖅᐳᖓ ᐱᔭᕇᕈᒪᓪᓗᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔨᐅᔪᖅ ᑖᓐᓇ 

ᐱᐊᓂᒍᒪᒻᒪᑦ ᐅᖃᐅᓯᕆᔭᒥᓂᒃ. ᐋᒃᑳᖅᑕᐅᕚ? 

ᖁᔭᓐᓇᒦᒃ. ᒥᔅᑕ ᐃᓄᒃ, ᑲᔪᓯᒋᑦ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᐅᖃᑎᒃᑲᓗ, 

ᖁᔭᓐᓇᒦᒃ. 

 

ᐅᖃᖅᑏ, ᖃᐅᔨᒪᑦᑎᐊᖅᑐᖓ ᒐᕙᒪᒋᔭᕗᑦ 

ᐊᐅᓚᑦᑎᖏᒻᒪᑕ ᖃᓄᐃᓕᒋᐊᖅᑎᑦᑎᔪᓐᓇᕋᑎᒡᓗ 

ᑕᒪᒃᑯᓂᖓ ᒪᓕᒐᕐᓂᑦ ᐱᓕᕆᐊᖑᔭᕆᐊᖃᖅᑐᓂᒃ. 

ᑭᓯᐊᓂ ᐅᒃᐱᕆᔭᖃᓪᓚᕆᒃᑲᒪ ᒐᕙᒪᒋᔭᕗᑦ 

ᓇᓗᓇᓐᖏᑦᑎᐊᖅᑐᒥᒃ ᑐᓐᖓᕕᒋᓂᐊᖅᑕᒥᖕᓂᒃ 

ᓄᓇᕗᒻᒥᐅᓄᑦ ᓴᖅᑭᔮᕆᐊᖃᕋᓱᒋᓪᓗᒋᑦ ᐊᒻᒪᓗ 

ᑭᒡᒐᖅᑐᕆᐊᖃᕋᓱᒋᓪᓗᒋᓪᓗ ᓄᓇᕗᒻᒥᐅᓕᒫᓄᑦ 

ᐊᑲᐅᓂᖅᓴᐅᓂᐊᑐᐊᖅᐸᑦ ᐅᖃᐅᓯᕆᓂᐊᖅᑕᖓᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᓄᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ  

ᐅᐊᖕᓇᖓᓄᑦ-ᑎᑭᕋᕐᔪᐊᕐᒧᑦ, ᒥᔅᑕ ᖁᒃᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 050 - 4(2): 

2014-ᒥ ᐃᓕᓐᓂᐊᓂᕐᒥ ᐃᓱᓕᒃᓯᔪᐃᑦ 

ᑎᑭᕌᕐᔪᐊᒥ (ᖁᒃᓱᒃ) 

 

ᐊᖓᔪᖅᑲᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕ, 

ᐅᖃᖅᑎᑦᑎᔩ. ᐊᒻᒪᓗ ᐅᓐᓄᒃᕼᐊᒃᑰᖅᑐᒋᑦ 

ᓄᓇᕗᒻᒥᐅᖑᖃᑎᒃᑲ, ᐱᓗᐊᖅᑐᒥᑦ 

ᑎᑭᕋᕐᔪᐊᕐᒥᐅᓪᓗ ᐊᒻᒪᓗ ᐊᕐᕕᐊᕐᒥᐅᖃᑎᒃᑲ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᕼᐃᔾᔪᑎᖃᖅᑐᖓ 

ᖁᕕᐊᕼᐅᒃᑲᒪ ᑕᐃᑲᓂ ᓄᓇᓕᒻᒥᑦ ᑭᒡᒐᖅᑐᖅᑕᕐᓂᑦ 

ᑎᑭᕋᕐᔪᐊᕐᒥ ᐃᓕᓐᓂᐊᒐᓂᕼᐋᖅᑐᖄᓂᕼᐋᕐᒪᑦ 

ᒪᒃᑯᒃᑐᓂᑦ, ᑕᐃᑲᓂ ᐃᓄᓪᓚᐅᑉ 

ᐃᓕᓐᓂᐊᕐᕕᔾᔪᐊᖓᓂ. ᑖᒃᑯᐊ ᒪᕐᕉᖕᓂᒃ 

ᐊᕐᕕᓂᓕᐅᔪᑦ 7-ᐅᔪᑦ ᐃᓕᓐᓂᐊᒐᓕᑦᑎᐊᓚᐅᕐᓂᕐᒥᑦ 

ᖁᕕᐊᕼᐆᑎᖃᓚᐅᕐᒪᑕ ᐅᓐᓄᒃ.  

 

(ᑐᓵᔨᑎᒍᑦ) ᐅᓐᓄᒃ ᑎᑭᕋᕐᔪᐊᕐᒥ ᑕᐃᒪᓐᓇ 

ᖁᕕᐊᓱᒍᑎᖃᓚᐅᕐᒪᑕ ᐃᓕᓐᓂᐊᕌᓂᑦᑐᓂᒃ, 

ᐅᐱᒋᑦᑎᐊᖅᐸᒃᑲ ᐊᒃᓱᕈᓚᐅᕐᒪᑕ 

ᐃᓕᓐᓂᐊᕐᕕᔾᔪᐊᕐᒥ ᐃᓕᓐᓂᐊᖅᑎᓪᓗᒋᑦ. ᑕᐃᒪᓐᓇ 

ᑲᔪᓯᑦᑎᐊᖁᕙᒃᑲᓗ (good luck) ᑕᒪᒃᑯᐊ 

ᑲᔪᓯᓂᐊᖅᑐᑦ, ᐃᓕᓐᓂᐊᕆᐊᒃᑲᓂᕐᓂᐊᖅᑐᑦ.  

 

ᐅᑯᐊ ᐃᓕᓐᓂᐊᕆᐊᓂᑦᑐᑦ: 

 

ᔨᐊᓂ ᕿᔪᒃ, 

ᒪᑲᐃᓚ ᐊᖑᑎᐊᓗᒃ, 

ᑖᓂᐅ ᐸᓂᑲᒃ ᓄᑲᖅᑎᖅ, 

ᓵᓖᓐ ᐅᑲᓕᖅ, 

ᔮᓇᑦ ᐋᖑᑦ, 

ᑮᓴ ᔪᓐᔅ, ᐊᒻᒪᓗ 

ᓴᐃᒪᓐ ᐃᓄᐊᐱᒃᓗ. 

 

ᑕᐃᒪ ᑖᒃᑯᐊ ᑎᑭᕋᕐᔪᐊᕐᒥᐅᑦ ᐅᒥᑦᓴᖅᓯᖃᑎᒌᕙᒃᑲ 

ᒪᒃᑯᑦᑐᓂᒃ ᐃᓕᓐᓂᐊᕌᓂᓚᐅᖅᑐᓂᒃ ᐊᒻᒪᓗᑕᐅᖅ 

ᑖᒃᑯᐊ ᑲᑎᒻᔨᐅᖃᑎᒃᑲ ᐅᐱᖃᑕᐅᖁᔭᒃᑲ ᑖᒃᑯᓂᖓ 

ᐃᓕᓐᓂᐊᕌᓂᒃᑐᓂᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒪᓕᒐᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑕ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 051 - 4(2): 

ᖁᔭᒋᔭᐅᓂᖏᑦ ᐃᓄᐃᑦ ᐆᒪᔪᕐᓂᐊᖅᑑᑦ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒦᓛᒃ ᒪᑭᑦᑐᖓ, ᒪᑭᑦᑐᖓ, ᓇᖏᖅᓯᔪᖓ 

ᓇᖏᖅᓯᓪᓗᖓᓗ. 

 

>>ᐃᓪᓚᖅᑐᑦ 

 

ᐃᓛᒃ ᓄᓇᕗᑦᒥᐅᑕᐅᔪᑎᒍᑦ 

ᐊᔾᔨᐅᓐᖏᐅᔭᖃᑦᑕᖅᑰᕋᑦᑕ ᑕᒪᓐᓇ ᐅᐱᒋᔪᒪᓪᓗᒍᓗ 

ᒪᑯᐊ ᐊᖑᓇᓱᒃᑏᑦ. ᐊᖑᓇᓱᒃᑏᑦ 

ᐃᖅᑲᐅᒪᖃᑦᑕᕆᐊᖃᕐᒥᔭᕗᑦ ᐊᒻᒪᓗ ᐅᐱᒋᓗᒋᑦ 

ᐊᖑᓇᓱᒃᑏᑦ ᓄᓇᕘᑦᒥ ᐃᓅᖃᑎᒥᓄᑦ ᓂᕿᒥᓂᒃ 

ᐊᖑᓇᓱᒃᑕᒥᓂᒃ ᐊᖑᔭᒥᓂᒃ ᑐᓂᓯᕙᖕᒪᑕ 

ᓇᓂᑐᐃᓐᓇᖅ. 

 

ᑕᒡᕙ ᑐᓴᖅᐸᒃᑲᑦᑕ ᓄᓇᑦᑎᓐᓃᖦᖢᑕ ᓈᓚᐅᑎᒃᑯᑦ 

ᓂᕆᔪᒪᔪᓂᒡᒎᖅ ᐊᐃᒃᓯᕈᒪᔪᓂᒃ ᖃᐃᔪᖃᕈᓐᓇᖅᑐᖅ 

ᐃᒪᓐᓇᐃᑦᑐᓂᒃ ᑐᓴᖅᐸᒃᑲᑦᑕ ᑕᒪᒃᑯᐊ ᐊᖑᓇᓱᒃᑏᑦ 

ᐃᖅᑲᐅᒪᖃᑦᑕᕐᓂᐊᖅᐸᕗᑦ ᐅᐱᒋᑦᑎᐊᕐᓗᑎᒍᓪᓗ 

ᐃᓅᖃᑎᒥᓂᒃ ᓂᕿᑎᑦᑎᕙᖕᒪᑕ. 

 

ᐃᒪᓐᓇ ᓱᓇᓕᒫᖅ ᐊᑭᑐᕐᔪᐊᕋᓗᐊᖅᑎᓪᓗᒍ 

ᐅᖅᓱᐊᓗᒃ ᑕᖁᐊᒃᓴᖏᑦᓗ ᓱᓇᖏᑦ ᒪᑯᐊ 

ᐊᑭᑐᕋᓗᐊᖅᑎᓪᓗᒋᑦ ᑕᒪᓐᓇ 

ᑕᐅᑐᓐᖏᖔᖅᖢᓂᔾᔪᒃ ᐃᓅᖃᑎᒥᒃ 

ᑕᐅᑐᖃᑦᑕᕐᓂᖏᓐᓂᒃ ᑕᒪᓐᓇ ᐅᐱᒋᖃᑎᒋᔪᒪᔭᒃᑲ 

ᒪᓕᒐᓕᐅᖅᑎᖃᑎᒃᑲ. 

 

ᐊᒻᒪᓗ ᓲᖃᐃᒻᒪᑕ ᑕᒪᓐᓇ ᒪᒃᑯᒃᑐᖁᑎᑦᑎᓐᓄᑦ 

ᐊᑐᖅᑕᐅᒃᑲᓐᓂᖁᑦᑎᐊᖅᑕᕗᑦ ᐊᖑᓇᓱᖕᓂᖅ 

ᑕᒪᓐᓇ ᐃᓅᓯᕇᓐᓇᕐᓂᐊᕋᑦᑎᒍ ᑕᒫᓂ 

ᐅᑭᐅᖅᑕᖅᑐᒥ. ᑖᒃᑯᐊ ᐊᖑᓇᓱᒃᑎᐅᕙᒃᑐᐃᑦ 

ᓂᕆᑎᑦᑎᕙᒃᑐᐃᑦ ᐅᓪᓗᒥ ᒪᓕᒐᓕᐅᖅᑎᐅᖃᑎᒃᑲ 

ᐱᖃᑎᒋᓗᒋᑦ ᐅᐱᒋᔪᒪᑦᑎᐊᖅᑕᒃᑲ ᐊᒻᒪ 

ᓂᕆᑎᑦᑎᑦᑎᐊᖃᑦᑕᕐᒪᑕ ᑳᒃᑐᓂᒃ 

ᓂᕆᔪᒪᓕᖅᑎᓪᓗᒋᑦ ᓈᒻᒪᓈᖅᑎᑦᑎᑦᑎᐊᖃᑦᑕᕐᒪᑕ 

ᓂᕆᑎᑦᑎᓪᓗᑎᒃ ᓂᕿᒥᓂᒃ ᐊᖑᔭᒥᓂᒃ ᑖᔅᓱᒥᓯᖓ 

ᐅᓪᓗᒥ ᓇᖏᖅᓯᔾᔪᑎᖃᖅᑲᐅᒐᒪ. ᐅᖃᖅᑎᑦᑎᔩ, 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᐊᐃᕕᓕᒃ, ᒥᔅᑕ ᒪᑉᓴᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 052 - 4(2): 

ᓇᐅᔮᓂ ᕿᓂᖅᑏᑦ ᐸᖅᓴᐃᔩᓪᓗ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᒃᓯᔩ. ᐅᖃᖅᑎᑦᓯᔩ 

ᐅᓪᓗᒥ ᓂᑯᕕᔾᔪᑎᖃᖅᑐᖓ. ᓯᕗᓪᓕᕐᒥᖃᐃ 

ᐅᓐᓄᓴᒃᑯᑦ ᓇᐅᔮᕐᒥᐅᑦ ᓴᓪᓕᕐᒥᐅᑦ ᓄᓇᕗᒻᒥᐅᑦ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 

 

ᐅᓪᓗᒥ ᓂᑯᕕᒃᔪᑎᖃᖅᐳᖓ ᐅᐱᒍᓱᒍᒪᓪᓗᖓ 

ᑖᒃᑯᓂᖓ ᓇᐅᔮᓂ ᑖᒃᑯᐊ ᐊᑎᖃᖅᑐᑦ 

ᑲᑐᔾᔨᖃᑎᒌᑦ ᐸᕐᓇᐃᔩᑦ, ᐸᕐᓇᐃᔩᑦ ᑲᑐᔾᔨᖃᑎᒌᑦ. 

ᑖᒃᑯᐊ ᕿᓂᖅᑎᓄᑦ ᕿᓂᖅᑏᑦ 

ᐅᐱᒋᔾᔪᑎᒋᓗᐊᖅᑕᕋ ᐱᔾᔪᑎᒋᓪᓗᒍ ᑖᒃᑯᐊ 

ᐃᒻᒥᓂᑐᐃᓐᓇᑦᑎᐊᒻᒪᕆᒃ ᐃᑲᔪᖅᑎᖃᕋᑎᒡᓗ 

ᒐᕙᒪᒃᑯᓐᓂᑦ ᑭᓇᐅᔭᖅᑖᕈᓐᓇᖏᑦᓯᐊᖅᓱᑎᒃ 

ᒪᑭᑕᒻᒪᑕ ᐊᑯᓂᐅᓕᖅᑐᖅ ᐊᒻᒪᓗ ᐅᖃᖅᑎᑦᓯᔩ 

ᐅᖃᕐᓚᖓ ᑖᒃᑯᐊ ᕿᓂᖅᑎᑦᓯᓕᕋᐃᕐᖓᑕ 

ᓇᓂᔭᐅᖅᑳᖅᑎᓐᓇᒍ ᑭᓯᐊᓂ ᓄᖅᑲᓱᐃᑦᑑᖕᒪᑕ 

ᐅᓐᓄᐊᓗᒃᑖᕐᓗ ᐃᖅᑯᒪᔪᓐᓇᖅᓱᑎᒃ 

ᑐᐸᑦᓯᒪᔪᓐᓇᖅᓱᑎᒃ. 

 

ᑕᐃᒫᒃ ᐱᓕᕆᓲᖑᒻᒪᑕ ᐊᒻᒪᓗ ᐅᖃᖅᑎᒃᓯᔩ 

ᐱᓗᐊᖅᑐᒥᒃ ᑎᑭᖏᑦᑐᖃᓕᕋᐃᖓᑦ 

ᑐᓴᖅᑎᑕᐅᑐᐊᕋᐃᒐᒥᒃ ᑕᐃᑦᕙᐃᓐᓇᑲᐅᑎᒋᒃ 

ᓱᓇᓗᒃᑖᒥᒃ ᐊᑐᐃᓐᓇᖃᕋᒥᒃ ᓇᒻᒥᓂᖅ 

ᐱᓚᐅᖅᑕᒥᓂᒃ ᓂᐅᕕᐊᕆᓚᐅᖅᑕᒥᓂᒃ 

ᐊᐅᓪᓚᖅᑐᖃᓯᑭᑦᑕᐅᑎᒋᑦᓯᐊᓲᖅ ᐅᖅᓱᓄᒃ 

ᓱᓇᑐᐃᓐᓇᑦᓯᐊᕐᒪᕆᓐᓄᓐ ᐃᒻᒥᓂᒃ ᐱᓲᖑᒻᒪᑕ. 

 

ᐊᒻᒪᓗ ᐅᖃᖅᑎᒃᓯᔩ ᑖᒃᑯᐊ 

ᓴᕆᒪᕆᓗᐊᒃᑲᓐᓂᕈᒪᔭᒃᑲ ᐱᔾᔪᑎᒋᓪᓗᒍ ᓄᓇᕘᒻᒥ 

ᐅᑦᕙᓘᓐᓂᑦ ᓄᓇᕘᒻᒥᐅᖏᑦᑐᖅ ᓇᒥᒥᐊᖅ 

ᕿᓂᖅᑐᖃᓪᓚᕆᓕᕋᐃᖓᑦ ᐃᓱᓕᒃᑎᒃᓯᑦᓯᓲᖑᒻᒪᑕ 

ᒪᒃᑯᐊ ᒐᕙᒪᒃᑯᓐᓂᑦ ᐱᓕᕆᔪᑦ ᐊᓪᓗᑦ 

ᐊᒥᓲᓗᐊᓕᕋᐃᖓᑕ ᑮᓇᐅᔭᖅ ᐱᔾᔪᑎᒋᓪᓗᒍ. 

 

ᐃᑲᔪᓲᖑᒻᒪᑕ ᑖᒃᑯᐊ ᐊᖏᔪᒃᑲᓪᓚᔾᔪᐊᒻᒪᕆᐊᓗᒃᒥᑦ 

ᐊᓪᓛᓘᓐᓂᑦ 1,000 ᐅᖓᑖᓂᓘᓐᓂᑦ 

ᑐᓂᓯᖃᑦᑕᖅᑐᑦ ᐃᑲᔪᕋᓱᒃᓱᑎᒃ 

ᓄᓇᕘᒻᒥᐅᑕᐅᖃᑎᒥᓂᒃ  

ᓇᓂᒥᐅᑕᑐᐃᓐᓇᑦᓯᐊᒻᒪᕆᖕᓂᒃ 

ᑕᐃᒪᓐᓇᐃᑦᑑᑎᓪᓗᒍ ᐅᖃᖅᑎᑦᓯᔩ ᑖᒃᑯᐊ 

ᐃᑲᔪᖅᑕᐅᓯᒪᓐᖏᓚᑦᑖᒻᒪᕆᖕᒪᑕ ᒐᕙᒪᒃᑯᓐᓂᑦ, 

ᑮᓇᐅᔭᕐᒥᓪᓗ ᑐᓂᔭᐅᔪᓐᓇᕋᑎᒃ. 

 

ᑎᑭᑉᐸᑦ ᐊᐱᖅᓱᕐᓇᖅ ᑖᓐᓇ ᒥᓂᔅᑕᐅᔪᖅ 

ᒐᕙᒪᓕᕆᔨᒃᑯᓐᓄᑦ ᑕᒪᑐᒥᖓ ᐊᐱᖅᑯᓯᖃᕐᓂᐊᕋᒪ. 

ᑭᓯᐊᓂ ᐅᐱᒍᓱᖃᑎᒋᒍᒪᔭᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑖᒃᑯᓂᖓ ᑎᒥᐅᔪᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑕ 

ᒪᐃᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 053 - 4(2): 

ᖁᔭᓕᓂᖅ ᐊᑭᓕᖅᓱᖅᑕᐅᕙᓐᖏᑦᑐᑦ 

ᐃᑲᔪᖅᑏᑦ ᐸᓐᓂᖅᑑᒥ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ, 

ᖁᔭᓐᓇᒦᒃ ᐸᓐᓂᖅᑑᒥᐅᑦ. ᐸᓐᓂᖅᑑᒥᐅᓂᑦ 

ᐃᓕᖅᑯᓯᕆᔭᐅᖃᑦᑕᖅᑐᒥᑦ ᓇᓗᓇᐃᖅᓯᒍᒪᔪᖓ, 

ᖁᔭᒋᐅᖁᓪᓗᒋᓪᓗ ᑭᒃᑯᑐᐃᓐᓇᕐᓄᑦ. 

 

ᐅᑯᐊ ᐸᓐᓂᖅᑑᒥᑦᑕᐅᖅ ᐱᕈᖅᓴᐃᔨᑕᖃᖃᑦᑕᕐᖓᑦ 

ᑕᒪᒃᑯᓄᖓ ᐃᓚᓐᖓᖅᑐᓄᑦ, ᓄᓇᒥᓂᓗ 

ᐸᓐᓂᖅᑑᒥ ᖃᖓᑦᑕᐅᑎᒃᓴᓄᑦ ᐱᓗᐊᖅᑐᒥ 

ᑮᓇᐅᔭᓂᑦ ᓄᐊᑦᑎᔨᑎᑕᖃᖃᑦᑕᕐᖓᑦ. 

ᐅᐸᒍᑎᒋᐊᖃᓕᖅᑐᓄᓪᓗ, ᐸᓐᓂᖅᑑᑉ 

ᓯᓚᑖᓃᓐᖓᕋᓗᐊᖅᑲᑕ, 

ᐸᓐᓂᖅᑑᒥᐅᑕᐅᖏᒃᑲᓗᐊᖅᑲᑕᓘᓐᓃᑦ 

ᓄᓇᖃᕐᓗᑎᒃ ᐸᓐᓂᖅᑑᑉ ᓯᓚᑖᓂ. 

ᓄᐊᑦᑎᒍᔾᔭᐅᓲᖑᒻᒪᑕ ᐃᓚᖏᑦ ᐃᓅᒍᓐᓃᕋᐃᒻᒪᑕ 

ᐸᓐᓂᖅᑑᒥ. ᑖᒃᑯᐊ ᑕᒪᒃᑯᓄᖓ ᑮᓇᐅᔭᓂᒃ 

ᐱᕈᖅᓴᐃᖃᑦᑕᖅᑐᐃᑦ ᐱᔪᒪᓂᖃᑦᑎᐊᕐᓂᖏᓐᓄᑦ 

ᑖᓐᓇ ᐃᓕᓴᕆᔭᐅᑦᑎᐊᖁᓪᓗᒍ ᑭᒃᑯᑐᐃᓐᓇᕐᓄᑦ. 

 

ᐱᔾᔪᑎᒋᓪᓗᒍ ᑖᒃᑯᐊ ᑮᓇᐅᔭᓂᒃ 

ᓄᐊᑦᑎᖃᑦᑕᖅᑐᐃᑦ, ᑲᑎᖅᓱᐃᖃᑦᑕᖅᑐᐃᑦ 

ᐊᑑᑎᖃᓪᓚᕆᑉᐸᒻᒪᑕ, ᐊᒻᒪᑦᑕᐅᖅ ᑖᒃᑯᓄᖓ 

ᕼᐋᒻᓚᒃᑯᑦ ᑲᑎᒪᔨᖏᓐᓄᑦ 

ᐃᑲᔪᖅᑐᖅᑕᐅᖏᓐᓇᓲᖑᓪᓗᑎᑦ ᐱᓗᐊᖅᑐᒥᓪᓗ 

ᐸᓐᓂᖅᑑᒥᐅᑦ ᐃᓄᖏᓐᓄᑦ. ᑕᐃᒪᐃᒻᒪᑦ ᑕᒪᓐᓇ  

ᐱᔭᕆᐊᑐᒐᔭᖅᑐᖅ ᐱᔭᕆᐊᑭᓪᓕᑎᑕᐅᖃᑦᑕᕐᖓᑦ 

ᑕᐃᒫᑦᑕᐅᖅ ᑮᓇᐅᔭᓂᑦ ᓄᐊᑦᑎᓪᓗᑎᒃ ᓇᒻᒥᓂᖅ 

ᑖᒃᑯᓄᖓ ᐃᑲᔪᖅᑕᐅᕆᐊᓕᓐᓄᑦ ᑮᓇᐅᔭᐃᑦ 

ᐊᑐᖅᑕᐅᓕᖃᑦᑕᕐᖓᑕ. 

 

ᑖᒃᑯᐊ ᖁᔭᒋᑦᑎᐊᕈᒪᓪᓗᒋᑦ, 

ᐃᓕᓴᕆᒍᒪᑦᑎᐊᖅᑐᒋᓪᓗ. ᑕᐃᒃᑯᐊ ᐊᑎᖏᑦ 

ᑕᐃᖏᑕᕋᓗᐊᒃᑲ ᐸᓐᓂᖅᑑᒦᑦᑐᑦ, ᐸᓐᓂᖅᑑᒥᐅᓪᓗ 

ᐃᓄᖏᑦ, ᖁᔭᓐᓇᒦᖅᑲᒃᑲ ᐊᒻᒪᓗ 

ᖁᔭᓐᓇᒦᖃᑎᒋᔪᒪᕙᓯ ᒪᓕᒐᓕᐅᖅᑎᐅᖃᑎᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 054 - 4(2): 

ᑭᓐᖓᕐᓂ ᐱᒃᑲᐅᔪᐃᑦ ᐱᓕᐅᑎᔪᐃᑦ 

(ᔪᐊᓇᓯ) 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔨ. ᐅᓪᓗᒃᑯᑦ. ᐅᓪᓗᒥ 

ᓇᖏᖅᓯᔾᔪᑎᖃᖅᑐᖓ, ᖁᕕᐊᓇᖅᑐᒥᑦ 

ᑐᓴᖅᑎᑦᑎᒍᒪᓪᓗᖓ ᑭᖓᕐᓂ ᐊᑐᖅᑕᐅᓚᐅᖅᑐᒥ. 

 

ᐊᔪᓐᖏᓐᓂᕐᒥᑦ ᓴᖅᑭᔮᖅᑎᑦᑎᓂᖃᖅᑎᓪᓗᒋᑦ, 

ᐊᒻᒪᓗ ᖃᓄᑐᐃᓐᓇᕈᓘᔮᓗᒃ ᐊᔪᓐᖏᓐᓂᕐᒥᑦ 

ᓴᖅᑭᔮᖅᑎᑦᑎᓚᐅᕐᒪᑕ ᑕᐃᑲᓂ, ᒧᒥᕐᓂᒃᑯᓪᓘᓐᓃᑦ, 

ᐃᖏᖅᐸᑐᑎᓘᓐᓃᑦ, ᐊᒻᒪᓗ ᐃᓄᑐᖃᐃᑦ 

ᐃᖏᑎᑦᑎᒍᑎᒃᑯᑦ ᑐᓴᕋᓐᓈᖅᑎᑦᑎᓚᐅᕐᒥᒻᒪᑕ. 

 

ᐊᒻᒪᑦᑕᐅᖅ ᐃᓚᖓ ᑕᐃᓐᓇ ᖃᐅᔨᒪᔭᐅᒻᒪᕆᑦᑐᖅ, 

ᖃᒪᓂᑦᑐᐊᕐᒥᐅᑕᖅ, ᓂᐅᓪᓴᓐ ᑕᒍᓐᓵᖅ, ᐊᒻᒪᓗ 

ᑐᓴᕋᓐᓈᖅᑎᑦᑎᓚᐅᕆᓪᓗᓂ 

ᐅᖃᐅᓯᔅᓴᖃᑦᑎᐊᓚᐅᕆᓪᓗᓂ ᑭᓐᖓᕐᒥᐅᓄᑦ. 

ᑕᒪᓐᓇ ᐅᐱᒋᑦᑎᐊᖅᑐᒍ. 

 

ᑖᒃᑯᐊ ᐃᑲᔪᖅᑐᖅᑕᐅᑦᑎᐊᓚᐅᕐᒪᑕᑦᑕᐅᖅ 

ᑲᓇᑕᓕᒫᒧᑦ ᓴᖅᑭᔮᖅᑎᑦᑎᖃᑦᑕᖅᑐᓄᑦ, 

ᖁᔭᒋᔪᒪᓪᓗᒋᓪᓗ. 

 

ᐊᒻᒪᓗ ᑕᐃᒃᑯᐊᒎᖅ ᒧᒥᖅᑑᒃ, ᓱᕈᓯᐅᓪᓗᓂ ᐃᓚᖓ, 

ᐊᐃᑉᐸᖓ ᐅᕕᒃᑲᓛᖅ ᓵᓚᖃᓚᐅᖅᑐᑎᒃ ᑕᐃᑲᓂ, 

ᓴᖅᑭᔮᖅᑎᑦᑎᓂᖃᖅᑎᓪᓗᒋᑦ. 



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᒋᒍᒪᑐᐃᓐᓇᖅᑕᒃᑲ ᑕᐃᒃᑯᐊ 

ᐱᕕᖃᖅᑎᑦᑎᓚᐅᖅᑐᑦ ᐊᒻᒪᓗ ᐃᑲᔪᖅᑐᐃᓚᐅᖅᑐᑦ, 

ᑕᒪᑐᒥᖓ ᑲᔪᓯᓂᖃᑦᑎᐊᖅᑎᓪᓗᒍ. ᐊᒻᒪᓗ 

ᓯᕗᓂᑦᑎᓐᓂ ᑕᑯᒃᑲᓐᓂᕈᒪᓂᐊᖅᑐᖓᓗ 

ᑕᐃᒪᐃᑦᑐᓂᑦ ᐊᔪᕐᓇᖏᑉᐸᑦ, ᐊᔪᖏᓂᕐᒥᓂᒃ 

ᓴᖅᑭᔮᖅᑎᑦᑎᑲᓐᓂᖅᑐᓂᑦ, ᐱᐅᔫᒻᒪᑕ ᓄᓇᓕᐅᑉ 

ᖃᓄᐃᖏᒐᓱᐊᑦᑎᐊᕐᓂᖓᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. 4. (ᑐᓵᔨᑎᒍ)ᑦ 

ᐅᖃᐅᓯᑎᒍᑦ ᐊᐱᖅᑯᑎᓄᑦ ᐅᑎᖅᑯᖅ. 5. 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. (ᑐᓵᔨᑎᒎᖏᑦᑐᖅ) 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᔪᐊᓇᓯ: ᖁᔭᓐᓇᒦᒃ ᐅᖃᖅᑎᑦᓯᔨ. ᐅᓪᓗᒥ 

ᐃᓕᓴᕆᔪᒪᔭᒃᑲ ᑕᕝᕗᖓ ᐳᓛᕆᐊᖅᓯᒪᔪᑦ ᐃᓚᒃᑲ. 

ᐊᒻᒪ ᓯᕗᓪᓕᖅᐹᕆᓗᒍ ᓄᓕᐊᕋ, ᐄᒪᓕ ᔪᐊᓇᓯ; 

ᐱᐊᕋᕗᓪᓗ; ᐃᑦᑖᓗᒃ ᔪᐊᓇᓯ, ᐃᕐᓂᓛᕋ, 

ᖁᓕᑦᑕᓕᒃ; 

 

ᐊᖓᔪᒐ, ᔫ ᔪᐊᓇᓯ, ᑕᕝᕙᓃᖃᑕᐅᒻᒥᒻᒪᑦ 

ᐃᓕᓴᕆᔪᒪᕗᕋ, ᐊᒻᒪᑦᑕᐅᖅ ᐊᐃᑉᐸᖓ 

ᑕᕝᕙᓃᖅᑲᐅᒻᒥᔫᒐᓗᐊᖅ, ᐅᐃᕘᓪ, ᐃᕐᓂᖓᓪᓗ 

ᐊᑖᑕᒑᕈᓗᒐ, ᒫᑎᐅᓯ ᔪᐊᓇᓯ; ᐊᒻᒪᓗ ᑭᒡᒐᑐᖅᑕᕐᒪ 

ᐃᓚᖓᑦ, ᕼᐋᓕ ᑕᑉᐸᐅᓐᖓᐃ, ᐊᐃᑯᓗᖕᒪ 

ᐊᓂᑯᓗᐊ. ᑐᓐᖓᓱᑦᓯᐊᕐᓕᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦᑎ 

ᒪᓕᒐᓕᐅᕐᕕᐅᑉ ᐃᓗᐊᓄᑦ. ᒪᓕᒐᓕᐅᕐᕕᐅᑉ 

ᐃᓗᐊᓄᑦ ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. 6. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ 

ᐊᐃᕕᓕᖕᒧᑦ, ᒥᔅᑐ ᒪᑉᓴᓚᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 056 - 4(2): ᑮᓇᐅᔭᐃᑦ ᕿᓂᖅᑎᓄᑦ 

ᐸᖅᓴᐃᔨᓄᓪᓗ ᓇᐅᔮᓂ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᖁᖃᖅᑎᑦᓯᔨ, 

ᑕᐃᒪ ᒪᓕᒐᓕᐅᖅᑎᑦ ᐅᖃᐅᓯᒃᓴᖏᓐᓃᑎᓪᓗᑕ 

ᐊᐱᕆᓂᐊᕐᓂᕋᖅᑲᐅᒐᒪ ᑖᑦᓱᒧᖓ 

ᑐᕌᖅᑎᓐᓂᐊᖅᑕᕋ ᒐᕙᒪᓕᕆᔨᒃᑯᓐᓄᑦ; ᐃᓛᒃ, 

ᒥᓂᔅᑐ ᓴᒻᒧᖅᑐᒧᑦ. 

 

ᑕᐃᒪ ᐅᖃᖅᑲᐅᒐᒪ ᑖᒃᑯᐊ ᐸᕐᓇᐃᔨᑦ, ᐊᑎᖃᖅᑐᑦ 

ᐸᕐᓇᐃᔨᑦ, ᑲᑐᔾᔨᔨᖃᑎᒌᖏᑦ ᓇᐅᔮᓂ 

ᕿᓂᖅᑎᑦᓯᔨᓂ ᑲᑎᒪᔨᐅᖃᑦᑕᕐᒪᑕ 

ᐱᓕᕆᓪᓚᕆᓲᖑᓪᓗᑎᓪᓗ. ᐊᒻᒪᓗ 

ᐃᑲᔪᖅᑎᖃᓐᖏᑦᓯᐊᒻᒪᕆᒃᖢᑎᒃ ᑮᓇᐅᔭᕐᒧᑦ ᓱᓇᒧᑦ 

ᐃᒻᒥᓂᒃ ᐱᓕᕆᓲᖑᒻᒪᑕ ᑲᑎᖅᓱᐃᓪᓗᑎᒃ. 

 

ᐅᖃᖅᑎᑦᓯᔨ ᐊᐱᖅᑯᑎᒋᔪᒪᔭᕋ ᒥᓂᔅᑐᒧᑦ 

ᑕᐃᒪᓐᓇᐃᑦᑐᒥᒃ ᐃᓛᒃᑯᑦ ᑎᒥᐅᔪᒥᒃ 

ᐱᓕᕆᔪᖃᖅᑎᓪᓗᒍ ᒐᕙᒪᒃᑯᓐᓂᑦ 

ᐃᑲᔫᓯᐊᕈᓐᓇᓲᖑᕙᑦ ᖃᓄᑐᐃᓐᓇᖅ ᕿᓂᓐᓂᕐᒧᑦ 

ᒥᒃᓵᓄᑦ, ᒪᑯᓄᖓ ᐅᖅᓱᓄᓪᓘᓐᓃᑦ 

ᑮᓇᐅᔭᕐᓗᓪᓘᓐᓃᑦ ᐱᖁᑎᓄᓪᓘᓐᓃᑦ 

ᐃᑲᔪᖅᑐᐃᔪᓐᓇᓲᖑᕙᑦ ᑖᒃᑯᓄᖓ ᕼᐋᒻᓚᒃᑯᓐᓄᑦ 

ᐊᑕᓐᖏᒃᑲᓗᐊᖅᑎᓪᓗᒋᑦ ᒐᕙᒪᒃᑯᓐᓄᑦ 

ᐊᑕᓐᖏᒃᑲᓗᐊᖅᑎᓪᓗᒋᑦ ᓇᒻᒥᓂᖅᓱᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑐ 

ᑖᒻ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔨ. ᑕᐃᒫᒃ ᓄᓇᓕᓗᒃᑖᑦ ᕿᓂᖅᑎᓂᒃ 

ᑲᑎᒪᔨᖃᖅᖢᑎᒃ ᑎᒥᖁᑎᖃᓲᖑᖕᒪᑕ. 

ᑕᐃᒃᑯᑎᒎᓇᖅ ᑕᐃᒪ ᐃᑲᔪᕈᑎᒃᓴᓂᒃ 

ᓴᖅᑭᑎᑦᓯᕙᑦᑐᒍᑦ. ᖁᔭᓐᓇᒦᒃ. 

 

ᐅᖃᖅᑎ: ᓯᕗᓪᓕᐹᖅ ᐃᓚᒋᐊᕈᑦ, ᒥᔅᑐ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᐊᒻᒪᓗ 

ᖁᔭᓐᓇᒦᒃ ᑭᐅᔾᔪᑎᖓ ᑐᑭᓯᓇᑦᓯᐊᕐᒪᑦ. ᑕᐃᒪ 

ᑕᐃᒪᓐᓇᐃᑦᑑᒻᒪᑦ ᖃᓄᖅ ᖃᐅᔨᒪᔭᐅᑦᓯᐊᖅᐸᑦ 

ᑖᒃᑯᓇᓐᖓᑦ ᐱᖏᓐᓇᖅᑐᓕᕆᔨᓂᒃ 

ᐊᕕᑦᑐᖅᓯᒪᔪᓂᒃ ᓇᖕᒥᓂᖅᓱᒐᓗᐊᖅᑎᓪᓗᒋᑦ ᖃᓄᖅ 

ᐃᑲᔪᖅᑕᐅᔪᓐᓇᕋᔭᕐᒪᖔᑕ. ᓇᓗᓇᐃᑦᓯᐊᖅᓯᒪᕙ  



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᒐᕙᒪᒃᑯᑦ ᑖᒃᑯᓂᖓᑦ ᖃᓄᖅ 

ᐃᑲᔪᕈᓐᓇᕋᔭᕐᒪᖔᑕ? ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ): ᐊᖓᔪᖅᑳᖅ 

ᓄᓇᓕᓐᓂᒃ ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑐ 

ᑖᒻ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔨ. ᑕᐃᒪ ᐊᔾᔨᒌᓐᖏᑦᑐᓂᒃ ᒫᓐᓇ 

ᐃᑲᔪᖅᑕᐅᔾᔪᑎᒃᓴᓂᒃ ᐱᓕᕆᐊᖃᖃᑦᑕᕐᒪᑕ ᑖᒃᑯᐊ 

ᑐᐊᕕᕐᓇᖅᑐᓕᕆᔨᒃᑯᑦ. ᐅᕙᑦᑎᓐᓃᓐᖔᖅᑐᑦ 

ᑕᐃᒃᑯᐊ. ᒫᓐᓇ ᐃᑲᔪᕈᓯᖃᖅᑐᒍᑦ ᑕᐃ ᓄᓇᓕᖕᓄᑦ 

ᑐᓂᓯᓯᒪᒐᑦᑕ ᑕᐃᒃᑯᓂᖓ SPOT-ᖑᓂᕋᖅᑕᐅᔪᓂᒃ, 

ᑭᓯᐊᓂ ᐃᑲᔪᕈᑎᒃᓴᐅᓇᔭᖅᑐᓂᒃ. ᐊᒻᒪᓗ ᒫᓐᓇ 

ᒥᓂᔅᑐᖑᓕᖅᑎᓪᓗᖓ ᑕᒡᕙᓂ ᐱᓕᕆᕝᕕᖕᒪ 

ᐃᓗᐊᓂ ᐅᖃᐅᓯᖃᖅᐸᓪᓕᐊᒐᑉᑕ ᖃᓄᒃᑲᓐᓂᖅ 

ᑕᒪᓐᓇ ᐃᑲᔪᕐᓂᕆᕙᑦᑕᕗᑦ ᐋᖅᑭᖓᓐᓂᕋᔭᕐᒪᖔᑦ. 

ᑭᓯᐊᓂ ᒫᓐᓇᑲᐅᑎᒋ ᖃᓄᐃᓪᓕᓪᓚᑦᑖᓐᓂᐊᕐᒪᖔᑦ 

ᐅᖃᐅᓯᕆᓂᖅ ᐊᔪᑐᐃᓐᓇᖅᐸᕋ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔨ. ᒥᓂᔅᑐᖃᐃ 

ᐊᖏᖃᑎᒋᔪᓐᓇᖅᐹᖓ ᑖᒃᑯᐊ 

ᓇᓗᖏᑦᑎᐊᖃᑦᑕᕐᓂᐊᕐᒪᑕ ᐱᖏᓐᓇᖅᑐᓕᕆᔨᒃᑯᑦ, 

ᖃᓄᖅ ᐃᑲᔪᖅᑕᐅᒍᓐᓇᕋᔭᕐᒪᖔᕐᒥᓂ ᒐᕙᒪᒃᑯᓐᓂᑦ 

ᕿᓂᕐᓂᐊᕌᖓ ᐅᕝᕙᓘᓐᓃᑦ ᑕᒪᒃᑯᓂᐊ 

ᐊᑐᕆᐊᖃᓲᕆᔭᖓᓂᑦ. ᑖᒃᑯᐊ 

ᐱᓕᕆᔨᖁᑎᖏᓪᓘᓐᓃᑦ ᓇᓗᓇᐃᖅᓯᔪᓐᓇᕋᔭᖅᐳᑦ, 

ᖃᓄᖅ, ᐃᓛᒃ ᓇᒧᑦ ᓇᓗᓇᐃᕈᓐᓇᕋᔭᕐᒪᖔᑕ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑳᖅ ᓄᓇᓕᖕᓂᑦ, 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ 

ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑕᐃᒪ ᐅᖃᖅᑲᐅᒐᒪ ᑕᐃᒃᑯᐊ 

ᓄᓇᓕᖕᓂ ᕿᓂᖅᑎᓄᑦ ᑲᑎᒪᔨᐅᔪᑦ ᐊᒻᒪᓗ 

ᕿᓂᖅᑎᐅᕙᑦᑐᑦ ᐊᖅᑯᑎᒋᕙᒃᑲᑦᑎᒍ. ᑕᐃᒃᑯᓄᖓ 

ᑕᐃᒪ ᑐᑭᓯᒋᐊᑦᑎᐊᑲᓐᓂᕈᓐᓇᖅᑐᑦ ᓄᓇᓖᑦ  

ᖃᓄᓪᓚᑦᑖᖅ ᐃᑲᔫᓯᖅᑕᐅᓇᔭᕐᒪᖔᕐᒥ ᐊᒻᒪᓗ 

ᑖᒃᑯᐊ ᐱᓕᕆᔨᖁᑎᒃᑲ 

ᐅᖃᖃᑎᖃᒃᑲᓐᓂᕈᓐᓇᖁᓗᒋᑦ 

ᑐᓴᖅᑎᑦᑐᓐᓇᕐᓂᐊᖅᑕᒃᑯ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑑᖅ. 

 

ᐊᐱᖅᑯᑦ 057 - 4(2): 

ᐃᖅᑲᓇᐃᔭᑲᐃᓐᓇᖅᑎᑕᐅᕙᓐᓂᖅ ᓄᓇᕗᑦ 

ᒐᕙᒪᒃᑯᓐᓂ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐊᐱᖅᓲᑎᒋᓂᐊᖅᑕᕋ ᑮᓇᐅᔭᓕᕆᔨᒧᑦ ᒥᓂᔅᑕ. 

 

(ᑐᓵᔨᑎᒍᑦ) ᐅᖃᖅᑎ, ᑕᒪᒃᑯᐊ 

ᐃᖅᑲᓇᐃᔭᑲᐃᓐᓇᖅᑎᐅᕙᑦᑐᐃᑦ 

ᐊᐱᖅᑯᑎᒋᒃᑲᓐᓂᕈᒪᒐᒃᑭᑦ, ᐃᑉᐸᔅᓴᖅ 

ᐅᖃᐅᓯᐅᓚᐅᕐᒥᔪᐃᑦ, ᐊᕐᕕᐊᑦ ᓂᒋᖓᓄᑦ 

ᒪᓕᒐᓕᐅᖅᑎᐅᖃᑎᓐᓄᑦ.  

 

ᑖᒃᑯᐊ ᒫᓐᓇᓕᓴᐅᓂᖅᐹᓄᑦ ᒐᕙᒪᒃᑯᑦ 

ᐅᓂᒃᑳᓕᐊᕆᓯᒪᔭᖏᓐᓂᑦ ᐃᖅᑲᓇᐃᔭᖅᑎᑕᖏᓐᓂ, 

ᐅᖃᖅᓯᒪᓚᐅᕐᖓᑕ 675-ᖑᒻᒪᑕᒎᖅ 

ᐃᖅᑲᓇᐃᔭᑲᐃᓐᓇᑐᐃᓐᓇᖃᑦᑐᖅᑕᐃᑦ ᐊᒻᒪᓗᑦᑕᐅᖅ 

1,697-ᖑᒋᓪᓗᑎᒃ ᐃᖅᑲᓇᐃᔭᑲᐃᓐᓇᕐᒥᔪᐃᑦᑕᐅᖅ 

ᐃᓇᖐᖅᓯᒪᑲᐃᓐᓇᖅᑐᑦ, ᑕᐃᑯᖓᐃᓛᒃ ᐃᓱᖃᖅᑐᒍ 

ᑎᓯᐱᕆ 31, 2013. 

 

ᑖᒃᑯᐊ ᖃᓄᖅ ᐊᔾᔨᒌᖏᓐᓂᖃᕐᒪᖔᑕ 

ᓇᓗᓇᐃᕈᓐᓇᖅᑭᒋᑦ ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ 

ᐊᒻᒪᓗᑦᑕᐅᖅ ᑭᖑᕝᕕᑕᖅᑎᐅᖃᑦᑕᖅᑐᐃᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓂᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑎ ᑕᒪᒃᑯᐊ 

ᐃᖅᑲᓇᐃᔭᑲᐃᓐᓇᖅᑏᑦ, ᑭᖑᕝᕕᑕᖅᑏᑦ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᐃᓕᓴᐃᔨᒥᑦ 

ᐅᐸᖏᑦᑐᖃᕋᐃᒻᒪ, ᒪᑯᐊᓗ ᐊᓯᖏᓐᓂᓪᓗ, ᒪᑯᐊᓗ 

ᐃᖅᑲᓇᐃᔭᑲᐃᓐᓇᑐᐃᓐᓇᕐᓂᕋᓲᕗᑦ ᑎᓴᒪᓄᑦ 

ᐃᖅᑲᓇᐃᔭᖃᑦᑕᓲᖑᓪᓗᑎᑦ. 

ᐊᖏᖅᑕᐅᑲᓐᓂᖃᑦᑕᖅᑐᑎ ᑭᓯᐊᓂ ᑎᓴᒪᒃᑲᓂᕐᓄᑦ  

ᑕᖅᑭᓄ ᐃᖅᑲᓇᐃᔭᐃᓐᓇᕈᓐᓇᖃᑦᑕᖅᑐᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᑎᒍᑦ) 

ᒥᓂᔅᑕᐅᑉ ᑭᐅᒍᑎᒋᓚᐅᖅᑕᖓᓐᓂᑦ ᐃᑉᐸᔅᓴᖅ 

ᐊᐱᖅᑯᒻᒧᑦ ᐅᖃᔪᒻᒪᑦ, ᑖᒃᑯᐊ ᐱᓕᕆᕖᒡᒎᖅ 

ᑐᕚᖃᕐᓂᕆᕙᑦᑕᖏᓐᓂᑦ 

ᐃᖅᑲᓇᐃᔭᑲᐃᓐᓇᖅᑎᐅᕙᑦᑐᓂᑦ 

ᕿᒪᕉᑎᔫᒥᖁᔭᕋᓗᐊᖏᒡᒎᖅ. 

 

ᑕᐃᒪ 35-ᖑᓐᓂᕐᖓᑕ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ ᐊᒻᒪᓗᑦᑕᐅᖅ 

1,285-ᒥᓂᐅᓪᓗᑎᑦ ᑭᖑᕝᕕᖅᑎᐅᓯᒪᔪᐃᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑎᓯᐱᕆ 31, 2013-

ᖑᑎᓪᓗᒍ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, 

ᐃᓕᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᑖᕋᓱᐊᕈᑎᒋᕙᑦᑕᖏᓐᓂᑦ 

ᕿᒥᕐᕈᒍᓐᓇᓂᐊᖅᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓂᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐃᓱᒫᓗᑎᖃᕐᖓᑦ 

ᐃᖅᑲᓇᐃᔭᑲᐃᓐᓇᖅᑎᐅᖃᑦᑕᖅᑐᓂᑦ 

ᑭᖑᕝᕕᑕᖅᑎᐅᕙᑦᑐᓂᓪᓗ. ᖃᐅᔨᒪᒐᑦᑕ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ 

ᑭᖑᕐᕕᑕᖅᑎᖃᖃᑦᑕᕕᐅᑎᒋᐊᖃᓲᖑᒻᒪᑕ 

ᐃᓕᓴᐃᔨᓂᒃ, ᐊᓯᖏᓐᓂᓪᓗ ᐃᖅᑲᓇᐃᔭᖅᑎᓂᒃ. 

 

ᑖᒃᑯᐊ ᐱᓕᕆᕕᓕᒫᖏᑦ ᕿᒥᕐᕈᒐᓱᑦᑕᕋᓗᐊᕗᑦ, 

ᑕᒪᓐᓇ ᓱᒋᐊᕐᔫᒥᒐᓱᑦᑐᒍᔭ. ᒐᕙᒪᐅᓪᓗᑕᐃᓛᒃ 

ᐱᒋᐊᕋᑖᔪᒐᓗᐊᖅᑐᒍᑦ ᐱᒡᒐᓇᖅᑐᓂᑦ 

ᐊᑐᖅᐸᒻᒥᒐᑦᑕ. ᐃᖅᑲᓇᐃᔭᖅᑎᓕᕆᔨᓂᑦ 

ᖃᐅᔨᒋᐊᖅᑎᑦᑎᖃᑦᑕᕋᓗᐊᖅᑐᒍᑦ ᑖᓐᓇ 

ᓯᕗᓪᓕᐅᔾᔨᖃᓯᐅᑎᓪᓚᕆᑦᑕᕗᓂᓛᒃ  

ᐃᖅᑲᓇᐃᔭᑲᐃᓐᓇᖃᑦᑕᖅᑐᐃᑦ, 

ᖃᑦᑏᓐᓇᕈᑎᔾᔫᒥᒐᓱᐊᕋᓗᐊᖅᑕᕗᑦ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑑᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᔩ. 

ᑕᐃᒪ ᑐᑭᓯᓯᒪᒐᒪ ᐃᖅᑲᓇᐃᔮᑦ ᐊᒥᓱᑲᓪᓚᐃᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᓄᓇᓕᓐᓂ 

ᐃᖅᑲᓇᐃᔮᖑᓂᕋᖅᑕᐅᕙᔪᒐᓗᐊᖅᑐᑎᒃ 

ᐅᑎᖅᑎᑕᐅᓯᒪᓕᕐᖓᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 

ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᑐᑭᓯᓯᒪᒻᒥᒐᒪᑦᑕᐅᖅ 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᑦ 

ᐊᑲᖅᓴᖏᓐᓂᕐᒥᓂᒃ ᑕᒪᔅᓱᒥᖓ ᓴᖅᑮᓯᒪᓕᕐᖓᑦ 

ᐊᕐᕌᒍᓂᑦ ᑲᑎᖅᓱᐃᓂᕆᖃᑦᑕᖅᑕᖏᓐᓂᑦ 

ᐃᑦᑐᐊᕿᑖᕈᑎᔅᓴᐅᔪᓂᑦ ᑖᒃᑯᓄᖓ 

ᐃᖅᑲᓇᐃᔭᖅᑎᐅᖃᑦᑕᖅᑐᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᑕᒪᓐᓇ 

ᐋᖅᑭᒋᐊᑭᓕᕐᒪᖔᕐᓘᓐᓃᑦ, ᓇᓗᓇᐃᖅᓯᒍᓐᓇᖅᑳ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓂᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓕᔭᕋ ᒪᓕᒐᓕᐅᖅᑎᐅᖃᑎᒐ 

ᓇᓗᓇᐃᖅᓱᐃᑦᑎᐊᕐᖓᑦ. ᖃᐅᑕᒫᑦ 

ᐊᐅᓚᑕᐅᓂᖓᓂ ᑲᒪᕙᓐᖏᓐᓇᒪ 

ᐃᖅᑲᓇᐃᔮᖅᑖᑎᑦᑎᓂᕐᒥᑦ ᐊᒻᒪᓗ 

ᕿᑲᕐᓂᐅᖃᑦᑕᖅᑐᓂᓪᓗ ᑲᑎᖅᓱᐃᓂᕐᒥᑦ. 

ᐅᖃᐅᑎᑦᑎᐊᕈᒪᔭᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᖃᐅᔨᒋᐊᕐᓂᐊᖅᑲᕋ ᑕᒪᓐᓇ ᐃᖅᑲᓇᐃᔭᖅᑎᒃᑲ 

ᐅᖃᖃᑎᒋᓗᒋᑦ. ᑕᐃᒃᑯᐊᓗᑦᑕᐅᖅ ᒥᓂᔅᑕᐅᑉ 

ᑐᖏᓕᖏᑦ ᒫᓐᓇ ᓈᓚᒻᒪᑕ ᑐᓴᕐᒥᔪᐃᑦᑕᐅᖅ 

ᑕᒪᒃᑯᓄᖓ ᐱᓪᓗᒋᑦ 

ᐃᖅᑲᓇᐃᔭᑲᐃᓐᓇᖅᑎᐅᖃᑦᑕᖅᑐᐃᑦ, 

ᑭᖑᕝᕕᑕᖅᑎᐅᖃᑦᑕᖅᑐᐃᓪᓗ ᐱᓪᓗᒋᑦ. 

ᖃᐅᔨᒋᐊᕐᓂᐊᖅᐸᕋ ᑕᒪᓐᓇ ᐋᖅᑭᒍᑎᔅᓴᖏᓐᓄᑦ  

ᖃᓪᓕᓯᒪᓕᕐᒪᖔᑦᑕ ᐅᖃᕐᓂᐊᖅᑯᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒᑦ, ᒥᔅ ᐊᖕᓇᑲᖅ.  

 

ᐊᐱᖅᑯᑦ 058 - 4(2): ᕿᒥᕐᕈᔭᐅᓂᖏᑦ 

ᑐᓂᕐᕈᓯᐊᑦ ᐃᑲᔫᓯᐊᓪᓗ ᑮᓇᐅᔭᐃᑦ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑮᓇᐅᔭᓕᕆᔨ ᑖᓐᓇ ᑲᑐᑎᓕᕐᒥᔭᕗᑦ. ᑕᐃᒪ 

ᐅᖃᖅᑎᑦᑎᔩ, ᐊᐱᕆᔪᒪᔭᕋ ᑖᓐᓇ ᑮᓇᐅᔭᓕᕆᔨᒧᑦ 

ᒥᓂᔅᑕ ᑕᐅᑐᒍᑎᒥᓂᒃ ᑕᑯᒋᐊᖅᑕᕋᔭᕐᒪᑦ. 

 

ᑕᐃᒪᐃᓛᒃ ᑕᒪᒃᑯᐊ ᑐᓂᕐᕈᑎᒋᔭᐅᖃᑦᑕᖅᑐᐃᑦ 

ᑕᒪᒃᑯᓇᓐᖓᑦ ᑕᒪᕐᒥᒃ ᑐᓂᕐᕈᑎᒋᓲᖏᑦ 

$383,212.000 ᑕᒫᓂ 2012-13-ᒥ ᑕᐃᒪᓐᓇᑎᑐᑦ 

ᐊᒥᓲᑎᒋᓚᐅᕐᒪᑕ. 

 

ᑕᐃᒪ ᑕᐃᑲᓂᓗ ᓇᓗᓇᐃᔭᐃᓚᐅᕐᒪᑦ 

ᐅᓂᒃᑳᖅᑎᓪᓗᒍ ᑮᓇᐅᔭᖏᑦ ᒐᕙᒪᒃᑯᑦ 

ᖃᓄᐃᑦᑑᒻᒪᖔᑕ ᑖᒃᑯᐊ 

ᕿᒥᕐᕈᔭᐅᓂᐊᕐᓂᕋᓚᐅᕋᓗᐊᕐᒪᑕ 

ᑐᓂᕐᕈᑕᐅᖃᑦᑕᖅᑐᐃᑦ ᖃᓄᐃᑦᑐᑐᐃᓐᓇᕐᓄᑦ ᑖᒃᑯᐊ 

ᑮᓇᐅᔭᕗᑦ ᐊᑐᖅᑕᐅᑦᑎᐊᖃᑦᑕᕋᓗᐊᕐᒪᖔᑕ 

ᒐᕙᒪᑎᒍᑦ. 

 

ᑕᐃᒪ ᒥᓂᔅᑕᐅᔪᖅ ᖃᓄᖅ ᖃᐅᔨᒪᒍᓐᓇᖅᐹ, 

ᑐᑭᖃᖅᑎᑦᑎᕙ ᑕᒪᒃᑯᐊ ᓱᓇᓂᑦ ᐅᑦᑕᖅᑯᓯᐊᖅᑐᑎᒃ 

ᐱᖃᑦᑕᕐᒪᖔᕐᒥᒃ ᑮᓇᐅᔮᓗᓐᓂᑦ ᑐᓂᓯᔭᕌᖓᒥᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓂᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᑐᑭᓯᐅᒪᔪᖓ ᑕᐃᒪ 

ᑯᓴᖅᓱᖃᖅᑰᓚᐅᕐᒪᑦ ᐅᓪᓛᖅ ᐃᒻᒪᖃ ᐆᓇᖅᑐᒥᖃᐃ 

ᐃᔅᓯᕙᐅᑕᖃᕋᒪ ᑕᐃᒪᓐᓇ 

ᓂᓪᓚᖅᑕᖅᑕᐅᑎᒐᓱᒍᒪᒐᒪ. ᑖᓐᓇᐃᓛᒃ 

$384,213,000−ᒨᕐᒪᑦ ᑖᓐᓇ 

ᐊᖏᓪᓕᒋᐊᖅᓯᒪᓂᖅᓴᐅᓕᖅᑐᓂ ᑮᓇᐅᔭᐃᑦ 

ᐊᑐᓲᕗᑦ. ᑕᐃᒪᐃᓛᒃ ᑐᓂᐅᖅᑲᐃᔾᔪᑎᒋᖃᑦᑕᖅᑕᕗᑦ  

ᑕᒪᒃᑯᓄᖓ ᒐᕙᒪᐃᑦ ᓯᓚᑖᓃᑦᑐᓄᑦ ᐃᓄᑐᐊᓄᑦ 

ᐊᒻᒪᓗ ᐊᒥᓲᔪᓄᑦ ᑲᑐᔾᔨᖃᑎᒌᓄᑦ. ᑕᐃᒪᓕ 

ᖃᓄᕐᓕ ᐊᑦᑕᑯᓯᐊᖅᑎᑦᑎᖃᑦᑕᕐᒪ, ᑕᐃᒪ ᑕᒪᒃᑯᐊ 

ᐊᑐᖅᑕᐅᑦᑎᐊᖃᑦᑕᖅᑐᑦ ᑕᒪᒃᑯᓄᖓ 

ᑮᓇᐅᔭᖅᑖᖅᑐᓄᑦ ᑐᓂᔭᐅᔪᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᐃᑉᐸᔅᓴᖅ ᒥᓂᔅᑕ ᑖᓐᓇ 

ᐅᖃᕈᓐᓇᓚᐅᓐᖏᒻᒪᑦ ᓇᓕᖏᓐᓂᑦ 

ᖃᐅᔨᓴᕐᓂᐊᕐᒪᖔᕐᒥᒃ. ᑕᐃᒪ ᑖᓐᓇ ᒥᓂᔅᑕᖃᐃ 

ᐅᖃᕈᓐᓇᖅᓯᕙ ᐅᓪᓗᒥ ᓇᓕᖏᓐᓂᑦ 

ᖃᐅᔨᓴᕐᓂᐊᕐᒪᖔᕐᒥᒃ ᑮᓇᐅᔭᓂᒃ 

ᑐᓂᐅᖅᑲᐃᔾᔪᑎᒋᖃᑦᑕᖅᑕᒥᓂᒃ ᑕᒪᒃᑯᓄᖓ 

ᑎᒥᐅᔪᓄᑦ ᐃᓄᓐᓄᓪᓗ ᐊᑕᐅᓯᕐᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓂᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐋᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑐᒡᓕᐊ 

ᐃᓚᒋᐊᕈᑦ ᐊᒻᒪᓗ ᑭᖑᓪᓕᖅᐹᖅ, ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᒥᓂᔅᑕ ᖃᐅᔨᒪᔪᔅᓴᐅᒻᒪᑦ ᓴᖅᑭᑎᑦᑎᖃᑦᑕᓚᐅᕋᒪ 

ᐅᑭᐅᖅ ᑲᑎᒪᑎᓪᓗᒋᑦ ᑕᒪᒃᑯᐊ ᐳᓚᕋᖅᑐᓕᕆᔨᒃᑯᑦ 

$1.8 ᒥᓕᐊᓂᒃ ᒐᕙᒪᓂᒃ ᑮᓇᐅᔭᖅᑖᖃᑦᑕᕐᒪᑕ. 



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᒥᓂᔅᑕᐅᔪᖅ ᑖᓐᓇ ᖃᐅᔨᓴᕐᓂᐊᓚᐅᕐᒪᑦ 

ᑮᓇᐅᔭᓂᒃ ᒐᕙᒪᑦ ᐊᑐᖅᑕᐅᑦᑎᐊᖃᑦᑕᕐᒪ, 

ᐊᑑᑎᖃᑦᑎᐊᖃᑦᑕᕋᓗᐊᕐᒪᖔᑕ ᑕᐃᒪᓐᓇ 

ᐳᓚᕋᖅᑐᓕᕆᔨᒃᑯᑦ ᖃᐅᔨᒋᐊᑦᑎᐊᖃᑕᐅᓂᐊᖅᐹᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᔨᒃᑯᓐᓂᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐅᖃᓪᓚᕆᒍᓐᓇᖏᑦᑐᖓ 

ᑕᐃᒃᑯᐊ ᓇᓕᐊᑦ ᑎᒥᒥᑦ ᓱᓕ ᑕᐃᓯᔪᓐᓇᖏᑦᑐᖓ. 

ᑕᐃᒃᑯᐊ ᑮᓇᐅᔭᐃᑦ ᐃᓚᖏᑦ ᐊᒥᓱᑦ ᐅᑭᐅᑕᒫᑦ 

ᑐᓂᔭᐅᑦᑕᖃᑦᑕᐅᓯᕐᒪᑕ, ᑕᐃᒪᓐᓇ 

ᐋᖅᑭᔅᓯᒪᑐᐃᓐᓇᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᖁᑦᑎᒃᑐᒧᑦ, 

ᒥᔅᑕ ᓲᔪᖅ.  

 

ᐊᐱᖅᑯᑦ 059 - 4(2): ᓇᓄᐃᑦ 

ᐊᑦᑕᓇᖅᑐᒦᓐᓇᕋᖅᑕᐅᓂᖏᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᕐᒥ 

ᒪᒥᐊᓈᖅᐳᖓ ᐱᔮᕆᖅᑲᐅᖏᓐᓇᒪ. ᒥᓂᔅᑕᒧᑦ 

ᐊᕙᑎᓕᕆᔨᒃᑯᓐᓄᑦ ᐊᐱᖅᑯᑎᒃᓴᖃᕋᒪ 

ᓇᖏᖅᓯᕗᖓ ᓇᓄᐃᑦ ᒥᒃᓵᓄᑦ 

ᐊᑦᑕᕐᓇᖅᑐᒦᓐᓂᕋᖅᑕᐅᓂᖏᑦ ᓲᕐᓗ 

ᓯᑯᖃᕈᓐᓃᖅᐸᓪᓕᐊᓂᖓ ᑕᒪᓐᓇ ᓯᑯ 

ᐱᔾᔪᑕᐅᓪᓗᓂ. ᑕᐃᒃᑯᐊ 

ᒪᐅᓐᖓᖃᑦᑕᖏᑦᑎᐊᒻᒪᕆᒃᓯᒪᔪᑦ 

ᐊᑦᑕᕐᓇᖅᑐᒦᓐᓂᕋᐃᓕᕐᒪᑕ ᓇᓄᕐᓂᒃ, 

ᓯᑯᖃᕈᓐᓃᖅᐸᑦ ᓇᓄᖃᕈᓐᓃᓛᕆᐊᒃᓴᖓᓂᑦ 

ᑕᐃᒃᑯᐊ ᐃᓱᒪᓯᒪᖕᒪᑕ. 

 

ᖃᓄᕐᓕ ᒥᓂᔅᑕᐅᑎᓪᓗᑎᑦ ᑐᕌᒐᖃᖅᐱᓯ ᑖᒃᑯᐊᓗ 

ᐆᒪᔪᓕᕆᔨᕐᔪᐊᒃᑯᑦ ᓄᖑᑉᐸᓪᓕᐊᓇᓱᒋᔭᐅᔪᑦ 

ᑕᒪᒃᑯᐊ ᖃᓄᖅ ᐃᓱᒪᒋᕕᓯᐅᒃ, 

ᐅᒃᐱᕆᕕᓯᐅᒡᓘᓐᓃᑦ, ᖃᓄᕐᓕ ᑕᒪᔅᓱᒥᖓ 

ᐃᓱᒪᖃᖅᓯᒪᕕᓯ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᑕᐃᒫᒃ 

ᐊᐱᕆᒻᒪᑦ ᑕᒪᓐᓇ ᐱᔾᔪᑎᒋᓪᓗᒍ 

ᓇᓄᓕᕆᓂᐅᖃᑦᑕᖅᑐᖅ. ᒫᓐᓇ 

ᐅᖃᕈᓐᓇᑐᐃᓐᓇᖅᑐᖓ, ᑭᐅᔪᓐᓇᑐᐃᓐᓇᖅᑐᖓᓗ 

ᑖᓐᓇ ᐊᑐᖅᑕᐅᖃᑦᑕᖅᓯᒪᔪᖅ ᖃᓄᖅ ᑕᒪᓐᓇ 

ᓇᓄᐃᑦ ᐊᑦᑕᓇᖅᑐᒦᓐᓂᕋᖅᑕᐅᓪᓗᑎᒃ 

ᐱᔾᔪᑕᐅᖃᑦᑕᕐᓂᖓ. ᑕᒪᒃᑯᐊ ᐱᓕᕆᖃᑎᒋᓪᓗᒋᑦ 

ᐆᒪᔪᓕᕆᔨᕐᔪᐊᒃᑯᑦ, ᓄᓇᕗᑦ ᑐᓐᖓᕕᒃᑯᑦ, 

ᐆᒪᔪᕐᓂᐊᖅᑏᓪᓗ ᓄᓇᓕᓐᓂ ᐱᓕᕆᖃᑎᒋᓪᓗᒋᑦ. 

ᑖᓐᓇ ᓇᓄᓕᕆᓂᖅ ᐊᑦᑕᓇᖅᑑᓂᖓᑕ ᐅᕝᕙᓘᓐᓃᑦ 

ᓇᓄᐃᑦ ᖃᓄᐃᑦᑑᓕᕐᓂᖏᑦ ᐱᔾᔪᑎᒋᓪᓗᒋᑦ. 

 

ᑕᐃᒪ ᑖᒃᑯᐊ ᓯᓚᕐᔪᐊᕐᒥ ᐅᔾᔨᓱᖅᑏᑦ ᑕᒪᔅᓱᒧᖓ 

ᓇᓄᐃᑦ ᐆᒪᔪᐃᑦ ᖃᓄᐃᑦᑐᑐᐃᓐᓇᐃᑦ 

ᐱᔾᔪᑎᒋᓪᓗᒋᓂᓛᒃ, ᑖᓐᓇ ᓇᓄᕐᓂᑦ ᑕᐃᑰᓇ 

ᓇᓗᓇᓗᐃᖅᑕᐅᒍᓐᓇᖅᓯᓯᒪᓚᐅᕐᖓᑦ 

ᐊᕐᕌᓂᐅᓚᐅᖅᑐᖅ ᐱᔾᔪᑎᒋᓪᓗᒍ ᑕᒪᒃᑯᐊ 

ᐅᖃᐅᓯᕆᕋᑖᖅᑕᒃᑲ ᑖᒃᑯᐊ ᓄᓇᕗᑦ ᒐᕙᒪᒃᑯᓪᓗ, 

ᑲᓇᑕᐅᓪᓗ ᒐᕙᒪᒃᑯᖏᑦ, ᓄᓇᕗᑦ ᑐᓐᖓᕕᒃᑯᓪᓗ, 

ᐆᒪᔪᓕᕆᔨᕐᔪᐊᒃᑯᓪᓗ ᐊᐅᓚᑦᑎᔾᔪᓯᕆᔭᕗᓪᓗ 

ᑕᒪᓐᓇ ᓇᓄᓕᕆᓂᖅ. ᑖᓐᓇ ᐱᔾᔪᑎᒋᓪᓗᒍ 

ᑭᐅᔪᒪᔪᖓ ᑖᓐᓇ ᓇᓄᖅ ᐊᑦᑕᓇᖅᑐᒦᓐᖏᓐᓂᖓ, 

ᐅᓗᕆᐊᓇᖅᑐᒦᓐᖏᓐᓂᖓ. ᐅᓄᕐᓂᖏᑦ 

ᐱᔾᔪᑎᒋᓪᓗᒋᑦ ᐃᓕᓴᕆᔭᐅᓯᒪᑦᑎᐊᖅᑐᖅ 

ᓇᓗᓇᐃᖅᑕᐅᓯᒪᓪᓗᓂᓗ ᑕᐃᒫᒃ 

ᐅᖃᕆᐊᕈᓐᓇᑐᐃᓐᓇᖅᑐᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓇᓗᓇᐃᖅᓯᔪᒪᓪᓗᖓ ᒥᔅᑕ 

ᓲᔪᕐᒧᑦ ᑖᓐᓇ ᖃᓄᖅ ᐃᓱᒪᒋᔭᐅᖕᒪᖔᑦ. ᑖᓐᓇ 

ᐊᐱᖅᑯᑕᐅᔪᒥᑦ ᐃᓗᐊᓃᑦᑕᕆᐊᖃᓐᖏᒻᒪᑦ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᓇᓄᐃᑦ 

ᐊᖏᒡᓕᕙᓪᓕᐊᑐᐃᓐᓇᕐᒪᑕ, ᐅᕙᖓᓕ ᖃᐅᔨᒪᔭᒃᑯᑦ 

ᓄᖑᓕᕐᓂᕋᖅᑕᐅᔫᒐᓗᐊᑦ ᓲᕐᓗ ᓄᖑᓕᖅᐸᑕ 

ᓄᓇᓕᓕᒫᑦ ᓇᓄᖃᓐᖏᑦᑐᖅᓯᐅᖃᑦᑕᕋᔭᕐᒪᑕ. 

 

ᑎᑭᕌᖃᑦᑕᖅᑐᑦ ᐅᓄᖅᓯᕙᓪᓕᐊᓕᕐᒪᑕ ᓄᓇᓕᖕᓄᑦ. 

ᐊᕐᕌᒍᑕᒫᑦ ᓄᓇᑦᑎᓐᓄᑦ ᖃᒡᓕᕙᓪᓕᐊᖏᓐᓇᕋᒥᒃ, 

ᐃᓛᓐᓂᒃ ᑎᑭᑕᐅᕙᓕᕐᒥᔪᒍᑦ 

ᓇᓄᖃᓐᖏᑦᑎᐊᒻᒪᕆᓚᐅᖅᓯᒪᖕᒪᑦ. ᑕᒪᓐᓇ 

ᐃᓱᒫᓗᓇᓪᓚᑦᑖᓕᕐᒪᑦ ᓄᓇᓕᓕᒫᑦ ᑐᓵᓪᓗᒋᑦ  



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

202 

ᓇᓄᓕᒃᓯᐅᖅᑐᐃᓐᓇᐅᖕᒪᑕ. ᓄᖑᓕᖅᐸᑕ 

ᐃᓚᖏᓪᓗ ᓇᓄᖃᓐᖏᑦᑐᑦ, ᐃᓚᖏᓪᓗ 

ᓇᓄᖃᕐᓂᖅᓴᐅᔪᑦ ᑕᐃᒪᐃᑦᑑᒐᔭᕋᓗᐊᕐᒪᑕ. 

 

ᑭᓯᐊᓂ ᑕᐃᒪ ᐅᓄᖅᓯᓪᓚᑦᑖᕋᒥᒃ ᑕᒪᐅᖓ 

ᓄᓇᓕᖕᓄᑦ ᐊᑦᑕᕐᓇᖅᑐᒦᑎᑦᑎᓕᕐᒪᑕ, 

ᐊᑦᑕᕐᓇᖅᑐᒦᑎᑦᑎᖔᓕᖅᑐᑦ ᓇᓄᐃᑦ 

ᖃᐅᔨᒪᓚᐅᖅᑕ. ᐅᕙᒍᑦ ᐊᑦᑕᕐᓇᖅᑎᑦᑎᖏᑦᑐᒍᑦ 

ᑐᖁᑦᑎᖃᑦᑕᕐᓂᑦᑎᓐᓄᑦ, 

ᐊᑦᑕᕐᓇᖅᑐᒦᑎᑦᑎᖔᓕᕐᒪᑕ. 

 

ᑕᐃᒃᑯᐊ ᓇᓄᐃᑦ ᐃᓄᖕᓂᓪᓗ ᐹᓯᓲᖑᓕᖅᖢᑎᒃ. 

ᑕᒪᓐᓇ ᐃᓱᒫᓗᖕᓇᓪᓚᕆᓕᕐᒪᑦ ᖃᓄᒃᑲᓐᓂᖅ 

ᐃᓱᒪᒋᒋᐊᖃᓕᖅᑕᕗᑦ ᓇᓄᐃᑦ ᒥᒃᓯᖏᓐᓅᖓᔪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕐᖓᑦ ᐃᓛᒃ, 

ᑕᐃᒪ ᐅᑭᐅᖅ ᐊᕙᑎᓕᕆᔨᒃᑯᑦ ᑕᒡᕙᓂ, ᐅᕙᖓ 

ᒥᓂᔅᑑᕕᖓᓂ, ᓇᓗᓇᐃᖅᓯᓚᐅᕋᑦᑕ ᑕᒪᓐᓇ 

ᓇᓄᓕᕆᓂᖅ ᓄᑕᔾᔨᕋᓱᒻᒪᑦ ᓄᓇᕗᑦ ᐃᓗᐊᓂ. 

 

ᑕᒪᓐᓇ ᐱᓕᕆᐊᖑᓯᒪᓪᓗᓂ. ᒫᓐᓇ ᑕᐃᒪ 

ᐅᖃᖃᑦᑕᖅᓯᒪᔪᖓ ᑕᒡᕙᓂᓗ ᑕᒪᒃᑯᐊ 

ᐱᔭᕇᑦᓯᐊᖅᓯᒪᓕᖅᑲᑕ ᐅᑭᐊᒃᓵᖑᓂᐊᖅᑐᖅ ᖃᓄᖅ 

ᓇᓄᓕᕆᓂᖅ ᐃᓕᖅᑯᓯᖃᓐᓂᐊᓕᕐᒥᒻᒪᖔᑦ ᑕᒪᒃᑯᐊ 

ᓄᓇᕗᒻᒥᐅᑦ ᐳᓚᕋᑕᐅᓯᒪᓚᐅᕐᖓᑕ ᓄᓇᓕᖏᑦ. 

ᑕᒪᒃᑯᐊᓗ ᓇᓄᐃᑦ ᖃᐅᔨᒪᔭᕗᑦ ᐅᓄᖅᓯᓯᒪᔪᑦ 

ᑕᐃᒪᓐᖓᓂᑦ. ᑕᐃᒪ ᑕᐃᑰᓇ ᖃᓄᒃᑲᓐᓂᖅ 

ᐊᐅᓚᑦᓯᔪᓐᓇᖅᓯᓛᕐᒪᖔᑦᑕ ᑕᒪᓐᓇ ᓇᓄᕐᓄᑦ 

ᑎᑭᕌᖅᑕᐅᖃᑦᑕᓐᓂᐅᓕᖅᑐᖅ ᐱᔾᔪᑎᒋᓗᒍᓗ. 

ᐊᒻᒪᓗ ᐊᓯᕙᖅᓯᒪᔪᐃᑦ ᑕᒪᒃᑯᐊ 

ᑎᑭᕌᖅᑕᐅᓲᖑᓂᖏᓐᓂᒃ. 

 

ᑕᐃᒪ ᑖᓐᓇ ᓇᓄᓕᕆᔾᔪᑕᐅᓛᖅᑐᖅ 

ᓄᑕᔾᔨᕈᑕᐅᒐᓱᐊᖅᑐᖅ ᑕᐃᑲᓂ 

ᓇᓗᓇᐃᑦᑎᐊᕈᒫᖅᑕᕋ ᐅᑭᐊᒃᓵᖑᓂᐊᖅᑐᒥ. 

ᖁᔭᓐᓇᒦᒃ, ᐅᖃᖅᑎᑦᓯᔨ. 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᓂᔅᑕᐅᑎᓪᓗᑎᑦ 

ᖃᓄᕐᓕ ᐃᓱᒪᓯᒪᕕᑦ ᑕᒪᓐᓇ 1970 ᑕᒫᓂ 

ᖃᓂᒋᔮᓂ ᑰᑕᒥᒃ ᑕᐃᓐᓇ ᑭᒡᓕᖃᕐᓂᖅ ᓲᕐᓗ 

ᐱᒋᐊᓚᐅᖅᓯᒪᖕᒪᑦ. ᐅᓪᓗᒥᒧᑦ ᑕᒪᓐᓇ 

ᐊᑐᐃᓐᓇᖅᑎᓪᓗᒍ ᑕᒪᒃᑯᐊ ᓄᓇᓕᖕᓄᑦ ᓲᕐᓗ 

ᑎᑭᑦᑕᕌᖓᑕ, ᑎᑭᕌᕌᖓᑕ ᕿᒫᑎᑕᐅᓇᓱᓲᖑᖕᒪᑕ; 

ᐊᒻᒪᓗ ᐱᖁᑎᓂᒃ ᓱᕋᑦᑎᔭᕌᖓᑕ 

ᕿᒫᑎᑕᐅᓇᓱᓚᐅᖅᖢᑎᒃ ᑕᐃᒪ 

ᑐᖁᑕᐅᔭᕆᐊᖃᖃᑦᑕᕐᒪᑕ. ᑕᒪᓐᓇ 

ᓇᓐᓄᒍᓐᓇᐅᑎᑦᑎᓐᓄᑦ ᓲᕐᓗ ᑐᖁᑕᐅᔭᕌᖓᑕ 

ᐃᓚᓐᖓᐅᔾᔭᐅᖃᑦᑕᕐᒪᑦ ᑕᕝᕙᓂ ᑰᑕᒋᔭᑦᑎᓐᓂ. 

 

ᑖᓐᓇ ᐃᓚᖏᑦ ᑕᒪᒃᑯᐊ ᓇᓄᖃᖏᓐᓂᖅᓴᐅᔪᑦ 

ᐊᐅᔭᒃᑯᑦ ᑎᑭᕌᖅᑕᐅᔭᕌᖓᒥᒃ ᓲᕐᓗ 

ᓇᓐᓄᒐᒃᓴᖃᕈᓐᓃᖃᑦᑕᕐᒪᑕ. ᐊᕐᓇᓪᓗᖏᓪᓘᓐᓃᑦ 

ᐱᓗᐊᕌᖓᑕ. ᒪᑯᐊ ᓇᓄᐃᑦ ᐃᖅᓯᓇᓪᓚᑦᑖᕐᒪᑕ 

ᐅᓪᓗᒥ ᐱᓕᕆᐊᖑᖃᑦᑕᓕᖅᑎᓪᓗᒋᑦ 

ᖃᐅᔨᒪᔭᕆᐊᖃᓕᖅᑐᒍᑦ ᓄᓇᕘᒥᐅᑎᒍᑦ 

ᓯᓂᒃᑎᑕᐅᖃᑦᑕᕐᒪᑕ ᖃᐅᔨᓴᖅᑕᐅᓪᓗᑎᒃ. 

ᑕᐃᒪᐃᓕᐅᖅᑕᐅᔭᕌᖓᒥᒃ ᑐᓵᑦᑎᐊᕈᓐᓃᕐᓚᒃᐳᑦ 

ᖁᓕᒥᒎᒧᑦ ᐱᓕᕆᐊᖑᔪᑦ ᐊᒻᒪ 

ᓂᓐᖓᖕᓂᖃᖅᓯᒪᓕᕌᖓᒥᒃ ᐃᖅᓯᔪᓐᓃᖃᑦᑕᕐᒪᑕ 

ᑕᒪᓐᓇ ᖃᐅᔨᒪᔭᕆᐊᖃᖅᑕᕗᑦ. 

 

ᑕᐃᒃᑯᐊ ᓇᓄᐃᑦ ᑎᑭᕌᖃᑦᑕᖅᑐᑦ ᐅᕙᒃᑯᓪᓕ 

ᐅᓄᓗᐊᓕᕐᓂᖏᑦ ᒪᓕᒃᖢᒋᑦ ᓄᓇᓕᖕᓄᑦ 

ᑎᑭᑦᑕᕌᖓᑕ ᑐᖁᑕᐅᔭᕌᖓᑕ ᑕᐃᒃᑯᐊ ᑰᑕᐃᑦ 

ᐃᓚᓐᖓᖅᑕᐅᖏᑦᑎᐊᒻᒪᕆᒡᓗᑎᒃ ᑕᐃᒪᓐᓇ 

ᐱᐅᓂᖅᓴᐅᓇᓱᒋᓕᖅᑕᕋᓕ ᑕᒪᓐᓇ ᓇᓐᓂᕿᓂᖅ 

ᑲᑉᐱᐊᓇᒻᒪᕆᖕᒪᑦ ᓄᓇᓕᖕᓄᑦ 

ᑎᑭᕌᖃᑦᑕᖅᑎᓪᓗᒋᑦ. ᑕᒪᓐᓇᖃᐃ 

ᐃᓱᒪᒋᓯᒪᓐᖏᓚᓯᐅᒃ ᑕᒪᒃᑯᐊ 

ᐃᓚᓐᖓᐅᑎᒋᔭᐅᖃᑦᑕᖏᓪᓗᑎᒃ ᑰᑕᐃᑦ 

ᑐᖁᑕᐅᔭᕌᖓᑕ, ᓲᕐᓗ, ᑖᒃᑯᓄᖓ ᓇᓐᓄᒐᒃᓴᓄᑦ. 

ᑕᒪᓐᓇᓕ ᐃᓱᒪᒋᓯᒪᓐᖏᓚᓯᐅᒃ? ᖁᔭᓐᓇᒦᒃ, 

ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᓪᓗ ᑕᐃᒫᒃ ᐊᐱᕆᒻᒪᑦ.  



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓗᓇᐃᖅᓯᓚᐅᖅᓯᒪᒐᒪ 

ᓯᓂᒃᑎᑕᐅᖃᑦᑕᔾᔮᕈᓐᓃᕐᖓᑕᓕ ᑖᓐᓇ 

ᒥᓂᔅᑑᓕᖅᑎᓪᓗᖓ. ᒪᓕᒐᓕᐅᖅᑎᐅᖃᑎᒐ ᑖᔅᓱᒧᖓ 

ᖃᐅᔨᒪᖁᔨᔪᖓ. ᓯᓂᒃᑎᑦᓯᖃᑦᑕᕐᓂᖅ ᑕᒪᓐᓇ 

ᖃᐅᔨᓴᖅᑕᐅᓂᒃᑯᑦ ᐊᑐᖅᑕᐅᖃᑦᑕᕈᓐᓃᕐᖓᑦ 

ᖃᐅᔨᒪᖁᔨᑦᑕᖅᑯᖓ ᓇᓗᓇᐃᓚᐅᖅᓯᒪᓪᓗᒍᓗ ᑖᓐᓇ. 

ᐃᓛᒃ, ᑕᐃᒪ ᐅᖃᕋᑖᕋᒪ ᓇᓄᓕᕆᔾᔪᑎᔪᑕᐅᔪᑐᖃᖅ 

ᑕᐃᓐᓇ, ᐅᖃᖅᑎ, ᓄᑕᔾᔨᕋᓱᒻᒪᑦ. ᓄᓇᓕᓕᒫᑦ 

ᐳᓚᕋᑕᐅᓚᐅᖅᑐᑦ. 

 

ᐅᓇ ᒐᕙᒪᒃᑯᑦ ᐃᓕᖅᑯᓯᖓ ᐆᒥᖓ ᓄᓇᑖᕈᑎᒥᓂᕐᒥᒃ 

ᐊᖏᖃᑎᒌᕈᑎᒥᒃ ᑐᑭᑖᖅᑎᑦᓯᔨᐅᖃᑕᐅᓂᖓᓂᒃ ᐊᒻᒪ 

ᑐᑭᑖᖅᑎᑕᐅᓕᕋᓗᐊᕐᒪᖔᑕ ᑕᐃᒫᑦᓯᐊᖅ 

ᖃᐅᔨᓴᖅᑎᐅᖃᑦᑕᒥᒻᒪᑦ. ᑕᒪᒃᑯᐊ ᒪᓕᓪᓗᒋᑦ ᐃᓄᐃᑦ 

ᖃᐅᔨᒪᔭᖏᓪᓗ. ᐊᒻᒪᓗ ᑕᒪᒃᑯᐊ ᖃᐅᔨᓴᖅᑎᓄᑦ 

ᖃᐅᔨᓴᖅᑕᐅᓂᑯᒥᓃᑦ ᒪᓕᓪᓗᒋᑦ, ᑕᐃᒪ 

ᓇᓄᓕᕆᔾᔪᑕᐅᖃᑦᑕᓚᐅᖅᑐᖅ ᐊᖏᖃᑎᒌᒍᑎᒃᑯᑦ 

ᓄᓇᓖᑦ ᓄᓇᕘᒥ ᐆᒪᔪᕐᓂᐊᖅᑎᖏᑦ ᐃᓚᐅᓗᑎᒃ 

ᐊᑎᓕᐅᖃᑕᐅᓯᒪᓚᐅᖓᑕ. ᑕᒪᑯᐊ ᑕᐃᒫᒃ 

ᐃᖏᕐᕋᓚᐅᕐᖓᑦ ᒫᓐᓇ ᓄᑖᒥᒃ ᓴᖅᑭᓇᓱᒃᓯᒪᖕᒪᑕ 

ᑕᐃᒪ ᑕᐃᓐᓇ ᓄᑕᔾᔨᒍᑕᐅᓂᐊᖅᑐᖅ 

ᓇᓄᓕᕆᔨᔾᔪᑕᐅᓂᐊᓕᖅᑐᖅ ᐅᖃᕋᑖᖅᑯᖓ 

ᐅᑭᐊᓵᖑᓂᐊᖅᑐᖅ ᑕᑦᕗᖓ ᓴᖅᑭᒍᓐᓇᖅᓯᒍᒃᑯ 

ᐱᐅᒋᓂᐊᖅᑕᕋ ᖃᓄᐃᓕᖓᔪᒥᒃ ᓄᓇᓖᑦ 

ᐆᒪᔪᕐᓂᐊᖅᑏᓪᓗ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ 

ᐆᒪᔪᓕᕆᔨᕐᔪᐊᑯᓪᓗ ᐊᓯᖏᓪᓗ ᖃᓄᖅ 

ᐃᓱᒪᖃᖅᓯᒪᖕᒪᖔᑕ ᐃᓐᓇᐃᓪᓗ ᑖᓐᓇ 

ᐱᔭᕇᖅᓯᒪᑦᓯᐊᓕᖅᑲᑦ ᑕᐃᑰᓇ 

ᖃᓄᖅᑑᕈᑕᐅᒋᐊᓪᓚᓛᕐᖓᑦ. 

 

ᒫᓐᓇ ᐅᖃᕈᓐᓇᖏᑦᑐᖓ ᒥᓂᔅᑑᓗᖓ 

ᐃᒪᐃᑦᑎᑎᓂᐊᓕᖅᑐᖓ ᐅᑯᓇᖓᑦ ᓈᓚᒋᐊᖃᕋᒪ 

ᑐᓵᔭᕆᐊᖃᖅᑐᖓᓗ ᐱᔾᔪᑎᒋᓪᓗᒍ ᑕᐃᒪ ᑕᒪᓐᓇ 

ᐅᖃᕈᓐᓇᖅᑯᖓ ᓄᑖᒥᒃ ᓇᓄᓕᕆᔾᔪᑎᒥᒃ 

ᐱᑕᖃᓛᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ ᒥᔅᑕ ᐃᓄᒃ.  

 

ᐊᐱᖅᑯᑦ 060 - 4(2): 

ᐊᑕᐅᓯᓐᖑᓕᖅᑎᑕᐅᒍᒪᓂᐅᔪᐃᑦ ᑲᓇᐃᑎᐊᓐ 

ᓄᐊᑦ ᐊᒻᒪ ᕘᔅ ᐃᐊᒃᑯᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ 

ᐊᐱᖅᑯᑎᖃᕐᓂᐊᖅᑐᖓ ᐊᐱᖅᓱᕈᒪᓪᓗᖓᓗ 

ᐃᖏᕐᕋᔪᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ 

ᒥᓂᔅᑕᐅᔪᒧᑦ. 

 

ᐅᖃᖅᑏ, ᒪᓕᒐᓕᐅᖅᑏ ᐅᖃᐅᓯᒃᓴᖏᓐᓂᒃ 

ᐅᖃᓪᓚᒃᑎᓪᓗᖓ ᐅᖃᑦᑎᐊᓪᓚᕆᖅᑲᐅᒐᒪ  

ᓇᓗᓇᖏᑦᑎᐊᖅᖢᑎᒡᓗ ᐅᖃᐅᓯᒃᑲ 

ᑐᑭᓯᓇᑦᑎᐊᖅᖢᑎᒡᓗ ᑕᐃᒪᐃᒻᒪᑦ ᐊᐱᖅᑯᑎᒃᑲ 

ᓇᐃᑦᑐᑯᓘᓂᐊᖅᑐᑦ ᒥᓂᔅᑐᒧᑦ ᑐᑭᓯᓇᑦᑎᐊᕐᓗᑎᒃ 

ᐊᓯᖅᑯᖅᑕᐃᖏᑦᑎᐊᕐᓗᑎᒡᓗ. ᓯᕗᓪᓕᖅᐹᒥ 

ᐅᖃᖅᑏ ᐊᐱᕆᔪᒪᔪᖓ ᓄᓇᕘᑉ ᒐᕙᒪᒋᔭᖓᑦ 

ᐅᓪᓗᒥ ᑐᑭᑖᖅᓯᒪᕕᓰᑦ ᖃᓄᐃᓕᖓᓂᐊᕐᒪᖔᔅᓯ 

ᑖᓐᓇ ᐱᓪᓗᒍ ᑲᓇᐃᑎᐃᐊᓐ ᓄᐊᕝ, ᐳᔅ ᐃᐅᑦᑯᑦᓗ 

ᐊᑕᐅᓯᓐᖑᕐᓂᐊᕐᓂᖓ, ᐄ ᐊᒃᑲᓘᓐᓂᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ. ᒪ’ᓇ’ᓗᐊᕕᒃ, 

ᐅᖃᖅᑎᒃᓯᔩ. ᐊᒻᒪᓗ ᐊᐱᖅᑯᑎᖓᓂᒃ 

ᐊᐱᖅᑯᑎᑦᓯᐊᑑᖕᒪᑦ ᖃᐅᔨᒪᓂᐊᖅᐳᖅ. 

ᓇᐃᓈᕐᓗᒋᑦᑕᐅᖅ ᑭᐅᑦᑕᑦᓯᐊᕈᐊᖅᐸᕋ 

ᑕᑭᓈᖏᓪᓗᒋᑦ ᑐᑭᓯᓇᑦᑎᐊᕐᓗᒋᑦᑕᐅᖅ. 

ᐅᖃᖅᑎᔅᓯᔩ ᐅᖃᕈᓐᓇᖅᑐᖓ ᒫᓐᓇ 

ᐅᖃᖅᑕᖅᓯᒪᓂᐊᖅᑐᒍᑦ−ᓚᒍᒫᖅᐳᒍᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᓱᓕ 

ᓄᓇᕘᑉ ᒐᕙᒪᖓ ᑎᑎᖅᑲᑎᒍᑦ ᓴᖅᑭᑦᑎᓂᐊᖅᐲᓰ 

ᑖᒃᑯᓄᖓ ᑲᓇᑕᒥ ᐊᑭᑦᑐᕋᐅᑎᓂᕐᒧᑦ 

ᒪᓕᒐᓕᕆᔨᖏᑦ ᑕᑯᓇᓕᖅᐸᑕ ᑖᒃᑯᐊ 

ᖃᖓᑕᓲᓕᕆᔩᒃ ᒪᕐᕉᒃ ᐊᑕᐅᓯᓐᖑᕋᓱᐊᕐᓂᖏᓐᓄᑦ 

ᐄ ᐊᒃᑲᓘᓐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ’ᓗᐊᕕᒃ, 

ᐅᖃᖅᑎᒃᓯᔩ. ᐅᖃᖅᑎᑦᓯᔩ ᐅᐊᑦᓯᐊᖅ ᑕᐃᒪ 

ᐅᖃᓚᐅᕋᒪᓚᐃᓛᒃ ᐅᖃᓪᓚᒋᐊᖃᕐᓂᐊᖅᑐᒍᑦ 

ᑕᒪᓐᓇ ᑲᔪᓯᓂᐊᖅᐸᑦ ᑲᔪᓯᒃᐸᑦ ᑭᓯᐊᓂ ᒫᓐᓇ 

ᐅᖃᐅᑎᔪᓐᓇᖅᑕᕋ ᐱᓕᕆᐊᕆᖏᑦᓇᑦᑎᒍ ᑕᒪᓐᓇ 

ᑲᑎᓐᓂᐅᔪᖅ ᐊᓯᑦᑎᓐᓄᑦ ᐱᓕᕆᐊᕆᔭᐅᖕᒪᑦ ᒫᓐᓇ 

ᑎᐊᑦᓇ ᐅᖃᕈᓐᓇᖅᐳᖓ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ ᒥᔅᑕ ᐃᓄᒃ.  

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒎᖏᑦᑐᖅ) ᐅᖃᖅᑏ, ᐊᐱᕆᓚᐅᕐᒥᓚᖓ 

ᐆᒥᖓ ᒪᓕᒐᕐᒥᓪᓕ ᑕᐅᑐᒃᖢᓯ ᓄᓇᕗᑦ ᒐᕙᒪᖓᑦ 

ᖃᓄᖅ ᐃᓱᒪᒋᔭᖃᖅᐸ ᐊᑭᑦᑐᕋᐅᑎᓂᒃᑯᑦ ᒪᕐᕉᖕᓂᒃ 

ᖃᖓᑕᓲᓕᕆᔨᑕᖃᕆᐊᖃᕐᓂᖓᓂᒃ ᓄᓇᕗᑉ 

ᐃᓗᐊᓂ. ᐃᑲᔪᖅᑐᐃᕕᓯ ᒪᕐᕉᖕᓂᒃ 

ᖃᖓᑕᓲᓕᕆᔨᖃᕈᑦᑕ ᐱᐅᓂᖅᓴᐅᒐᔭᕐᓂᖓᓂᒃ, ᐄ 

ᐊᒃᑲᓘᓐᓂᑦ? ᖁᔭᓐᓇᒦᒃ, ᐅᖃᖅᑏ.  

  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᖁᒃᓱᒃ. ᖁᔭᓐᓇᒦᒃ, ᐅᖃᖅᑎᒃᓯᔩ. 

ᐅᖃᖅᑎᒃᓯᔩ ᐅᓪᓗᒥ ᐅᖃᖅᑑᓪᓗᐊᖅᑐᖓ ᐊᒻᒪ 

ᓇᓗᓇᖏᑦᑐᖅ ᒐᕙᒪᐅᑎᖅᓪᓗᑕ ᑖᒃᑯᐊ 

ᑎᖕᒥᓲᓕᕆᔨᐅᔪᑦ ᐊᑕᐅᓯᐅᒐᓗᐊᖅᐸᑦ 

ᒪᕐᕉᒐᓗᐊᖅᐸᑦ ᐱᖓᓲᒐᓗᐊᖅᐸᑕᑦ ᑕᒪᕐᒥᒃ 

ᐊᑐᖅᑕᐃᓐᓇᕆᒐᑦᑎᒍᑦ ᒐᕙᒪᐅᓪᓗᑕ ᐊᒻᒪᓗ 

ᑮᓇᐅᔭᕐᔪᐊᒥ ᐊᑐᖅᐸᒃᖢᑕ ᑖᒃᑯᓄᖓ, 

ᐊᑐᕆᐊᖃᕋᑦᑎᒍ ᖃᖓᑕᓂᒃᑯᑦ ᑭᓯᐊᓃᓛᒃ 

ᐃᖏᕐᕋᕙᑉᑲᑦᑕ ᑕᒫᓂ. 

 

ᑭᓯᐊᓂ ᒫᓐᓇ ᐅᖃᐅᑎᒃᑲᓐᓂᕐᓚᒍ, ᒫᓐᓇᐅᔪᖅ 

ᐅᕙᑉᑎᓃᖏᒻᒪᑦ ᑎᒍᒻᒥᖏᓐᓇᑦᑎᒍᑦ 

ᐱᓕᕆᐊᕆᔭᐅᑎᓪᓗᒍ. ᑭᖑᓂᖓᒍᓪᓕ 

ᒥᑦᓯᖃᑦᓯᐊᓂᐊᖅᐳᒍᑦ ᒫᓐᓇ ᖃᓄᐃᓘᕐᓇᒥ 

ᐸᕐᓇᖏᑦᑐᒍᑦ, ᑭᖑᓂᖓᒍᑦ ᑕᒪᓐᓇ ᑕᐃᒃᑯᓇᖓᑦ 

ᐱᓕᕆᐊᕆᔭᐅᑎᓪᓗᒍ ᐅᕙᑉᑎᓐᓂᐅᖏᑦᑐᖅ 

ᑲᒪᒋᔭᐅᒐᓂᑉᐸᑦ ᐅᕙᒍᑦ. 

 

ᐅᖃᐅᓯᒃᓴᖃᓛᕈᒪᕗᒍᑦᑕᐅᖅ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᖓᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 061 - 4(2): ᖁᓪᓕᐅᓂᖅᓴᓄᑦ 

ᐃᖅᑲᓇᐃᔭᖅᑎᓄᑦ ᑎᑎᕋᕐᕕᒃ (ᓴᕕᑲᑖᖅ) 

 

ᓴᕕᑲᑖᖅ: ᑖᓐᓇ ᐊᐱᖅᑯᑎᒋᔭᕋ ᓯᕗᓕᖅᑎᒧᑦ. 

ᑖᓐᓇ ᐱᓕᕿᐊᖃᕐᒪᑦ ᐊᖏᔪᖅᑲᐅᑎᒋᔭᐅᔪᓂᑦ 

ᑕᐃᑲᓂ ᐱᓕᕆᕕᒻᒥ. 

ᒪᓕᒐᓕᐅᖅᑎᒃᑯᑦ ᑐᓴᖅᑎᑕᐅᓚᐅᕐᒪᑕ ᓲᕐᓗ 

$200,000-ᒎᖅ ᑖᒃᑯᐊ ᐊᑭᓕᖅᑕᐅᑲᓐᓂᖃᑦᑕᕐᒪᑕ 

ᒥᓂᔅᑕᐃᑦ ᑐᖏᓕᖏᑦ ᐊᒻᒪ ᑯᐊᐳᕇᓴᒃᑯᑦ 

ᑎᒥᖁᑎᒋᔭᖓ ᐊᖏᔪᖅᑲᐅᑎᖏᑦ 2012-13-ᒥ 

ᐊᕐᕌᒍᒥ ᑕᒪᓐᓇ ᐊᑐᖅᑕᐅᒐᔪᑦᑑᒐᓗᐊᖅ 

ᒐᕙᒪᒃᑯᓐᓄᑦ. 

 

ᑕᒪᓐᓇ ᐊᑭᓖᖃᑦᑕᕐᓂᖅ ᖁᔭᓐᓇᒦᕈᓯᐊᖃᖃᑦᑕᕐᓃᑦ 

ᓄᓇᕗᒻᒥᐅᑕᐅᔪᑦ ᑕᐃᒪᓐᓇ ᖃᐅᔨᒪᒋᐊᖃᕐᒪᑕ 

ᑕᒪᒃᑯᐊ ᐊᑭᓕᖅᑕᐅᒋᐊᖃᕋᓗᐊᕐᒪᖔᑕ. ᒥᓂᔅᑕ 

ᐅᖃᕈᓐᓇᖅᐹ, ᓯᕗᓕᖅᑎ ᖃᓄᖅ ᑕᐃᒪᓐᓇ 

ᐊᑭᓕᖅᓱᐃᖃᑦᑕᕐᒪᖔᑕ ᖁᔭᓐᓇᒦᕈᓯᐊᕆᔭᐅᔪᓂᑦ 

ᐊᖏᔪᖅᑲᐅᑎᐅᔪᓄᑦ ᒐᕙᒪᒃᑯᓐᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑕᒪᒃᑯᐊ ᐋᖅᑭᓱᖅᑕᐅᓯᒪᓂᖏᑦ 

ᐅᓂᒃᑳᕈᓐᓇᖅᑕᕋ ᓲᕐᓗ ᐱᓕᕆᓂᕆᔭᖏᑦ 

ᐊᑭᓕᖅᓱᖅᑕᐅᓂᖏᓪᓗ ᒪᓕᒃᓱᒋᑦ. 

 

ᖁᔭᓐᓇᒦᕈᓯᐊᖅᑦᑎᑕᐅᖃᑦᑕᕐᒪᑕ ᐊᒻᒪᓗ 

ᐅᖓᑖᓅᔾᔮᖏᑦᑐᑦ ᖁᔭᓐᓇᒦᕈᓯᐊᕆᔭᖏᑦ ᑖᒃᑯᐊ 

ᐊᖏᔪᖅᑲᐅᑎᑦ ᑮᓇᐅᔭᓕᐊᖏᑕ 

ᑭᓪᓕᖃᖅᑎᑕᐅᒻᒪᓗ ᑖᒃᑯᐊ 

ᖁᔭᓐᓇᒦᕈᓯᐊᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᐃᓕᓴᖅᓯᔪᖓ ᑕᒪᒃᑯᐊ ᖃᐅᔨᒪᑦᑎᐊᖅᑐᒥᑦ 

ᐱᓕᕆᔨᖃᕆᐊᖃᕋᑦᑕ ᒐᕙᒪᒃᑯᓐᓂ ᑭᓯᐊᓂ 

ᐱᒻᒪᕆᐅᒻᒪᑦ ᑕᐃᒪᓐᓇ ᐆᑦᑑᑎᒋᔭᐅᑦᑎᐊᕆᐊᖃᕋᑦᑕ 

ᑖᒃᑯᐊ ᐊᑭᓕᖅᓱᒍᑎᒋᔭᖏᑦ ᖁᔭᓐᓇᒦᕈᓯᐊᑦ 

ᑕᐃᒪᓐᓇ ᓈᒻᒪᑦᓯᐊᕆᐊᖃᕐᒪᑕ. 



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐅᖃᕈᓐᓇᖅᐹ ᒐᕙᒪᒃᑯᑦ 

ᐊᓯᔾᔩᓂᐊᕐᒪᖔᑕ ᑕᒪᒃᑯᓂᖓ 

ᖁᔭᓐᓇᒦᕈᓯᐊᕆᔭᐅᖃᑦᑕᖅᑐᓂᑦ 

ᐊᖏᔪᖅᑲᐅᑎᒋᔭᐅᔪᓄᑦ ᐃᖅᑲᓇᐃᔭᖅᑎᓄᑦ? 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᕐᕕᐊᒥ ᓂᒋᐊᓄᑦ ᒪᓕᒐᓕᐅᖅᑎ 

ᓱᓕᑦᑎᐊᖅᑐᖅ ᑕᐃᒪᓐᓇ ᑲᓇᑕᒥᐅᑕᐅᔪᓂᑦ ᓲᕐᓗ 

ᐊᑭᑦᑐᕋᐅᑎᒐᑦᑕ ᐃᖅᑲᓇᐃᔭᖅᑎᓂᑦ. ᑖᒃᑯᐊ 

ᓄᓇᑦᓯᐊᕐᒥᐅᑕᐅᔪᑦ ᔫᑳᓕᒥᐅᑕᐅᔪᓪᓗ 

ᐊᖅᓵᖅᓯᑐᐃᓐᓇᕆᐊᖃᖃᑦᑕᕐᒪᑕ. 

 

ᑕᐃᒪᓐᓇ ᐊᑭᓕᖅᑐᐃᑦᑎᐊᕆᐊᖃᕋᑦᑕ 

ᐊᖏᔪᖅᑲᐅᑎᓂᑦ ᑕᐃᒪᓐᓇ ᐱᓯᒪᐃᓐᓇᕈᓐᓇᕋᑦᑎᒍ 

ᑕᐃᒪᓐᓇ ᖁᔭᓐᓇᒦᕈᓯᐊᖅᑖᖅᑎᖃᑦᑕᕐᓗᒋᑦ. ᑕᒪᓐᓇ 

ᐊᓯᔾᔨᔮᖏᑦᑐᖅ ᒫᓐᓇᐅᔪᒥᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒥᓱᓂ ᑲᓇᑕᒥ ᓄᓇᓕᓐᓂ ᑐᑭᓯᐅᒪᔨᑎᖃᕋᑦᑕ 

ᐊᑭᓕᖅᑐᖅᑕᐅᒍᑎᒋᔭᖏᓐᓂ ᐊᖏᔪᖅᑲᐅᑎᓂᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂ ᐊᕐᕋᒍᑕᒫᒥᑦ 

ᑎᑎᕋᖅᑕᐅᖃᑦᑕᕐᒪᑕ ᑕᐃᒪᓐᓇ ᖃᐅᔨᖃᑦᑕᕋᑦᑕ 

ᑖᒃᑯᐊ ᐱᓂᕐᓗᑦᑕᐅᒍᑕᐅᖏᒃᑲᓗᐊᕐᒪᖔᑕ. ᑖᓐᓇ 

ᓯᕗᓕᖅᑎᐅᔪᖃᐃ ᑐᑭᓯᒋᐊᕈᑎᓂᑦ 

ᓴᖅᑭᑎᑦᑎᒍᓐᓇᖅᐸ ᐊᕐᕌᒍᑕᒫᑦ 

ᐊᑭᓂᓕᖅᑐᕈᑕᐅᔪᓂᑦ ᖁᔭᓐᓇᒦᕈᓯᐊᕆᔭᐅᔪᓂᓪᓗ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒐᓕᐅᖅᑎᐅᓪᓗᑕ ᒥᓂᔅᑕᐅᓪᓗᑕᓗ 

ᓴᖅᑭᑎᑦᑎᒋᐊᖃᖃᑦᑕᕋᑦᑕ ᑖᒃᑯᓂᖓ  

ᐊᑭᓕᖅᑐᕈᑎᒋᔭᑦᑎᓐᓂ ᐊᓯᖏᓐᓄᓪᓗ, ᑖᒃᑯᐊᓗ 

ᒪᓕᒐᓕᐅᖅᑎᑦ. 

 

ᑖᒃᑯᐊ ᑮᓇᐅᔭᕆᔭᐅᖕᒪᑕ ᒐᕙᒪᒃᑯᓐᓄᑦ 

ᒪᑐᐃᓐᖔᑦᑎᐊᕆᐊᖃᖅᖢᑕᓗ 

ᑕᑯᒃᓴᐅᑎᑕᐅᒋᐊᖃᖅᖢᑕᓗ 

ᑕᐃᒪᓐᓇᐃᒍᓐᓇᖅᐳᒍᑦᑕᐅᖅ ᑖᒃᑯᐊ 

ᐊᖏᔪᖅᑲᐅᑎᒋᔭᐅᔪᓄᑦ ᐊᑭᓕᖅᓱᕈᑕᐅᖃᑦᑕᖅᑐᓂᑦ. 

ᑕᒪᓐᓇ ᐱᕙᓪᓕᐊᓂᖃᖁᔭᕋ ᑖᒃᑯᐊ ᑭᒃᑯᑐᐃᓐᓇᐃᑦ 

ᑖᓰᔭᐃᔭᖅᑏᑦ ᑮᓇᐅᔭᖁᑎᒋᖕᒪᒋᑦ, 

ᓴᖅᑭᑎᑕᐅᖃᑦᑕᕆᐊᖃᖅᐳᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 062 - 4(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᐅᓚᓂᖏᑦ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪᑦᓇᓪᓗᐊᕕᒃ, ᐅᖃᖅᑎᑦᑎᔨ. 

ᖃᓪᓗᓈᑎᑑᕐᓂᐊᕋᒪ ᐊᐱᖅᑯᑎᒋᔭᒻᓄᑦ. (ᑐᓵᔨᑎᒍᑦ) 

ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧ, ᑕᓐᓇ ᖁᓪᓕᑯᓐᓄᑦ. 

 

ᑕᐃᑲ ᖃᒪᓂᑦᑐᐊᕐᒥᐅᑦ ᐅᐱᑦᑎᐊᕐᒪᑕ ᖁᓪᓕᑯᓐᓄᑦ, 

ᑎᑎᕋᕐᕕᒋᔭᐅᒻᒪᑕ ᐊᖏᔪᖅᑳᖃᕐᕕᐅᒻᒪᑕ. 40 

ᐅᖓᑖᓂᑦ ᐃᖅᑲᓇᐃᔭᖅᑏᑦ ᑯᐊᐳᕇᓴᓐ ᑕᐃᑲᓂ 

ᐱᓕᕆᖃᑦᑕᕐᒪᑕ. 

 

ᑭᓯᐊᓂ ᑕᐃᒃᑯᐊ ᖃᒪᓂᑦᑐᐊᕐᒥᐅᔪᑦ 

ᐃᓱᒫᓗᒍᑎᖃᐃᓐᓇᕐᒪᑕ ᑯᐊᐳᕇᓴᒃᑯᑦ ᑖᒃᑯᐊ 

ᐊᖏᔪᖅᑲᐅᑎᒋᔭᖏᑦ. ᑖᒃᑯᐊᓗ ᐊᖏᔪᖅᑳᖓ, 

ᑕᐃᑲᓂ ᐃᖃᓗᓐᓃᒻᒪᑕ. 

 

ᑖᓐᓇ ᒥᓂᔅᑕ ᐅᓂᒃᑳᑦᑎᐊᕈᓐᓇᖅᐹ ᓱᒻᒪᑦ 

ᑯᐊᐳᕉᓴᒃᑯᑦ ᐊᖏᔪᖅᑳ ᑕᕝᕙᓂ ᑕᐃᑲᓂ 

ᐊᖏᔪᖅᑳᖃᕐᕕᒻᒥ ᖃᒪᓂᑦᑐᐊᕐᒦᖏᒻᒪᖔᖅ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᖁᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂ, ᒥᔅᑕ ᐅᑲᓕᖅ. 



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑕᒪᓐᓇᐃᓛᒃ ᐊᑐᖅᑕᐅᓯᒪᔪᖅ 

ᐊᑯᓂᑲᓪᓚᕈᓗᒃ ᐊᒻᒪᓗ 

ᐊᐅᓚᑦᑎᐊᒍᑕᐅᒃᑲᓂᖅᐸᓕᐊᓪᓗᓂ ᒫᓐᓇ 

ᐱᓗᐊᖅᑐᒥᑦ. ᑖᒃᑯᐊ 

ᐊᒃᓱᕈᕐᓇᖅᑐᖅᓯᐅᑲᐃᓐᓇᓚᐅᕐᖓᑕ 

ᖃᐅᒻᒪᖅᑯᑎᓕᕆᔨᒃᑯᑦ ᑖᓐᓇ ᐊᖏᔪᖅᑳᖓ 

ᑕᒫᓃᑦᑐᒥ, ᐱᔭᕆᐊᑭᓪᓕᒍᑕᐅᓪᓚᕆᑉᐸᒻᒪᑕ 

ᐅᕙᑦᑎᓐᓄᑦ, ᐱᓗᐊᖅᑐᒥ 

ᐋᖅᑭᔅᓱᐃᔭᕆᐊᖃᕋᐃᒐᑦᑕ ᑐᐊᕕᕐᓇᑐᒃᑯᑦ. ᑖᓐᓇ 

ᐊᖏᔪᖅᑳᖓ ᑕᒫᓂᑎᓪᓗᒍ ᐊᑲᕐᕆᔮᕕᐅᑎᑉᐸᒻᒪᑦ 

ᐅᕙᑦᑎᓐᓄᑦ, ᒥᓂᔅᑕᐃᓪᓗᑕ, ᑕᐃᒫᒃ 

ᖃᐅᔨᒪᔾᔪᑕᐅᒃᑲᓂᖅᐸᑦᑐᓂᓗ ᐅᕙᑦᑎᓐᓄᑦ, 

ᒥᓂᔅᑕᐅᓪᓗᑕ, ᖃᓄᖅ ᐱᐅᓯᖃᓕᕐᒪᖔᑕ. ᑖᓐᓇ 

ᕿᒥᕐᕈᓗᐊᕈᒪᖏᑕᕋ ᐊᐅᓚᔾᔪᓯᖓ ᒫᓐᓇ. ᑖᒃᑯᐊ 

ᐊᐅᓚᔾᔪᓯᖏᑦ ᐋᖅᑭᓱᖅᐸᓪᓕᐊᖑᔭᐃᓐᓇᕋᑦᑎᒍ 

ᒫᓐᓇᒧᑦ ᓱᓕ ᐱᔭᕇᖏᓇᑦᑕ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑖᒃᑯᐊ ᒐᕙᒪᒃᑯᑦ ᒫᓐᓇᓵᖑᓚᐅᖅᑐᖅ 

ᓴᖅᑭᑎᓚᐅᖅᑕᖏᑕ. ᐊᕐᕌᒍᒥᑦ ᓯᑕᒪᐃᖅᑕᖅᑐᑎᒃ 

ᐃᖅᑲᓇᐃᔭᕐᓇᐅᑉ ᐅᓂᒃᑳᖏᓐᓂᑦ. ᖁᓪᓕᖅ 

ᑲᑎᓪᓗᒋᑦ ᐱᖓᓱᓂᒃ, ᐊᐅᓚᑦᑎᔨᖃᕐᒪᑕ ᐊᒻᒪᓗ 7 

ᐊᖓᔪᖅᑲᐅᑎᐅᖃᑕᐅᒻᒥᔪᑦᑕᐅᑦ. 

 

ᒥᓂᔅᑕ ᐅᖃᕈᓐᓇᖅᐸ ᑖᒃᑯᐊ, ᓲᕐᓗ 

ᑐᑭᒧᐊᖅᑎᑦᑎᔩᑦ, ᐊᐅᓚᑦᑎᔩᓪᓗ 

ᖃᒪᓂᑦᑐᐊᕐᒦᒻᒪᖔᑕ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᖁᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᒫᓐᓇᐃᓛᒃ ᑖᒃᑯᐊ 

ᐋᖅᑭᔅᓱᐃᕙᓪᓕᐊᒻᒪᑕ ᐊᒻᒪᓗ ᑖᒃᑯᐊ ᐃᓚᖏᑦ 

ᐃᖅᑲᓇᐃᔭᖅᑏᑦ ᑕᒫᑦᑐᐃᓐᓇᐅᖏᒻᒪᑕ, 

ᑕᐅᓇᓂᖃᐃ ᐱᓗᐊᖅᑐᒥ ᖃᒪᓂᑦᑐᐊᕐᒥ. ᑕᐃᒪ 

ᑖᒃᑯᐊ ᖃᑦᑎᐅᓪᓚᕆᐅᒻᒪᖓᑖ ᑭᐅᒍᓐᓇᖏᑕᒃᑲ, 

ᑖᒃᑯᐊ ᐃᓗᓪᓕᓱᖅᑕᐅᓚᐅᖏᒻᒪᑕ ᓱᓕ, 

ᐃᓗᓪᓕᓱᖅᑕᐅᕙᓪᓕᐊᓂᐊᖅᑐᑦ ᓇᓗᓇᖏᑦᑐᖅ 

ᓯᕗᓂᑦᑎᓐᓂ. ᖃᐅᔨᒪᔭᕋᓕ ᑖᓐᓇ 

ᑮᓇᐅᔭᓕᕆᔨᖏᑕ ᐊᖏᔪᖅᑳᖓ, ᐊᖏᔪᖅᑳᒻᒪᕆᖓ 

ᑕᐅᓇᓂ ᐊᓪᓚᕕᓕᒃ ᖃᒪᓂᑦᑐᐊᕐᒥ. ᑖᓐᓇ  

ᖁᑦᑎᓂᖅᐹᖑᖃᑕᐅᓪᓗᓂ ᑖᒃᑯᓂᖓ ᖁᓪᓕᑯᓐᓂᑦ. 

ᑕᐃᒪ ᑖᒃᑯᐊ ᐃᓗᓪᓕᓱᕐᔫᒥᓕᖅᑲᑕ ᐃᓄᔾᔫᒥᑉᐸᑕ, 

ᓇᓗᓇᖏᑦᑐᖅ ᖃᑦᑎᐅᓕᕐᒪᖔᑕ 

ᓇᓗᓇᕈᓐᓃᓛᕐᒥᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈ, ᐊᒻᒪ 

ᑭᖑᓪᓕᖅᐹ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, 

ᐊᒻᒪᓗ ᖁᔭᓐᓇᒦᖅᐳᖓ ᑖᒃᑯᐊ ᑭᐅᒻᒪᒋᑦ ᒥᓂᔅᑕ. 

ᒐᕙᒪᒃᑯᑦ ᑖᒃᑯᐊ ᓴᖅᑭᑎᓚᐅᖅᑕᖏᑦ ᐊᕐᕌᒍᒥ 

ᓯᑕᒪᐃᖅᑕᖅᑐᑎᒃ ᐅᓂᒃᑳᖏᑦ 

ᐃᖅᑲᓇᐃᔭᖅᑎᖏᓐᓄᑦ. ᑖᒃᑯᐊ ᖁᓪᓕᖅ 

ᐆᒻᒪᖁᑎᓕᕆᔨᒃᑯᖏᑦ, ᐱᖓᓱᓂᑦ 

ᐊᖓᔪᖅᑲᐅᑎᖃᐅᓚᐅᕐᒪᑕ 7-ᖑᓪᓗᑎᓪᓗ 

ᐊᐅᓚᑦᑎᔨᖏᑦ. ᑭᓯᐊᓂ ᑖᒃᑯᐊ ᐃᓂᒋᔭᐅᔪᑦ 

ᐃᓄᓐᓄᑦ ᑎᒍᒥᐊᖅᑕᐅᖏᒻᒪᑕ. ᒥᓂᔅᑕ 

ᐅᖃᕈᓐᓇᖅᐸ, ᖃᓄᐃᓕᐅᖅᐸᓪᓕᐊᒪᖔᑕ ᑕᒪᓐᓇ 

ᐊᑲᐅᓯᕚᓪᓕᕈᓐᓇᖁᓪᓗᒍᔭ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᖁᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᑖᓐᓇᐃᓛᒃ ᐊᐱᖅᑯᑎᑦᑎᐊᕙ, ᑖᒃᑯᐊ 

ᕿᓂᕋᓱᐃᓐᓇᕋᑦᑕ ᖃᓄᒃᑲᓐᓂᖅ ᐃᓄᐃᓐᓂᑦ 

ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᕐᒪᖔᑕ. ᑖᓐᓇᐃᓛᒃ 

ᖃᒪᓂᑦᑐᐊᕐᒥ ᐊᓪᓚᕝᕕᖃᕐᓂᕗᑦ 

ᐃᑲᔫᑎᖃᕕᔾᔪᐊᖅᓯᒪᔪᖅ ᑕᐅᓇᓂᒥᐅᑕᓂᒃ ᐃᓄᓐᓂᒃ 

ᐃᓗᓪᓕᖅᑕᐅᕙᓪᓕᐊᓯᒪᒻᒪᑕ ᑕᒪᒃᑯᐊ ᐃᖅᑲᓇᐃᔮᑦ 

ᐊᒻᒪᓗ ᑖᒃᑯᓂᖓ ᐃᓕᓐᓂᐊᖅᑐᑯᓗᓐᓂᑦ ᑖᒃᑯᐊ ᑕᒫᓂ 

ᐃᖅᑲᓇᐃᔭᖅᑎᑦᑎᕙᓪᓕᐊᒃᑲᓐᓂᕋᓱᑦᑐᑦ ᑖᒃᑯᓂᖓ 

ᒪᒃᑯᑦᑐᓂᑦ ᑕᑯᑎᑦᑎᕙᓪᓕᐊᒐᓱᒃᑲᓂᖅᑐᑎᒃ ᖃᓄᖅ 

ᐱᐅᓯᖃᕐᒪᖔᑕ ᐊᒻᒪᓗ ᐃᑦᑎᓵᕆᒃᑲᓐᓂᕋᓱᑦᑐᑕ 

ᐃᖅᑲᓇᐃᔮᓂᑦ ᑕᕝᕙᓂ ᐃᓗᐊᓂ. ᑕᐃᒫᒃ ᑕᕝᕙ 

ᓴᖅᑮᕙᓪᓕᐊᓯᒪᔪᑦ ᒫᓐᓇᒧᑦ ᐊᒻᒪᓗ ᐃᓱᓕᔅᓯᒪᓐᖏᑦᑐᖅ 

ᑕᒪᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 

ᒥᔅᑕ ᔪᐊᓇᓯ. 

 

ᐊᐱᖅᑯᑦ 063 - 4(2): ᑭᒻᒥᕈᒻᒥ ᐃᓄᓕᒫᓄᑦ 

ᐃᒡᓗᒋᔭᖅ 1-A (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᓯᔩ. ᐅᓪᓗᒥ 

ᐊᐱᖅᓲᑎᖃᕋᒪ ᒥᓂᔅᑕᐅᔪᒧᑦ  



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᔅᓴᖃᖅᑎᑕᐅᔪᒥᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᓐᓄᑦ. 

 

ᐅᖃᖅᑎᑦᑎᔩ, ᐊᕐᕌᓂᓪᓗᐊᖑᓕᖅᑐᖃᐃ 

ᐊᔅᓱᕈᕐᓇᖅᑐᒃᑰᓚᐅᕐᒪᑕ ᑭᒻᒥᕈᕐᒥᐅᑦ ᐱᖓᓱᓂᑦ 

ᑐᖁᔪᖃᓚᐅᖅᓯᒪᑎᓪᓗᒍ, ᑕᒪᓐᓇ 

ᐊᔅᓱᕈᕐᓇᓪᓚᕆᐊᓗᒃᑲᓗᐊᖅᑎᓪᓗᒍ, 

ᑐᑭᓯᓇᑦᑎᐊᕈᒪᔪᖓ ᐅᖃᐅᓯᖃᕋᒪ ᑕᐃᓐᓇ 

ᐃᓄᐊᖅᓯᔪᕕᓂᐅᔪᖃᖅᑎᓪᓗᒍ. 

 

ᐊᒻᒪᓗ ᐃᓅᓯᕐᒥᓂᒃ ᑭᐱᓯᔪᕕᓂᐅᔪᖃᖅᑎᓪᓗᓂ, 

ᑕᐃᓐᓇᓗ ᐃᓪᓗ ᑕᐃᒪᐃᓕᐅᕐᕕᐅᓚᐅᖅᓯᒪᔪᕕᓂᖅ 

ᓲᕐᓗ ᐊᑦᑐᐃᑦᑑᓯᒪᒻᒪᑦ ᐊᒻᒪᓗ 

ᐃᓐᓄᒃᑲᓐᓂᓚᐅᖅᓯᒪᓇᓂᓗ. ᒥᓂᔅᑕ 

ᑐᑭᓯᐅᒪᔪᔅᓴᐅᒻᒪᑦ ᑕᒪᓐᓇ ᓈᒻᒪᖏᔾᔪᑎᒋᔭᐅᓯᒪᒻᒪᑦ 

ᓄᓇᓕᒥᐅᑦ ᒪᒥᓴᕆᐊᒃᑲᓐᓂᖁᓂᖓᓄᑦ ᐊᒻᒪᓗ 

ᑖᓐᓇ ᕿᒪᑦᑕᐅᓯᒪᔪᑎᕐᔫᔮᖅᑐᖅ ᐃᓪᓗ ᖃᐅᑕᒫᑦ 

ᐃᖅᑲᐃᔾᔪᑕᐅᖃᑦᑕᕐᒪᑦ ᐊᔅᓱᕈᕐᓇᕐᓂᐅᓚᐅᖅᓯᒪᔪᒥᑦ.  

 

ᒥᓂᔅᑕ ᑐᑭᓯᑎᑦᑎᒋᐊᕈᓐᓇᖅᑳ ᖃᓄᖅ 

ᐅᖃᖃᑎᒌᔅᓯᒪᒻᒪᖔᑕ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑭᒻᒥᕈᕐᒥᓪᓗ ᐃᓪᓗᓕᕆᔨᖏᑦ 

ᕼᐋᒻᒪᓚᒃᑯᖏᓪᓗ ᑕᒪᓐᓇ ᐱᓕᕆᐊᖑᓯᒪᓂᖓᓂ 

ᐋᖅᑭᓱᖅᑕᐅᕙᓪᓕᐊᓯᒪᖁᓪᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐊᒻᒪᓗ ᒪ’ᓈᖅᑐᒍ ᐊᐱᖅᑯᑎᖓᓂᑦ. 

ᐄ, ᐊᖏᖃᑎᒋᑦᑎᐊᖅᐸᕋ ᒪᓕᒐᓕᐅᖅᑎᐅᖃᑎᒐ 

ᑕᒪᓐᓇ ᖁᕕᐊᓇᓐᖏᑦᑐᒃᑰᕈᑕᐅᓚᐅᖅᕼᐃᒪᔪᖅ 

ᑕᐃᑲᓂ ᓄᓇᓕᖁᑎᒋᔭᖓᓂ ᐃᓪᓗᕐᔪᐊᖅ 

ᐅᖃᐅᕼᐃᕆᔭᖓ. ᐅᖃᖅᑎᑦᑎᔩ, ᐅᖃᕈᓐᓇᖅᑐᖓ 

ᒫᓐᓇ ᐱᓕᕆᐊᕆᔭᐅᒻᒪᑦ, ᑭᕼᐃᐊᓂ ᓄᑖᒥᒃ 

ᒫᓐᓇᒧᑦ ᐅᕙᓐᓄᑦ ᐅᖃᖅᑐᖃᖅᕼᐃᒪᓐᖏᒻᒪᑦ. 

ᐅᖃᓚᐅᖅᕼᐃᒪᒐᒪ ᑕᒪᓐᓇ ᑲᒪᒋᔭᐅᒻᒪᑦ ᐊᒻᒪᓗ 

ᐃᓚᒋᔭᐅᔪᑦ, ᐃᓚᒋᓚᐅᖅᑕᖏᓪᓗ, ᐃᓚᒋᔭᐅᔪᑦ 

ᑕᐃᑲᓂ ᑕᒪᒃᑯᐊ 

ᐊᒃᕼᐅᕈᕐᓇᖅᑐᒃᑰᖅᕼᐃᒪᐃᓐᓇᓚᐅᕐᒪᑕ. ᑖᒃᑯᐊᓗ 

ᐅᖃᖃᑎᒋᑦᑎᐊᕐᓗᒋᑦ ᐱᔭᕆᐊᖃᕐᓂᐊᕋᑦᑕ, ᒫᓐᓇᒧᑦ 

ᐅᓪᓗᒥᒧᑦ ᑕᒪᓐᓇ ᑲᒪᒋᔭᐅᑦᑎᐊᕐᒪᑦ, 

ᐅᖃᐅᑎᔪᓐᓇᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᖁᒃᓱᒃ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᓯᔩ. ᐊᒥᓲᔪᑦ 

ᐱᓕᕆᖃᑎᒌᔅᓯᒪᒐᓗᐊᕐᒪᑕ ᐃᓚᒋᓪᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐸᓖᓯᒃᑯᑦ, 

ᕼᐋᒻᒪᓚᒃᑯᓪᓗ ᖃᓄᖅᑑᕋᓱᐊᖅᑐᑎᒃ ᓄᓇᓕᒻᒥᐅᑦ 

ᑭᒻᒥᕈᕐᒥᑦ ᑕᒪᒃᑯᓄᖓ ᐱᔾᔪᑎᖃᖅᑐᑎᒃ. 

ᒥᓂᔅᑕᐅᔪᕐᓕ ᓇᓗᓇᐃᕈᓐᓇᖅᑳ ᖃᓄᖅ 

ᐃᓪᓗᓕᕆᔨᕐᔪᐊᒃᑯᑦ ᐃᑲᔪᖅᑐᐃᓯᒪᒻᒪᖔᑦ 

ᓄᓇᓕᐅᔪᖅ ᒪᒥᓴᕆᐊᒃᑲᓐᓂᖁᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᑕᒪᓐᓇᐃᓛᒃ 

ᐊᒃᕼᐅᕈᕐᓇᖅᑐᒃᑰᕈᑎᒋᔭᐅᓚᐅᖅᑎᓪᓗᒍ ᑕᐃᑲᓂ 

ᓄᓇᓕᒻᒥ, ᐃᓚᖏᓪᓗ, ᓄᓇᓪᓚᑦᑖᖅ 

ᐱᓗᐊᖅᑐᒥᓪᓗ ᐃᓚᒋᔭᐅᔪᖅ. ᑕᒪᓐᓇ ᐱᔾᔪᑎᒋᓪᓗᒍ 

ᐅᖃᖅᑎᑦᑎᔩ, ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ 

ᐃᓪᓗᓕᕆᔨᕋᓛᒃᑯᖏᑦ ᐊᒻᒪᓗ ᐊᓪᓛᑦ ᓄᓇᓕᐅᑉ 

ᒐᕙᒪᒃᑯᒋᔭᖏᑦ, ᕼᐋᒻᓚᒃᑯᒋᔭᖏᑦ ᖃᓄᖅ 

ᐃᕼᐅᐊᕐᓂᖅᐹᒥᒃ ᑖᒃᑯᓄᖓ ᓄᓇᓕᐅᔪᓄᑦ, 

ᐱᓗᐊᖅᑐᒥᓪᓗ ᑖᑉᑯᓄᖓ ᐃᓚᒋᔭᐅᔪᓄᑦ ᖃᓄᖅ 

ᐃᖢᐊᕐᓂᖅᐹᒥᒃ ᐅᖃᖃᑎᒌᑦᓱᑕ 

ᖃᓄᖅᑑᕈᑎᖃᕆᐊᖃᓚᐅᕐᒪᑕ ᐊᔾᔨᒌᓐᖏᑦᑐᓂᒃ 

ᑎᐊᓐᓇᐃᑦᑑᓪᓗᐊᖅᑐᒥᒃ ᐱᓕᕆᖃᑎᒌᓐᓂᖅ 

ᐅᖃᖅᓯᒪᔪᑦ ᐊᖏᖃᑎᒌᒃᓯᒪᓪᓗᑎᓪᓗ ᓄᓇᓕᐅᔪᖅ 

ᕼᐋᒻᓚᒃᑯᖏᓪᓗ ᐊᒻᒪ ᐃᒡᓗᓕᕆᔨᒃᑯᖏᑦ. ᑕᒪᓐᓇ 

ᐱᔾᔪᑎᒋᓪᓗᒍ, ᐃᒡᓗᒃ ᑕᐃᓐᓇ ᐅᖃᐅᓯᕆᔭᖓ 

ᐊᒃᑕᕈᖅᑎᒃᑕᐅᓗᓂᓗ ᐊᒻᒪᓗ ᑕᒪᒃᑯᓄᖓ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖁᑎᒋᓐᓂᒃ 

ᐃᒡᓗᓕᕆᔨᐊᓛᒃᑯᓘᓐᓃᑦ ᐃᒡᓗᖁᑎᒋᒐᓗᐊᖅᑎᓪᓗᒍ 

ᑕᒪᒃᑯᓄᖓ ᐃᓄᓐᓄᑦ ᐃᒡᑖᖅᑕᖅᑐᓄᑦ ᑖᒃᑯᓄᖓ 

ᐃᓚᐅᔪᓐᓃᕐᓗᓂ. ᑭᓯᐊᓂ, ᑕᐃᑯᖓ 

ᐱᓕᕆᔭᖅᑐᐊᓪᓚᒃᓯᒪᔪᓄᑦ ᐊᐅᔭᐅᓂᖓᓂᓘᓐᓃᑦ 

ᑕᐃᑲᓃᒃᑐᖄᓪᓚᕆᐊᖃᖅᐸᑦ ᓱᓇᓂᒃ ᐃᒡᓗᓕᕆᔨᓄᑦ 

ᐱᔾᔪᑎᖃᕐᓗᓂ. ᑎᐊᓐᓇᑦᑐᒨᖅᓯᖅ ᑐᕌᖓᔪᒥᒃ 

ᐸᕐᓇᒍᑕᐅᓯᒪᔪᖅ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔨ. ᑭᒻᒥᕈᒻᒥ 

ᐃᒡᓗᓕᕆᔨᒃᑯᑦ ᓂᕈᐊᖅᑕᐅᓲᖑᒻᒪᑕ ᓄᓇᓕᒻᒥᐅᓄᑦ. 

ᐃᓱᒪᓕᐅᕆᔨᐅᖃᑦᑕᕐᓂᐊᓕᖅᑎᓪᓗᒋᓪᓗ ᓄᓇᓕᐅᑉ  



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᕆᓂᖏᓐᓂ. ᒥᓂᔅᑐ 

ᓇᓗᓇᐃᔭᐃᒃᑲᓐᓂᕈᓐᓇᖅᑲ ᑖᒃᑯᐊ ᐃᒡᓗᓕᕆᔨᕋᓛᑦ 

ᐱᔪᓐᓇᕐᓂᖃᖅᑎᑕᐅᒻᒪᖔᑕ ᐃᓱᒪᓕᐅᕆᓂᕐᒥᒃ? 

ᖃᓄᖅ ᐃᒡᓗᐃᑦ ᐊᑐᖅᑕᐅᓂᐊᕐᒪᖔᑕ ᐅᕝᕙᓘᓐᓃᑦ 

ᓱᕋᒃᑎᖅᑕᐅᓗᑎᓪᓘᓐᓃᑦ. ᐆᑦᑑᑎᒋᓗᒍ ᑖᓐᓇ 

ᑭᒻᒥᕈᒻᒥ ᐊᑐᖅᑕᐅᓯᒪᔪᖅ ᐆᑦᑑᑎᒋᓗᒍ. ᖁᔭᓐᓇᒦᒃ, 

ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔨ. ᐅᖃᖅᑎᑦᓯᔨ, ᑕᒪᓐᓇ 

ᐃᒡᓗᓕᕆᔨᐊᓛᒃᑯᑦ ᐱᔪᓐᓇᕐᓂᖃᓗᑦᓯᐊᖅᑐᑦ 

ᑕᐃᑲᓂ ᓄᓇᓕᐅᑉ ᐃᓗᐊᓂ ᐃᒡᓗᓕᕆᓂᕐᒧᑦ. 

ᑭᓯᐊᓂ, ᐅᖃᖅᑎᑦᓯᔨ, ᐅᖃᐅᑎᔪᓐᓇᖅᑕᕋ 

ᒪᓕᒐᓕᐅᖅᑎᐅᖃᑎᒐ ᑕᒪᒃᑯᓂᖓ 

ᐊᑭᑐᔫᓂᕋᖅᑕᐅᔪᓂᒃ ᐃᒡᓗᓕᕆᔨᕐᔪᐊᒃᑯᑦ 

ᐱᖁᑎᖏᓐᓂᒃ ᐅᕙᒍᑦ ᐃᒡᓗᓕᕆᔨᕐᔪᐊᒃᑯᑦ 

ᐱᔪᓐᓇᕐᓂᖃᖏᑦᑐᒍᑦ ᐃᒡᓗᒥᒃ ᓱᓇᒥᒃ 

ᐊᓯᕈᕐᓂᐊᕐᓗᒍ ᐊᓯᕈᖅᑕᐅᑎᑦᓯᓂᕐᒥᒃ. 

ᑮᓇᐅᔭᓕᕆᔾᔪᑎᒧᑦ ᒪᓕᒐᐅᓂᕋᖅᑕᐅᔪᒥ ᑕᐃᑲᓂ 

ᑮᓇᐅᔭᓕᕆᓂᐅᑉ ᒪᓕᒐᕐᔪᐊᖓᓂ ᐊᑕᑎᓪᓗᒍ 

ᑕᒪᓐᓇ ᐅᕙᓂ ᒪᓕᒐᓕᐅᕐᕕᖕᒥ 

ᐊᖏᖅᑕᐅᓯᒪᔭᕆᐊᖃᕋᔭᕐᒪᑦ ᑕᒪᓐᓇ ᑎᐊᓐᓇ 

ᐊᑐᕆᐊᕋᔭᕈᑦᑎᒍ. ᑕᒪᑦᓱᒥᖓ ᑐᑭᓯᖁᑦᓯᐊᖅᖢᒍᓗ. 

ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 064 - 4(2): ᐃᑲᔫᑎᑦ ᓄᓇᕗᒻᒥ 

ᐋᓐᓂᐊᓯᐅᖅᑎᐅᓂᕐᒧᑦ ᐃᓱᓕᑦᑎᖁᑎᖏᓐᓄᑦ 

(ᕼᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒫᓐᓇ 

ᐱᕕᖃᕈᒪᕗᖓ ᐅᖃᐅᑎᔪᒪᓪᓗᒍ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑐ 

ᑲᑎᒪᔨᑐᐃᓐᓇᐃᑦ ᑲᑎᒪᓂᐊᕐᓂᖏᓐᓂᒃ. 

 

ᐅᖃᖅᑎ, ᖁᕕᐊᓱᒻᒪᕆᖅᑲᐅᒐᒪ ᑐᓴᕿᐊᒥᒃ 

ᒥᓂᔅᑕᐅᔫᑉ ᑲᔪᖏᖅᓯᒪᑦᑎᐊᕐᓂᖓᓂᒃ 

ᐃᖅᑲᓇᐃᔭᖅᑎᔪᒪᓪᓗᒋᑦ ᑕᒪᒻᒥ 

ᐋᓐᓂᐊᓯᐅᖅᑎᐅᓂᕐᒧᑦ ᐱᔭᕇᖅᓯᔪᓂᒃ, 

ᐱᔭᕇᖅᓯᓚᐅᖅᑐᓂᒃ ᐃᓕᓐᓂᐊᖅᑕᒥᓂᒃ ᓄᓇᕗᑦ 

ᓯᓚᑦᑐᓴᕐᕕᖓᓂ. ᐃᓕᑕᖅᓯᕗᖓ ᑕᒪᒃᑯᐊ ᓇᓕᖏᑦ 

ᐱᓕᕆᖃᑕᐅᓂᐊᒍᑎᒃ ᐋᓐᓂᐊᓯᐅᖅᑎᐅᓗᑎᒃ  

ᐊᓂᒍᐃᑦᑎᐊᕆᐊᖃᕐᒪᑕ ᑲᓇᑕᓕᒫᒥᒃ 

ᖃᐅᔨᓴᕐᓂᐅᖃᑦᑕᖅᑐᒥᒃ. 

 

ᐅᖃᖅᑎ, ᑖᓐᓇ ᒥᓂᔅᑐ ᑐᓴᖅᑎᑦᓯᑲᓐᓂᕈᓐᓇᖅᐸ 

ᖃᓄᐃᑦᑐᑲᓐᓂᕐᓂᒃ ᐃᑲᔪᖅᑐᐃᔾᔪᑎᖃᖅᐸᒻᒪᖔᑦ 

ᐱᔭᕇᖅᓯᕋᑖᖅᑐᒥᓂᕐᓄᑦ ᐋᓐᓂᐊᓯᐅᖅᑎᐅᓂᕐᒧᑦ 

ᐅᐸᓗᖓᐃᖅᓯᒪᑦᑎᐊᖁᓪᓗᒋᑦ ᐊᓂᒍᐃᓗᑎᓪᓗ 

ᑲᓇᑕᓕᒫᒥ ᐋᓐᓂᐊᓯᐅᖅᑎᐅᓂᕐᒧᑦ 

ᖃᐅᔨᓴᕈᑎᐅᕙᑦᑐᒥᒃ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑕᖅ, ᐊᒻᒪ ᖁᔭᓐᓇᒦᒃ ᑖᓐᓇ ᐊᐱᖅᓱᕐᖓᑦ 

ᑭᐅᓇᓱᓐᓂᐊᖅᐸᕋ. ᑭᓯᐊᓂ, 

ᖃᐅᔨᒪᔭᐃᓐᓇᕆᓐᖏᓇᒃᑭᑦ ᓯᓚᑦᑐᓴᕐᕕᖕᒥ 

ᐱᓕᕆᐊᖑᕙᑦᑐᐃᑦ. ᐊᒻᒪᓗ 

ᐃᖅᑲᓇᐃᔮᖅᑖᖅᑎᑦᓱᒪᔭᕗᑦ ᐃᓘᓐᓇᑎᒃ 

ᐃᓕᓐᓂᐊᕌᓂᒃᑯᑦ. ᑖᒃᑯᐊ ᐅᓄᖅᑐᒻᒪᕆᐊᓗᓐᓂᒃ 

ᐃᑲᔪᕈᑎᑖᖃᑦᑕᖅᑑᒐᓗᐊᑦ ᒐᕙᒪᒃᑯᓐᓂᑦ 

ᐃᖅᑲᓇᐃᔭᖁᓪᓗᑎᒍ 

ᖃᓂᒪᖃᑦᑕᐃᓕᒪᔪᓕᕆᔨᒃᑯᑎᒍᖏᓛᒃ 

ᑭᒃᑯᑐᐃᓐᓇᐃᑦ, ᐃᓄᐃᓪᓗ ᐱᓗᐊᖅᑐᒥᒃ. 

 

ᑖᒃᑯᐊ ᑮᓇᐅᔭᓂᒃ ᑐᓂᔭᐅᓯᒪᖃᑦᑕᖅᓯᒪᒻᒥᔪᐃᑦ 

ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓐᓂᐊᕈᒪᔪᐃᑦ 

ᐃᖅᑲᓇᐃᔮᖅᑖᕈᒪᓕᕌᖓᑕ 

ᐃᖅᑲᓇᐃᔭᐃᓐᓇᓐᓂᐊᓐᓂᕐᒥᓄᑦ ᐅᕝᕙᓘᓐᓃᑦ 

ᐃᓛᓐᓂ ᑕᐃᒃᑯᓄᖓ ᖃᐃᖁᔭᐅᖃᑦᑕᓲᓄᑦ 

agency-ᖑᓂᕋᖅᑕᐅᔪᓄᑦ ᑕᐃᒃᑯᓄᖓ ᐃᓚᖏᑦ 

ᐃᖅᑲᓇᐃᔭᕈᒪᓕᖅᐸᒻᒪᑕ. ᑖᒃᑯᐊᓕ ᖃᓄᖅ 

ᐃᑲᔪᖅᑕᐅᓪᓚᕆᑉᐸᒻᒪᖔᑕ ᐃᔅᓱᒧᖓ 

ᐃᓕᓐᓂᐊᕈᑎᒋᓂᐊᖅᑕᖓᓄᑦ ᑖᔅᓱᒧᖓ 

ᑐᓂᓯᒍᓐᓇᑦᑎᐊᕋᔭᖅᑐᖓ ᑐᑭᓯᒋᐊᒃᑲᓐᓂᓚᐅᕐᓗᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᑦᑕᐅᖅ ᒥᓂᔅᑕ ᑕᐃᒫᒃ ᑭᐅᕋᑖᕐᖓᑦ, 

ᓂᕆᐅᑦᑎᐊᕐᓂᐊᖅᑯᖓ ᑐᓴᖅᑎᑕᐅᒋᐊᔅᓴᖅ. ᑕᐃᒪ 

ᐊᕐᕌᒍᓂᑦ ᐱᖓᓱᓂᑦ ᐃᓕᓴᑎᑕᐅᓯᒪᒌᕋᓗᐊᕐᓗᓂ  



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒋᐊᕋᓱᒋᐊᔅᓴᖅ. 

 

ᒥᓂᔅᑕ ᐅᓂᒃᑳᕈᓐᓇᖅᐹ ᑕᒪᒃᑯᐊ 

ᐃᖅᑲᓇᐃᔭᖅᑎᑐᖃᕐᓂᑦ ᒪᓕᔅᓱᐊᖃᑦᑕᕐᓂᖅ 

ᐱᒻᒪᕆᐅᓲᖑᒻᒥᒻᒪᑦ ᑕᐃᒫᒃ ᐃᓱᒪᓯᒪᕕᓰ 

ᐋᓐᓂᐊᓯᐅᖅᑎᕈᖅᐸᓪᓕᐊᔪᓂᑦ 

ᒪᓕᔅᓱᐊᕋᔅᓴᖃᖅᑎᑦᑎᒋᐊᖏᑕ 

ᐃᖅᑲᓇᐃᔭᑯᑖᔅᓯᒪᔪᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᑖᒃᑯᐊᖏᓛᒃ ᓯᓚᑦᑐᓴᕐᕕᒻᒥ ᐃᓕᓐᓂᐊᕌᓂᑦᑐᑦ 

ᐅᓄᖅᓯᕙᓪᓕᐊᕋᐅᔭᕐᒪᑕ ᖁᕕᐊᒋᑦᑎᐊᖅᑕᕗᑦ 

ᐃᓕᓐᓂᐊᕌᓂᖃᑦᑕᖅᑐᑦ. ᑕᐃᒪ 

ᐃᖅᑲᓇᐃᔭᖅᑎᑖᕆᒐᑦᑎᒍᑦ ᐋᓐᓂᐊᓯᐅᖅᑎᐅᓂᕐᒧᑦ. 

 

ᐃᓛᓐᓂᒃᑯᑦ ᐃᓚᖏᑦ ᐃᓚᐃᓐᓇᖓᒍᑦ 

ᐃᖅᑲᓇᐃᔭᖅᑎᐅᒍᒪᕙᑦᑐᑦ, ᐃᓛᓐᓂᒃᑯᑦ agency-

ᑯᓐᓄᑦ ᐋᓐᓂᐊᓯᐅᖅᑎᓐᖑᕈᒪᕙᑦᑐᐃᑦ. ᑖᒃᑯᐊ 

ᐃᖅᑲᓇᐃᔭᓕᕌᖓᑕ. ᒫᓐᓇ ᐸᕐᓇᑉᐸᓪᓗᐊᔪᒍᑦ 

ᖃᓄᖅ ᐃᑲᔪᒃᑲᓐᓂᕈᓐᓇᕋᔭᓐᖏᒻᒪᖔᑦᑎᒍᑦ 

ᐃᖅᑲᓇᐃᔮᖃᓕᖅᑎᓪᓗᒋᑦ, ᓲᕐᓗ 

ᓴᖅᑮᒋᐊᖃᕐᓂᐊᕐᓂᕈᑦᑕ ᐃᑲᔪᖅᑎᐅᖃᑦᑕᕐᓂᐊᖅᑐᒥᒃ 

ᑖᒃᑯᓂᖓ ᐋᓐᓂᐊᓯᐅᖅᑎᐅᔪᓂᑦ 

ᐱᓕᕆᒋᐊᖃᕐᓂᖏᓐᓂᑦ ᑕᑉᐱᑲᓂ 

ᐋᓐᓂᐊᕕᒻᒥᓘᓐᓃᑦ, 

ᓘᑦᑖᓕᐊᕐᕕᐅᖃᑦᑕᖅᑐᓂᓪᓘᓐᓃᑦ ᖃᓄᖅ 

ᐃᓕᓐᓂᐊᒃᑲᓐᓂᕈᑎᔅᓴᖏᓐᓂᑦ ᐃᑲᔪᖅᑕᐅᓗᑎᒃ 

ᐊᔪᕈᓐᓃᖅᓴᒃᑲᓐᓂᕆᐊᖃᕐᓂᐊᕐᓂᖅᐸᑕ ᑕᒪᓐᓇ 

ᓯᕗᓂᔅᓴᑎᓐᓄᑦ ᐸᕐᓇᒍᒪᓯᒪᔭᕗᑦ. ᓇᑯᕐᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᕆᐊᔅᓴ ᖁᕕᐊᓱᓪᓚᕆᓚᐅᕋᒪ ᑖᒃᑯᐊ ᓄᓇᕗᒻᒥ 

ᓯᓚᑦᑐᓴᕐᕕᒻᒥ ᐋᓐᓂᐊᓯᐅᖅᑎᕈᕆᐅᖅᓴᔪᑦ 20-

ᒪᕆᑯᓘᓂᐊᕐᖓᑕᒎᖅ. ᑕᐃᒪᐃᓛᒃ 

ᔭᒐᐃᑐᐃᓐᓇᕋᔭᕋᑦᑕ ᐊᔅᓱᕈᕐᓂᐊᓘᓯᒪᔪᓂᑦ 

ᐃᓕᓐᓂᐊᖅᑎᑕᐅᒐᓱᑦᑎᓪᓗᒋᑦ ᑖᒃᑯᐊ ᑎᓴᒪᓂᑦ 

ᐃᓕᓐᓂᐊᑦᑕᓚᐅᖅᑐᑎᒃ ᐊᕐᕌᒍᓂᑦ 

ᐃᖅᑲᓇᐃᔮᖅᑖᕋᓱᓕᖅᑲᑕ ᐊᐳᖅᑕᕈᑎᓂᒃ  

ᐊᐳᖅᑕᕈᑎᖃᑐᐃᓐᓇᓛᕆᓪᓗᑎᒃ ᐅᕝᕙᓘᓐᓃᑦ 

ᑭᖑᓪᓕᖅᐹᒥᑦ ᖃᐅᔨᓴᖅᑕᐅᓂᕐᒥᓂᒃ 

ᐊᓂᒍᐃᓐᖏᑉᐸᑕ 

ᐃᖅᑲᓇᐃᔮᖅᑖᕋᓱᑦᑎᓪᓗᒋᓪᓘᓐᓃᑦ 

ᐃᑲᔪᖅᑕᐅᖏᑉᐸᑕ.  

 

ᒥᓂᔅᑕ ᐋᖅᑭᑦᑎᕆᒍᓐᓇᖅᑭᓰ 

ᐃᑲᔪᕈᑕᐅᒍᓐᓇᕋᔭᖅᑐᓂᒃ ᑕᒪᒃᑯᓂᖓ 

ᐋᓐᓂᐊᓯᐅᖅᑎᕈᕆᐅᖅᓴᓂᕐᒧᑦ 

ᐃᓕᓐᓂᐊᕐᕕᐅᖃᑦᑕᖅᓯᒪᔪᓂᑦ 

ᐋᓐᓂᐊᓯᐅᖅᑎᕈᖁᓪᓗᒋᑦ ᖃᐅᑕᒫᑦ 

ᐃᖅᑲᓇᐃᔭᐃᓐᓇᕐᓂᐊᕐᓗᑎᒃ ᓄᓇᕗᒻᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᖏᖅᓯᒪᓂᖃᑦᑎᐊᖅᑐᒍ 

ᐃᑲᔪᖅᓱᐃᒍᒪᓪᓗᑕ ᐋᓐᓂᐊᓯᐅᖅᑎᕈᕆᐅᖅᓴᔪᓂᒃ 

ᐱᔭᕇᖃᑦᑕᖅᑐᓂᒃ. ᑖᒃᑯᐊᓗ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᖏᖅᓯᒪᑦᑎᐊᕐᒥᔪᑦ 

ᕿᓂᕈᒪᓪᓗᑎᒃ ᓄᖅᑲᖅᑕᐃᓕᒪᒍᑎᔅᓴᓂᒃ, 

ᐃᖅᑲᓇᐃᔭᕈᒪᓕᖅᑎᑦᑎᒍᑎᔅᓴᓂᓪᓗ 

ᐋᓐᓂᐊᓯᐅᖅᑎᓄᑦ ᑕᒫᓂ ᐊᒻᒪᓗ ᑲᓇᑕᒥ 

ᓇᒥᕈᓘᔭᖅ ᒪᐅᓐᖓᖃᑦᑕᓂᐊᖅᑐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒᒧᑦ, ᒥᔅ ᐊᖕᓇᑲᖅ.  

 

ᐊᐱᖅᑯᑦ 065 - 4(2): ᑲᑎᒪᔨᓂᑦ 

ᐊᐅᓚᑦᑎᓂᕐᒧᑦ ᐃᓱᒪᒋᔭᐅᓂᖓ ᕿᑭᖅᑕᓂ 

ᐋᓐᓂᐊᕕᒻᒧᑦ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᖅᑎᒍᒪᔭᕋ ᐊᐱᖅᑯᑎᒐ. 

 

ᐱᓇᓱᐊᕈᓯᐅᓚᐅᖅᑐᒥᑦ ᑕᐃᒪ ᐊᐱᕆᔪᒐᒃᑯ 

ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᖔᖅ 

ᐋᓐᓂᐊᖅᑕᐃᓕᓕᕆᓂᕐᒧᑦ ᑲᑎᒪᔨᕐᔪᐊᓂᑦ 

ᓴᖅᑮᒐᓱᓐᓂᕐᒥᑦ ᐃᖃᓗᓐᓂᑦ ᐋᓐᓂᐊᕕᖓᓄᑦ.  



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇᒎᖅ ᐃᓱᒪᔅᓴᖅᓯᐅᕈᑎᒋᔭᐅᓯᒪᓐᖏᒻᒪᑦ 

ᑭᐅᔪᒻᒪᑦ.  

 

ᑕᐃᒪᓕ ᑮᓇᔭᐅᓕᕆᔨᒃᑯᑦ ᒥᓂᔅᑕᖓᓐᓂᑦ 

ᐊᐱᕆᑦᑕᓕᕆᔪᒋᕗᖓ ᖃᖓᓕ ᑖᓐᓇ 

ᐊᐅᓚᑕᐅᓂᖓ, ᖃᓄᖅ ᐊᐅᓚᑕᐅᓂᖓ 

ᐋᓐᓂᐊᕕᐅᑉ ᑲᒪᒋᔭᐅᓂᐊᖅᑲ ᓄᑖᒥᒃ ᒐᕙᒪᒃᑯᑦ 

ᐊᐅᓚᓂᖏᓐᓂᑦ ᖃᐅᔨᓴᓕᖅᑲᑕ. ᑭᐅᓚᐅᖅᑐᖅ 

ᒥᓂᔅᑕ ᐋᓐᓂᐊᖅᑕᐃᓕᔪᓕᕆᔨᒃᑯᒡᒎᖅ ᒥᓂᔅᑕᖓᑦ 

ᐅᖃᖃᑎᒋᓛᕐᖓᒍ ᓴᖅᑭᖁᒻᒪᖔᒍ. 

 

ᑕᐃᒪᓕ ᐅᖃᖅᑎ, ᓇᒻᒥᓂ ᐊᐱᕆᑦᑎᐊᒻᒪᕆᒍᒪᕗᖓ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᖓᓄᑦ, ᑖᓐᓇ 

ᐃᖅᑲᓇᐃᔭᖅᑎᒥᓂᑦ ᑎᓕᓯᒍᓐᓇᕐᒪᖔᖅ ᑲᑎᒪᔨᖏᑦ 

ᓴᖅᑮᒐᓱᐊᖁᔨᓗᓂ ᐃᖃᓗᓐᓂ ᐋᓐᓂᐊᕕᒻᒧᑦ, 

ᕿᑭᖅᑖᓘᑉ ᐋᓐᓂᐊᕕᖓᓄᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ ᑕᐃᒫᒃ. ᐋᓐᓂᐊᖃᕐᓇᓐᖏᑦᑎᓕᕆᔨᒃᑯᑦ 

ᐋᖅᑭᒋᐊᕆᒐᓱᐊᖏᓐᓇᖃᑦᑕᖅᑐᑦ 

ᐋᓐᓂᐊᕐᕕᓕᐅᕕᐅᖃᑦᑕᖅᑐᓂᑦ 

ᐊᐅᓚᑕᐅᓂᕆᖃᑦᑕᖅᑕᖏᓐᓂᓪᓗ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ, ᑕᕝᕙᓂ ᑲᑎᒪᔨᑎᒍᑦ ᐊᐅᓚᑕᐅᑎᓪᓗᒍ 

ᕿᓚᒻᒥᐅᓂᖅᓴᖅ ᐋᖅᑭᔪᖃᖃᑦᑕᕋᔭᖅᑐᖅ ᒐᕙᒪᒃᑯᑦ 

ᐊᓪᓚᕕᖏᑎᒍᑦ ᓱᒃᑲᐃᖏᖔᕐᓗᑎᒃ. 

 

ᒥᓂᔅᑕ ᖃᐅᔨᒃᑲᖅᑕᐅᓯᒪᕚ ᖃᓄᐃᓐᓂᐅᓯᒪᔪᓂᑦ 

ᑕᕝᕙᓂ ᐃᖃᓗᓐᓂ, ᕿᑭᖅᑕᓂ ᐋᓐᓂᐊᕕᖓᓂᑦ. 

ᐊᑯᓂᐊᓗᒃ ᐋᖅᑭᒐᓱᒃᑐᖃᖃᑦᑕᑎᓪᓗᒍ 

ᐊᑲᐅᖏᓕᐅᕈᑎᓂᑦ ᐱᔾᔪᑎᒋᓪᓗᒍ ᒐᕙᒪᒃᑯᑦ  

ᐊᓪᓚᕕᖏᑕ ᐃᖏᕐᕋᕋᔮᓐᓂᐊᓗᖏᓐᓄᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ. ᑐᓴᓚᐅᖅᓯᒪᖏᑦᑐᖓᓕ 

ᓱᒃᑲᐃᓕᑎᕆᓯᒪᔪᖅᑕᖃᕐᒪᖔᖅ 

ᐋᓐᓂᐊᖅᑕᐃᓕᓕᕆᓂᕐᒥᑦ. ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᐊᐅᓚᑕᐅᕙᒻᒪᑦ 

ᕿᑭᖅᑖᓗᒻᒥᒃ ᐋᓐᓂᐊᕕᒃ ᐊᒻᒪ ᑖᒃᑯᐊ 

ᐊᐅᓚᑦᑎᔨᖏᑦ ᒥᓂᔅᑕᐅᑉ ᑐᖏᓕᖓᓄᑦ 

ᐅᖃᕆᐊᖅᑐᖃᑦᑕᕆᐊᖃᖅᑎᐅᓪᓗᑎᑦ. ᑕᐃᒪ ᑕᕝᕙ 

ᒫᓐᓇ ᐋᖅᑭᔅᓯᒪᔪᖅ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐃᓕᓴᖅᓯᔪᖓ ᓯᕗᓪᓕᖅᐹᖏᓐᓂᑦ ᒪᓕᒐᓕᐅᖅᑏᑦ 

ᓄᓇᕘᒥ ᑕᕝᕙᓃᑎᓪᓗᒋᑦ ᒪᑯᐊ ᐊᕕᑦᑐᖅᓯᒪᓂᖏᑕ 

ᐋᓐᓂᐊᕖᑦ ᑲᑎᒪᔨᖏᑦ ᐲᔭᖅᑕᐅᓚᐅᖅᓯᒪᒻᒪᑕ 

ᑕᒪᓐᓇᓗ ᐊᓯᔾᔩᓯᒪᓪᓗᓂ ᖃᓄᖅ 

ᐋᓐᓂᐊᖅᑕᐃᓕᓕᕆᓂᖅ ᐋᖅᑭᑎᖅᓯᒪᒻᒪᖔᖅ 

ᓄᓇᕗᒻᒥ. 

 

ᑖᒃᑯᐊᓗᑦᑕᐅᖅ ᐋᓐᓂᐊᕕᓕᐊᖃᑦᑕᖅᑐᓕᕆᔩᑦ 

ᐊᓪᓚᕝᕕᖓ ᐊᐅᓚᑦᑎᔨᐅᕙᓕᕐᖓᑕ 

ᐊᑲᖅᓴᖏᑦᑐᓄᑦ. 

 

ᑭᓯᐊᓂᓕ ᐋᓐᓂᐊᕖᑦ ᑲᑎᒪᔨᕐᔪᐊᖃᖅᑲᑕ ᑖᒃᑯᓂᖓ 

ᐊᐅᓚᑦᑎᕙᒃᑲᔭᓐᖏᑦᑐᑦ. ᐋᓐᓂᐊᕕᐅᓪᓕ ᑲᑎᒪᔨᖏᑦ 

ᐃᓄᖃᕈᓐᓇᕋᔭᖅᑐᖅ ᖃᐅᔨᒪᓂᖃᑦᑎᐊᖅᑐᓂᒃ, 

ᐊᖏᖅᓯᒪᓂᑦᑎᐊᖅᑐᓂᒃ, ᐊᐅᓚᑕᐅᑦᑎᐊᕐᓂᖓᓄᑦ 

ᐋᓐᓂᐊᕕᐅᑉ. 

 

ᒥᓂᔅᑕ ᐊᖏᕈᓐᓇᖅᑳ ᐊᖏᔪᖅᑲᐅᑎᒥᓂᒃ 

ᐃᖅᑲᓇᐃᔭᖃᑎᖃᕈᒪᓗᓂ, ᓴᖅᑮᒐᓱᓪᓗᑎᒃ, 

ᑲᑎᒪᔨᕐᔪᐊᖑᒐᔭᖅᑐᓂᒃ, ᐊᐅᓚᑦᑎᔨᐅᒐᔭᖅᑐᓂᒃ  



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᑭᖅᑕᓂᑦ ᐋᓐᓂᐊᕕᒻᒥ, ᐊᒻᒪᓗ 

ᐅᓂᒃᑳᕆᒃᑲᓂᓕᕐᓗᓂᒋᑦ ᐅᕗᖓ ᒪᓕᒐᓕᐅᕐᕕᒻᒧᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅ ᒫᓂᑲ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᓄᓇᕗᑦᓕ ᓴᖅᑭᖅᑕᐅᑎᓪᓗᒍ ᐊᒻᒪᓗ 

ᑖᒃᑯᐊ ᐱᖓᓱᑦ ᓄᓇᕗᑦ ᐊᕕᑦᑐᖅᓯᒪᓂᖏᓐᓂᑦ 

ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐲᔭᖅᑕᐅᓚᐅᖅᓯᒪᒻᒪᑕ ᑕᐃᒪᓐᖓᓂᑦ ᑕᒪᒃᑯᐊ 

ᐱᓕᕆᐊᕆᔭᐅᖃᑦᑕᕐᓂᖓ ᐊᐅᓚᑕᐅᖃᑦᑕᖅᓯᒪᔪᑦ 

ᒐᕙᒪᒃᑯᑦ ᐋᓐᓂᐊᖅᑕᐃᓕᓕᕆᔨᒃᑯᖏᓐᓄᑦ 

ᐃᓄᓕᕆᔨᒃᑯᖏᓐᓄᓪᓗ, ᒫᓐᓇ 

ᐋᓐᓂᐊᖅᑕᐃᓕᓕᕆᔨᒃᑯᑐᐊᖑᓕᖅᑐ. 

 

ᑖᒃᑯᐊ ᐱᓕᕆᓂᕗᑦ ᕿᒥᕐᕈᓪᓗᒋᑦ ᑖᓐᓇ 

ᕿᒥᕐᕈᖃᓯᐅᑎᒍᓐᓇᓛᖅᑕᕗᑦ ᖃᓄᖅ 

ᐊᐅᓚᑕᐅᒻᒪᖔᖅ ᕿᑭᖅᑕᓂ ᐋᓐᓂᐊᕕᒃ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒃ, ᒥᔅᑕ ᒪᑉᓴᓚᒃ. 

 

ᐊᐱᖅᑯᑦ 066 - 4(2): ᐋᓐᓂᐊᕕᓕᐊᕈᔾᔭᒥᓂᕐᒧᑦ 

ᐅᓐᓂᕐᓘᑕᐅᔪᑦ ᕿᒥᕐᕈᔭᐅᓂᖏᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᑖᔅᓱᒧᖓᔅᓴᐃᓐᓇᖅ 

ᒥᓂᔅᑕᒧᑦ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕᖓᓐᓄᑦ. 

 

ᐅᖃᖅᑎᑦᑎᔨ ᖃᖓᓚᐅᖅᑐᑭᐊᕐᖏᓐᓇ ᑖᓐᓇᓗ 

ᒥᓂᔅᑕ ᐅᐸᓚᐅᖅᓯᒪᓪᓗᒍ ᑖᔅᓱᒥᖓ 

ᐊᐱᖅᑯᑎᖃᖅᑐᖓ, ᑕᐃᒪ 

ᓇᐅᔮᓅᖅᑐᖃᓚᐅᖅᓯᒪᒻᒪᑕ, 

ᓇᐃᔮᓄᑐᐃᓐᓇᐅᔪᔅᓴᐅᖏᑦᑑᒐᓗᐊᖅ, ᐱᓕᕆᔨᒥᒃ 

ᖃᐅᔨᒋᐊᖅᑐᒥᒃ ᐋᓐᓂᐊᕐᕕᒻᒨᖓᐅᖅᑕᖅᑐᓂᑦ 

ᐱᑦᑎᐊᖅᑕᐅᓇᓱᒋᖃᑦᑕᖏᑦᑐᓄᑦ ᐅᕝᕙᓘᓐᓃᑦ 

ᐅᓐᓂᕐᓗᒃᕕᒃᓴᖃᖃᑦᑕᕋᔭᖅᑐᓄᑦ ᐱᓕᕆᔨᐅᔪᓂᑦ 

ᐋᓐᓂᐊᕐᕕᒻᒧᑦ ᐱᑕᖃᓚᐅᖅᓯᒪᒻᒪᑦ, ᐊᒻᒪᓗ 

ᐱᐊᓂᓚᐅᖅᓯᒪᓪᓗᓂ. 

ᒥᓂᔅᑕᖃᐃ ᐅᖃᕈᓐᓇᖅᐳ ᑕᒪᓐᓇ 

ᖃᓄᓕᐅᖅᑕᐅᓯᒪᓚᐅᕐᒪᖔᖅ, ᑕᐃᓐᓇ 

ᐳᓚᕋᓚᐅᖅᑳᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᖓᔪᖅᑳᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅ ᒫᓂᑲ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑭᐅᑦᑎᐊᕈᒥᓇᐅᒐᓗᐊᖅ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᐱᖅᓱᖅᑎᓪᓗᒍ. ᑭᓯᐊᓂ 

ᐅᕙᓐᓄᖅᑲᐃ ᐅᖃᑦᑎᐊᒻᒪᕆᖔᖅᑲᑦ 

ᑲᑎᒪᓂᐅᓐᖏᑐᒃᑯᑦ ᐅᐸᓪᓗᓂᖓ, 

ᑭᓇᐅᓚᐅᕐᒪᖔᖅ, ᖃᖓᐅᓚᐅᕐᒪᖔᖅ ᑭᐅᓱᒥᒃ 

ᐱᔾᔪᑎᐅᓚᐅᕐᒪᖔᖅ ᑭᐅᑦᑎᐊᕋᔭᖅᑕᖃᓗᐊᕋ. 

ᓇᑯᕐᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ, 

ᐊᐱᖅᓱᕐᓇᐅᔪᖅ ᐃᓱᓕᒻᒪᑦ ᑲᔪᓯᓂᐊᓕᖅᖢᑕᓗ… 

ᐊᑎᖃᕈᓐᓃᕋᒪ 6-ᒧᑦ (ᑐᓵᔨᒃᑰᖏᑦᑐᖅ) ᐅᖃᐅᓯᒃᑯᑦ 

ᐊᐱᖅᑯᑏᑦ. ᖁᔭᓐᓇᒦᒃ. 7. (ᑐᓵᔨᑎᒍᑦ) ᑎᑎᖅᑲᒃᑯᑦ 

ᐊᐱᖅᑯᑏᑦ. ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᖏᖅᑕᐅᔪᒪᒐᓗᐊᖅᑐᖓ ᐅᑎᖁᓪᓗᑕ 

5-ᒧᑦ ᑲᑎᒪᔾᔪᑎᒃᓴᑎᓐᓂ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᒥᔅ ᐃᐊᓪ ᐅᑎᕆᐊᕈᒪᖕᒪᑦ 5-ᒧᑦ, 

ᐋᒃᑳᖅᑐᑦ ᑐᓴᖅᑎᑕᐅᓚᖓ. ᐋᒃᑳᖅᑐᖃᓐᖏᒻᒪᑦ 

ᑲᔪᓯᑐᐃᓐᓇᕆᑦ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃᑲ 

ᐅᖃᖅᑏ. ᐃᓕᓴᕆᔭᖃᑦᑎᐊᓲᒍᓐᖏᓐᓇᒪ 

ᖃᑕᓐᖑᑎᒋᔭᕐᓂᒃ ᒪᓕᒐᓕᐅᕐᕕᒻᒥ, ᐃᓕᓴᕆᔪᒪᓪᓗᒍ 

ᐊᓂᑯᓗᒐ, ᔨᐅᕆ ᐃᐊᓪ, ᑐᓐᖓᓱᒋᑦ ᐳᓛᕐᕕᒻᒧᑦ. 

ᐊᒥᓱᓂᑦ ᐱᓕᕆᖃᑦᑕᖅᓯᒪᕗᖅ, ᑕᐃᒐᓱᔾᔮᓇᒋᓪᓗ. 

ᖁᔭᓐᓇᒦᒃᑲ ᐅᖃᖅᑏ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃᑲ ᐊᒻᒪᓗ ᑐᓐᖓᓱᑦᑎᐊᕆᑦ 

ᒪᓕᒐᓕᐅᕐᕕᒻᒧᑦ. (ᑐᓵᔨᑎᒍᑦ) 7. ᑎᑎᖅᑲᒃᑯᑦ 

ᐊᐱᖅᑯᑏᑦ. 8. ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑎᑦ ᒪᑐᐃᕈᑎᒧᑦ. 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ. 11. 

ᐊᑎᓕᐅᕈᑕᐅᓯᒪᔪᑦ. 12. ᑭᐅᔾᔪᑎᑦ 

ᐊᑎᓕᐅᕈᑕᐅᓯᒪᓚᐅᖅᑐᓄᑦ. 13. ᐅᓂᒃᑳᖅ 

ᑲᑎᒪᔨᕋᓛᓄᑦ ᐃᓛᒃᑰᖅᑐᓂᑦ ᒪᓕᒐᒃᓴᓂᓪᓗ 

ᐊᓯᖏᓐᓂᓪᓗ. 14. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 013 - 4(2): 

ᒪᓕᒐᓕᕆᔾᔪᑎᓄᑦ ᑲᑎᒪᔩᑦ ᓄᓇᕘᒥ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓᑦ 2012-13 

(ᐅᑲᓕᖅ) 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᓕᕐᒥᔪᖓ 

ᑖᒃᑯᐊ ᐊᕐᕌᒍᑕᒫᖅᓯᐅᑦ ᐊᓚᒃᑲᕈᓐᓇᖅᓯᒻᒥᒐᒃᑭᑦ 

ᒪᓕᒐᓕᕆᔨᒃᑯᑦ ᐱᕙᓪᓕᐊᓕᕆᔨᒃᑯᖏᓐᓂᒃ 

ᑲᑎᒪᔨᖏᓐᓂᑦ ᐊᕐᕌᒍᑕᒫᖅᓯᐅᑏᑦ 2012-13. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 15. 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. 16. 

ᖃᐅᔨᒃᑲᐃᓂᖅ ᓯᕗᓪᓕᖅᐹᒥᒃ ᐅᖃᓕᒫᓐᓂᐊᕐᓂᕐᒥᒃ 

ᒪᓕᒐᒃᓴᓂᑦ. 17. ᐱᒋᐊᖅᑎᑕᐃᑦ. 18. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 19. ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. 

ᒪᓕᒐᒃᓴᖅ 2 ᐊᒻᒪᓗ 3, ᒥᔅᑕ ᐋᑯᐊᖅ 

ᐃᒃᓯᕙᐅᑕᕆᔭᐅᓗᓂ. 

 

ᑲᔪᓯᓚᐅᓐᖏᓐᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ, 

ᓄᖅᑲᖔᑲᐃᓐᓇᕐᓂᐊᖅᑐᒍᑦ 20 ᒥᓇᑦᑎᓂᑦ. 

 

ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 15:14ᒥ ᑲᔪᓯᒃᑲᓂᖅᑐᑎᑦ 

ᑲᑎᒪᑐᐃᓐᓇᓂᕐᒧᑦ 15:39ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᑯᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ. 

ᑲᑎᒪᓂᖅ ᑲᑎᒪᑐᐃᓐᓇᓂᕐᒧᑦ ᐱᒋᐊᖁᓕᖅᐸᕋ. 

ᑲᑎᒪᑐᐃᓐᓇᑎᓪᓗᑕ ᐅᑯᓂᖓ ᐱᓕᕆᐊᒃᓴᖃᖅᐳᒍᑦ, 

ᒪᓕᒐᒃᓴᖅ 2 ᐊᒻᒪᓗ 3. ᑲᑎᒪᔨᕋᓛᑦ 

ᖃᓄᐃᓘᕈᒪᕙᑦ? ᒥᔅᑕ ᕋᒻᐴᑦ. 

 

ᐃᒃᓯᕙᐅᑕᖅ (ᐊᑯᐊᖅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᓯᒋᐊᖁᔨᓕᕋᒪ. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᑯᓂᖓ ᐱᓕᕆᓂᐊᖅᑐᒍᑦ, 

ᒪᓕᒐᒃᓴᖅ 2 ᐊᒻᒪᓗ 3. ᑲᑎᒪᔨᕋᓛᑦ 

ᖃᓄᐃᑦᑐᒪᕙᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃᒪ ᐃᒃᓯᕙᐅᑖᖅ. 

ᑲᔪᓯᒍᒪᔪᒍᑦ ᒪᓕᒐᒃᓴᖅ 2 ᕿᒥᕐᕈᔭᐅᓂᖓᓂᒃ 

ᑮᓇᐅᔭᓂᑦ ᓇᓚᐅᒃᓵᒐᖏᓐᓂᑦ 

ᐋᓐᓂᐊᖅᑕᐃᓕᒪᔪᓕᕆᒃᑯᓐᓄᑦ, ᑭᖑᓂᐊᒍᑦ 

ᕼᐋᒻᓚᓕᕆᔨᒃᑯᓐᓄᑦ. ᖁᔭᓐᓇᒥᒃᒪ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᐱᓕᕆᐊᕆᓂᐊᕐᓗᒍ ᑲᔪᓯᓗᑕ ᓇᓚᐅᑦᓵᒐᓪᓗᐊᑕᓂᑦ 

ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ, 

ᐃᓯᖅᑎᓚᐅᕐᒥᒃᑭᑦ ᐊᐱᖅᓱᖅᑕᐅᓂᐊᖅᑐᑦ. 

ᖁᔭᓐᓇᒦᒃ. 

 

ᒥᓂᔅᑖ, ᐊᓪᓚᑦᑕᐅᓯᒪᓂᐊᕐᒪᑦ ᑖᒃᑯᐊ 

ᐃᖅᑲᓇᐃᔭᖅᑎᑎᑦ ᑭᒃᑰᒻᒪᖔᑎᒃ 

ᐅᖃᐅᑎᓚᐅᖅᑎᒍᑦ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᑕᓕᖅᐱᐊᓃᑦᑐᖅ ᐅᕌᔅᒥᐅᕆ ᑮᓇᐃᓐᓇᖅ,  

ᑐᖏᓕᒃᑲᓐᕆᑲᐃᓐᓇᖅᑕᕋ, ᐊᒻᒪ ᓴᐅᒥᓃᑦᑐᖅ 

ᐃᖅᑲᓇᐃᔮᖃᑲᐃᓐᓇᖅᑐᖅ ᑖᑦᓱᒥᖓ 

ᑮᓇᐅᔭᓕᕆᓂᕐᒧᑦ, ᔫᕼᐋᓐ ᒋᓚᐅᓕᒪᓐ. ᓇᑯᕐᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᔪᒍᓐᓇᖅᓯᒻᒥᔪᒍᑦ ᓇᓪᓕᑭᑖᕐᓗᒋᑦ ᑎᑎᕋᖅᓯᒪᔪᑦ 

ᑮᓇᐅᔭᖅᑑᑎᒃᓴᓂ. ᒪᑉᐱᒐᖅ ᐱᒋᐊᕐᓗᒍ ᕼ-4. 

ᐊᐱᖅᓱᕈᓐᓇᖅᓯᕗᑦ ᑲᑎᒪᔩᑦ ᒪᑉᐱᒐᖅ ᕼ-4-ᒧᑦ. 
 

ᑲᔪᓯᓚᐅᓐᖏᓂᑦᑎᓐᓂ, ᐃᖅᑲᐃᑎᔪᒪᕙᔅᓯ 

ᐃᓱᒪᖅᓲᑎᖃᕐᓂᐊᕋᒪ ᐃᒃᓯᕙᐅᑕᐅᓂᕋ ᐊᑐᕐᓗᒍ 

ᒪᓕᒋᐊᓖᑦ ᐊᑐᖅᑕᐅᖁᓪᓗᒋᑦ 77(2) ᑲᑎᒪᔩᑦ 

ᐊᐱᖅᓱᕈᓐᓇᖁᓪᓗᒋᑦ ᐊᑕᐅᓯᐊᕋᑎᒃ ᑲᑎᒪᔨᓕᒫᑦ 

ᐊᐱᖅᓱᕈᒪᔪᐃᑦ ᐊᐱᕆᖅᑳᓚᐅᖅᑎᓪᓗᒋᑦ. ᖁᔭᓐᓇᒦᒃ. 

ᒥᔅᑕ ᐃᓄᒃ. 
 

ᐃᓄᒃ: ᐅᓐᓄᓴᒃᑯᑦ, ᐃᒃᓯᕙᐅᑖᖅ. ᖁᔭᓐᓇᒦᒃ. 

(ᑐᓵᔨᑎᒍᑦ) ᒥᓂᔅᑕ (ᑐᓵᔨᒃᑰᖏᑦᑐᖅ) ᑐᓐᖓᓱᒋᑦ 

ᐃᖅᑲᓇᐃᔭᖅᑎᑎᓪᓗ. ᑕᕝᕙᓃᖅᑰᕋᑦᑕ ᕼ-4, ᑕᕝᕙᓂᓕ 

ᑎᑎᕋᖅᓯᒪᖅᑰᔨᖕᒪᓄᓇ ᑐᓴᐅᒪᖃᑦᑕᐅᑎᓂᖅ 

ᑐᓴᐅᒪᖃᑎᒌᖕᓂᕐᓘᓐᓃᑦ. ᑕᕝᕙᓃᑦᑐᒥᒃ 

ᐊᐱᕆᓇᓱᖕᓂᐊᖅᑐᖓ. ᑕᕝᕙᓃᖃᑕᐅᓐᓂᖅᐸᑦ ᑭᓯᐊᓂ 

Telehealth ᑖᔅᓱᒪ ᒥᒃᓵᓄᑦ ᐊᐱᕆᔪᒪᓪᓗᖓ, 

(ᑐᓵᔨᑎᒍᑦ) ᐊᔪᓐᖏᑎᒃᑯᕕᓐᖓ (ᑐᓵᔨᒃᑰᖏᑦᑐᖅ) 

ᐃᒃᓯᕙᐅᑖᖅ, ᓈᒻᒪᒋᒍᕕᐅᒃ. ᑕᐃᒃᑯᐊ 

ᐅᖃᐅᓯᕆᖃᑦᑕᖅᓯᒪᒐᑦᑎᒍ ᐊᒻᒪᓗ ᑕᒪᓐᓇ 

ᐊᑐᖅᐸᓪᓕᐊᔪᓐᓇᕆᐊᖓᓂᒃ 

ᐅᖃᐅᓯᕆᖃᑦᑕᖅᓯᒪᒐᑦᑎᒍ ᑮᓇᐅᔭᓂᑦ 

ᐊᑐᓗᐊᓐᖏᓐᓂᕐᒧᑦ ᑕᐅᑐᖃᑎᒌᒡᓗᓂ 

ᐅᖃᖃᑎᒌᖃᑦᑕᕐᓂᖅ. (ᑐᓵᔨᑎᒍᑦ) ᒥᓂᔅᑕ 

(ᑐᓵᔨᒃᑰᖏᑦᑐᖅ) ᑕᒪᓐᓇ 

ᐊᐱᖅᑯᑎᒋᖃᑦᑕᖅᓯᒪᒐᑦᑎᒍᑦᑕᐅᖅ ᐅᕙᓂ 

ᒪᓕᒐᓕᐅᕐᕕᖕᒥ. 
 

ᐃᓛᑎᒍᓪᓗ ᐅᖃᖃᑦᑕᖅᓯᒪᓪᓗᑕ 

ᐊᑐᖅᑕᐅᓐᖏᓗᐊᕆᐊᖓᓂᒃ 

ᐊᑐᖅᑕᐅᔪᓐᓇᑦᑎᐊᖅᑰᔨᒐᓗᐊᖅᑎᓪᓗᒍ. 

ᑐᓴᕆᐊᕈᒪᑐᐃᓐᓇᖅᑐᖓ, ᐃᒃᓯᕙᐅᑖᖅ, ᑖᓐᓇ ᖃᓄᖅ 

ᐊᑐᖅᑕᐅᑎᑕᐅᓕᖅᐸᓪᓕᐊᓇᓱᒃᑎᒋᖕᒪᖔᑦ, ᖃᓄᖅ 

ᓯᕗᓪᓕᐅᑎᑕᐅᓇᓱᒃᑎᒋᖕᒪᖔᑦ ᑐᓴᐅᒪᖃᑎᒌᖕᓂᖅ 

ᑕᐅᑐᒃᖢᓂ ᐅᖃᖃᑎᒌᖃᑦᑕᕐᓂᕐᓗ, ᓘᒃᑖᓄᓪᓗ 

ᐅᖃᖃᑎᒌᖃᑦᑕᕐᓂᖅ ᐋᓐᓂᐊᕕᓕᐊᖅᓯᒪᔪᓄᓪᓘᓐᓃᑦ. 

ᐅᕝᕙᓘᓐᓃᑦ ᐋᓐᓂᐊᖃᖅᑑᒐᓗᐊᓄᑦ 

ᐊᐅᓪᓚᓐᖏᖔᕐᓗᑎᒃ ᓘᒃᑖᒥ ᐅᖃᖃᑎᖃᖃᑦᑕᕐᓂᖅ. 

ᑕᒪᓐᓇᓕᒫᖅ ᑐᓴᕆᐊᕈᑎᒋᔪᒪᑐᐃᓇᖅᖢᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 
 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ 

ᐊᒻᒪ ᓇᑯᕐᒦᒃ ᑖᑦᓱᒥᖓ ᐊᐱᖅᑯᑎᖃᕋᕕᑦ. ᑖᓐᓇ 

Telehealth-ᖑᓇᕋᖅᑕᐅᔪᖅ ᐋᔩᖃᑎᒌᓐᓂᖅ ᒫᓐᓇ  

ᓄᓇᓕᓐᓂ ᐊᕙᑎᓪᓗ ᑕᓪᓕᒪᓪᓗ ᑖᒃᑯᓇᓂ ᐃᓘᓇᖏᑦ 

ᐃᖏᕐᕋᓂᖃᑦᑎᐊᖅᑐᖅ ᐊᒻᒪᑦᑕᐅᖅ ᐃᑲᕐᕋᓂᒃ 5,386 

ᐊᑐᕐᓂᖃᔪᔪᖅ ᐊᕐᕌᓂ. ᑖᓐᓇ 

ᐊᑐᖅᑕᐅᕙᓪᓕᐊᖏᓐᓇᐅᔭᖅᑐᖅ. ᐊᕐᕌᒍᐃᑦ ᐱᖓᓱᑦ 

ᐅᓄᖅᓯᕙᓪᓕᐊᖏᓐᓇᐅᔭᖅᑐᐃᑦ ᐊᑐᖅᑕᐅᓂᕆᔭᖓ. 

ᓇᑯᕐᒦᒃ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 3,586 

ᐃᑲᕐᕋᐃᑦ 3,586 ᐃᑲᕋᓄᑦ ᑕᒪᓐᓇ ᐊᑐᖅᑕᐅᓚᐅᖅᑐᖅ 

ᐊᐱᖅᑯᑎᒋᔪᒪᔭᕋ ᑖᓐᓇ ᐅᓄᕋᓱᒋᕕᓯᐅᒃ ᐅᕝᕙᓘᓐᓃᑦ 

ᐅᓄᖅᓯᒃᑲᓐᓂᕈᓐᓇᖅᐸ. ᐃᒃᓯᕙᐅᑕᓕᒡᓗ ᐅᓇ 

ᑖᔅᓱᒧᖓ ᓱᓕ ᐊᑕᐅᑦᑎᒃᑯᑦ ᐊᐱᕆᑎᑦᑐᓐᓇᕈᕕᖓ. 

ᑖᓐᓇ ᐊᑐᖅᐸᓪᓕᐊᓂᖓ 

ᐊᐅᓪᓚᕋᔭᓚᐅᖅᑑᒐᓗᐊᒧᖅᑲᐃ ᐋᓐᓂᐊᕕᖕᒧᓪᓗ 

ᓘᒃᑖᒧᑦ ᑕᑯᔭᖅᑐᕋᔭᓚᐅᖅᑑᒐᓗᐊᒧᑦ 

ᓄᖅᑲᖓᑎᑦᑎᕚᓪᓕᖅᐸ ᓲᕐᓗ ᑮᓇᐅᔭᓂᑦ 

ᐊᑐᖏᑉᐹᓪᓕᖅᑎᑦᑎᕙᓪᓕᐊᕙ ᑖᓐᓇ 

ᐊᑐᖅᑕᐅᕙᓪᓕᐊᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᐊᓪ. 
 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑖᓐᓇ 5,386-ᖑᓂᕋᖅᑲᐅᔭᒃᑲ ᐊᕐᕌᓂ ᐊᒻᒪ 

ᓂᕆᐅᑦᑐᒍᑦ ᐅᓄᖅᓯᕙᓪᓕᑲᓐᓂᕐᓂᐊᕆᐊᖓ 

ᐊᑐᖅᑕᐅᕙᓪᓕᐊᖏᓐᓇᐅᔭᕐᒪᓂᓛᒃ ᑕᐃᒪᓐᖓᓂ 

ᓴᖅᑭᓚᐅᖅᓯᒪᔪᒻᒪᑦ. ᑖᓐᓇ TeleHealth-

ᖑᓂᕋᖅᑕᐅᔪᖅ ᖃᑦᑏᓇᕈᑉᐹᓕᖅᑎᑦᑎᓯᒪᓪᓚᑖᖅᑐᖅ 

ᐊᐅᓪᓚᖃᑦᑕᕐᓂᐅᔪᓂᑦ 

ᓘᑦᑖᓕᐊᕋᔭᖅᑐᒥᓂᐅᒐᓗᐊᖅᑐᓂᑦ ᐊᐅᓪᓚᕐᓗᑎ. 

ᑕᐃᒪᓐᖓᓂ 2012 ᐆᑦᑑᑎᒋᓗᒍ, ᓲᕐᓗ 50-ᖑᔪᐃᒡᒎᖅ 

ᒫᓐᓇᒧᓄᑦ, ᐃᓛᒃ ᑕᐃᑦᓱᒪᓂ ᐃᓘᓐᓇᑎᐅᖏᑦᑐᖅ 

ᑖᒃᑯᐊ ᑕᖅᑐᓕᕆᔭᐅᓚᖓᔪᒥᓃᑦ ᕿᒥᕐᕈᔭᐅᖅᑳᕐᓗᑎᑦ 

ᓯᕗᓂᐊᒍᑦ ᑕᑯᔭᐅᖅᑳᕐᓂᒥᓂᖏᑦ ᑕᕝᕘᓇ ᑕᐃᒫᒃ 

ᐅᓄᖅᑎᒋᔪᐃᑦ ᐊᐅᓪᓚᖏᓚᐅᖅᓯᒪᔪᒥᓃᑦ 

ᐆᑦᑑᑎᑐᐃᓐᓇᕋ ᑖᓐᓇ. ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖃᕈᓐᓃᕋᒪ. 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᑕᐃᒪ ᒥᔅᑕ ᐃᓄᒃ ᐅᓇ 

ᐊᐱᖅᑯᑎᖃᕐᒪᑦ ᐅᖃᐅᓯᕆᖃᑕᐅᖃᑦᑕᖅᓯᒪᒐᒃᑯ 

ᑕᒪᐅᓇ ᖃᕋᑕᐅᔭᒃᑯᑦ ᑕᕐᕆᔭᐅᑎᒃᑯᑦ 

ᑕᐅᑐᑦᑐᖃᐅᕐᓗᓂ. 

ᐊᒥᓲᖏᓂᖅᓴᐅᓕᖅᑎᖃᑦᑕᕐᓂᕆᔭᖓ 

ᐊᐅᓪᓚᖃᑦᑕᕋᔭᓚᐅᖅᑐᓂᑦ ᑖᒃᑯᐊᓗ ᐃᑲᕐᕋᐃᑦ 

ᐅᑭᐅᓂ ᐱᖓᓱᓂᑦ ᑕᐃᔭᐅᖅᑲᐅᔪᐃᑦ. 

 

ᖃᑉᓯᑭᐊᖅ ᑕᐃᒪ ᓘᑦᑖᒻᒪᕇᑦ 

ᐅᖃᖃᑎᒋᔭᐅᒐᔭᓐᓂᖅᐸᑦ?  



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᑯᓐᓈᖅᑕᐅᒐᔭᕐᓂᐸᓪᓘᓐᓃᑦ ᑕᑯᔭᐅᖏᖔᖅᑐᐃᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐱᓯᒪᖏᓐᓇᒪ 

ᐊᖏᔪᓪᓚᕿᐅᓂᖏᓐᓂᑦ ᖃᓄᑎᒋ ᑭᓯᐊᓂ ᑕᐃᒃᑯᐊ 

ᐋᓐᑎᐅᕆᔪᒥ ᓴᔅᓯᑳᔅᓯᕗᐊᒻᒥ ᓄᓇᑦᓯᐊᕐᒥᓄ 

ᒫᓂᑑᐸᒥᓗ ᑕᐃᒪ ᑕᐃᒃᑯᐊ ᑕᐃᒪᐃᑦᑐᑎᒍᑦ 

ᐅᖃᖃᑎᒋᐱᖃᑦᑕᓂᖅᓴᐅᒍᓐᓇᓕᖅᓯᒪᒐᑦᑎᒍ. 

ᐃᓕᖅᑯᓯᓕᕆᔭᐅᓯᒪᔪᐃᑦ ᑕᒪᒃᑯᓄᖓ ᒪᓕᑦᑐᒋᑦ. 

ᑕᐃᒪ ᑕᒪᐅᓇ ᖃᕆᑕᐅᔭᖅᒍᑦ ᑕᑐᑦᑕᐅᕋᐅᑎᓗᑕ 

ᐃᒪᓐᓇ ᖃᓄᐃᑦᑐᓂ ᐋᓐᓂᐊᕐᓂᖃᖅᑐᒐᓚᓐᓂ 

ᑭᓱᑐᐃᓐᓇᓂ ᐃᓱᐊᖅᓴᐃᔾᔨᓯᓐᓘᓐᓃᑦ ᑕᐃᒪᓐᓇ 

ᐱᓂᖅᓴᐅᖃᑦᑕᕈᓐᓇᖅᓯᒐᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓛᒃ ᐊᓈᓇᐅᔪᒥ ᒪᒃᑯᕈᔪᑦᑐᒥ 

ᐅᖃᖃᑎᖃᓚᐅᕋᒪ ᐅᖃᓚᐅᕐᒪᑦ ᐅᕙᓐᓄᑦ 

ᑖᒃᑯᓂᖓ ᖁᔭᒋᔭᖃᕐᓂᕋᖅᑐᓂ 

ᐊᑐᖅᑕᐅᔪᓐᓇᖅᑐᓂᑦ. ᑕᓚᕖᓴᖑᔮᖅᑐᑎᒍᑦ 

ᑕᐃᒪᓐᓇ ᐃᓛᒃ ᐅᐃᓂ ᐱᔾᔪᑎᒋᓪᓗᒍ 

ᐃᖃᓗᓐᓅᕈᓐᓇᓚᐅᖏᒻᒪᑦ 

ᐃᕐᓂᓱᒋᐊᖅᑐᖅᓯᒪᑎᓪᓗᒍ. 

 

ᑕᐃᒪ ᖃᐅᔨᒪᖏᓚᓰ ᖃᓄᖅ ᒪᑯᐊ 

ᖃᑕᓐᖑᑎᒋᔭᐅᔪᐃᑦ ᑲᑕᓐᖑᑎ1ᒋᔭᒥᓐᓂ 

ᑕᕐᕆᔭᐅᑕᐅᔮᖅᑐᒃᑯᑦ ᐅᖃᓗᖃᑎᖃᖃᑦᑕᕈᓐᓇᓂᕐᒥᑦ 

ᑕᐅᑐᑦᑕᐅᕋᐅᑎᓪᓗᑎ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᐃᓛ 

ᐱᓯᒪᖏᑦᑐᖓᐅᒐᓗᐊᖅ ᖃᑦᑎᐅᑎᒋᒐᔭᕐᒪᖔᑕ 

ᑭᓯᐊᓂ ᑕᒫᓂ ᑕᒪᒃᑯᐊ ᐊᑐᖅᑕᐅᔪᐃᑦ  

ᐱᔾᔪᑎᒋᓪᓗᒋᑦ, ᐊᐅᓚᑦᓯᔨᐅᔪᓄᑦ ᐊᒻᒪ 

ᖃᑕᓐᖑᑎᒌᖑᔪᓄᑦ ᑕᒫᓂ ᖁᑦᑎᒃᓯᒋᐊᖅᓯᒪᓕᖅᑐᖅ 

ᓯᑕᒪᐅᑉᐸᑕ ᐊᑕᐅᓯᕐᒥᑦ 

ᐊᖏᓪᓕᒋᐊᖅᓯᒪᓯᒪᓕᖅᑐᐃᑦ 2012-13 

ᐊᕐᕌᒍᖓᓂ. ᖁᔭᓐᓇᒦᒃ, ᐃᒃᓯᕙᐃᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ ᑕᒡᕙᓂ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᕕᖓᓐᓄᑦ, 

ᑐᑭᒧᐊᒃᑎᒃᓯᔨᖏᑦ, ᑲᑎᓪᓗᒋᑦ ᐊᐅᓚᑦᓯᔾᔪᑎᒃᓴᖏᑦ 

ᒪᑭᒪᒃᔪᑎᒃᓴᐃᑦᓗ ᓂᕈᐊᕈᑕᐅᒋᐊᓖᑦ. 

$23,200,000. ᐊᖏᖅᐱᓰ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᑲᑎᒃᓱᒋᑦ ᓂᕈᐊᕈᑕᐅᓂᐊᖅᑐᑦ. $17,857,000. 

ᐊᖏᕈᑎᒋᕕᓯᐅᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐃᒃᓯᕙᐅᑕᖅ. ᒪᒃᐱᖅᑐᒐᖓ ᕼ-5 

ᖃᓪᓗᓈᑎᑑᖓᔪᓂ ᐅᓇ ᐱᖃᓯᐅᔾᔨᓯᒪᓇᓱᒋᓪᓗᒍ 

ᐅᖃᐅᓯᖃᕐᒪᑦ ᖃᓪᓗᓈᑎᑐᖓᔪᓂ 

ᐋᓐᓂᐊᓯᐅᖅᑎᒃᑯᑦ ᒪᒃᑯᐊ ᐱᖃᓯᐅᑎᓯᒪᒃᐸᑕ 

ᑭᒍᓯᕆᔭᐅᓃᑦ ᐃᔨᓕᕆᔭᐅᓃᑦ ᑕᒪᒃᑯᓄᖓ 

ᐱᔨᑦᑎᖅᑕᐅᓃᑦ ᐃᒃᓯᕙᐅᑖᖅ 

ᐊᐱᖅᑯᑎᒃᓴᖃᕈᒪᓪᓗᖓ. 

 

ᐃᒃᓯᕙᐅᑖᖅ, ᐅᒥᖓ ᐊᐱᕆᖅᑳᓚᐅᕐᒪᖓ 

ᖃᔨᒪᓪᓗᖓ ᐊᑭᑐᔪᒻᒪᕆᐊᓗᖕᒪᑦ ᑕᒪᒃᑯᓂᖓ 

ᑭᒍᓯᕆᔨᓂᓪᓗ ᐃᔨᓕᕆᔨᓂᒡᓗ ᑎᑭᑎᑦᑎᖃᑦᑕᕐᓂᖅ 

ᓄᓇᓕᖕᓄᑦ. ᑭᓯᐊᓂ ᑕᒪᓐᓇ 

ᐅᖃᐅᓯᕆᖃᑦᑕᖅᓯᒪᖕᒥᒐᑦᑎᒍ 

ᓄᓇᓕᖕᓃᓐᓂᕆᖃᑦᑕᖅᑕᖏᑦ 

ᕿᓚᒻᒥᐅᓗᐊᓪᓚᕆᖃᑦᑕᕐᒪᑕ. ᐅᓄᖅᑐᒻᒪᕆᐊᓗᐃᑦ 

ᑕᑯᔪᒪᒐᓗᐊᖅᖢᑎᒃ ᖁᔭᓈᖅᑕᐅᓯᒪᖅᑰᔨᖃᑦᑕᕐᒪᑕ 

ᒪᒥᐊᓇᖅᐳᓪᓘᓐᓂᑦ ᐅᖃᐅᔾᔭᐅᓇᖅᓯᒪᓲᖑᖕᒪᑦ 

ᐊᕐᕌᒍᓐᓂᒡᒎᖅ ᒪᕐᕉᖕᓂᒃ ᑕᑯᔪᓐᓃᖅᑐᖅ 

ᐃᓂᒃᓴᖃᓕᓚᐅᖅᓯᒪᖏᓐᓇᒥ. 

 

ᖃᐅᔨᒪᔪᖓ ᐊᖓᔪᖅᑳᖅ ᒥᓂᔅᑕ ᐃᓗᓕᖏᓐᓂᒃ 

ᑐᓴᐅᒪᖕᒪᑦ ᑭᐅᔪᓐᓇᓐᖏᑐᐃᓐᓇᕆᐊᖃᕋᓗᐊᖅᐱᑦ. 

ᑕᒪᓐᓇ ᑐᓴᐅᒪᒐᔅᓯᐅᒃ 

ᖃᓄᐃᓕᐅᕋᓱᒃᐸᓪᓕᐊᓇᓱᒋᕕᐅᒡᓕ ᑕᒪᒃᑯᐊ 

ᑎᑭᖃᑦᑕᖅᑐᑦ ᖃᓄᖅ ᐱᔨᑦᑎᕐᓂᕆᔭᖏᑦ 

ᐊᑲᐅᓯᕙᓪᓕᕐᓇᕐᒪᖔᑕ ᓄᓇᓕᖕᓄᑦ 

ᒥᑭᓐᓂᖅᓴᐅᔪᓄᑦ ᐱᓗᐊᖅᑐᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᒻᒦᒃ, ᐃᒃᓯᕙᐅᑖᖅ. 

ᐊᒻᒪ ᓇᑯᒻᒥᒃ ᐊᐱᖅᑯᑏᑦ ᑖᓐᓇ, ᐄ, 

ᓄᓇᓖᓐᓂᓃᓛᒃ ᐊᖅᑭᑦᑕᐅᓯᒪᖃᑦᑕᕐᒪᑕ 

ᑭᒍᓯᕆᓂᕐᒧᑦ ᑲᑦᓯᓂᒃ ᐅᓪᓗᓂᒃ 

ᐅᐸᑦᑕᐅᓛᕐᓂᐊᕐᓂᖏᓐᓂᒃ ᑕᒪᓐᓇᓗ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐃᖏᕐᕋᓂᖅ 

ᐋᖅᑭᒃᑕᐅᓯᒪᖃᑦᑕᖅᓱᓂ 

ᐅᖃᖃᑎᖃᕋᓱᐊᖏᓐᓇᕐᐹᒃᑲᓗᐊᖅᑐᒍᑦ 

ᐅᓄᖅᓯᕚᓕᖁᓪᓗᑎᒍᑦ ᐃᓚᖓᓂᓗ 

ᐅᓂᖅᓯᕙᓪᓕᐊᕌᕐᔪᒃᑕᐅᖃᑦᑕᖅᑑᒐᓗᐊᖅ. 

 

ᑖᒃᑯᐊ ᑭᒍᓯᕆᓂᐅᔪᖅ 

ᐋᖅᑭᒃᕌᓪᓕᕋᓱᐊᖏᓐᓇᐅᔭᕋᑦᑎᒍᑦ ᐆᑦᑐᑎᒋᓗᒍ 

ᐅᓄᖅᓯᒋᐊᓚᐅᖅᑐᐃᑦ 132 ᐅᓪᓗᖏᓐᓂᒃ ᑕᒫᓐᓂ 

ᕿᑭᖅᑖᓗᖕᒥ ᐊᒻᒪᓗ 25 ᐅᓪᓗᖏᓐᓂᒃ ᑭᕙᓪᓕᕐᒥ 

ᒪᑯᐊ ᓄᑕᖃᐃᑦ ᐊᒻᒪᓗᑕᐅᖅ ᒪᑯᓂᖓ 

ᓯᓂᒃᑎᑕᐅᔭᕆᐊᓕᕈᔪᓐᓄᑦ ᐅᑭᐅᖏᑦ ᒪᓕᒡᓗᒋᑦ 

ᐱᔾᔪᑎᒋᓪᓗᒋᑦ ᑖᒃᑯᐊ ᓄᑕᖅᑲᐅᔪᐃ 

ᑎᑭᑦᑐᖃᓐᓂᐊᑎᓪᓗᒍ ᑭᒍᓯᕆᔨᐅᔪᓂᒃ ᑕᒫᓐᓂ 

ᓄᓇᓕᓕᒫᖏᓐᓄᑦ. 

 

ᑕᐃᒪᖓᓂ ᒪᑦᓯ 31, 2013 

ᐊᑐᐃᓐᓇᐅᔪᖃᓐᓂᓴᐅᓯᒪᔪᒐᓗᐊᖅ 

ᖃᑦᓰᓐᓇᕈᖅᐹᓪᓗᕈᒪᒐᓗᐊᕋᑦᑎᒍ ᑕᒪᒃᑯᐊ 

ᑭᒍᓯᕆᔭᐅᔭᖃᑦᑕᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 132-

ᓂᒡᒎᖅ ᐅᓪᓗᓂᒃ ᐃᓚᒋᐊᖅᓯᒪᖕᒪᑕ 

ᐅᓄᖅᓯᒋᐊᓚᐅᕐᒪᑕ ᓇᓕᐊᖕᓂᒃ ᐊᕌᒎᔪᒥ 

ᐅᓄᖅᓯᒋᐊᖅᐸᑦ ᐃᓛᒃ, ᐅᓇ 132 ᖃᓄᖅ 

ᑐᑭᖃᖅᑐᖅ ᐅᓪᓗᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᒻᒦᒃ, ᐃᒃᓯᕙᐅᑖᖅ. 

ᐊᒻᒪ ᓇᑯᒻᒥᒃ ᑖᑦᓱᒥᖓ ᐊᐱᖅᑯᑎᖃᕋᕕᑦ ᐅᓪᓗᐃᑦ 

ᓄᓇᓕᖕᓃᓂᖓ ᑖᓐᓇ ᑭᖑᓯᕆᔨᐅᔪᖅ ᐱᓕᕆᓂᖓ 

ᐅᓗᐃᑦ ᑕᐃᑲᓂᓐ ᑖᓐᓇ ᑕᐃᒫᒃ ᑐᑭᖃᖅᑐᖅ. ᑖᓐᓇ 

ᕿᑭᖅᑖᓗᒻᒥ ᐅᓄᖅᑎᒋᔪᐃᑦ 132 ᑕᐃᒫᒃ ᐅᓪᓗᐃᑦ 

ᑕᕝᕙᓂ ᐊᕐᕌᒎᑉ ᐃᓗᐊᓂ. ᓲᕐᓗ 

ᐅᐸᑦᓯᒪᔭᕆᐊᖃᕐᓂᖏᓐᓂᒃ ᑕᐃᒪᐃᑦᑐᑦ ᑲᑎᑦᑐᒋᑦ 

ᐊᕐᕌᒍᓕᒫᒧᑦ ᒫᓐᓇᒧᓄᑦ ᖄᖏᐅᑎᓯᒪᔪᖅ, ᓲᕐᓗ  

ᑕᐃᒃᑯᐊ ᑭᒍᑎᓂᒃ ᑕᑯᒥᓇᕐᓂᖅᓴᒧᑦ 

Orthodontist-ᖑᓂᕋᖅᑕᐅᔪᐃᑦ ᐊᒻᒪᓗ 

ᐱᓚᑦᑐᐃᕙᑦᑐᐃᑦ ᑭᒍᑎᓕᕆᔩᑦ, Denturists, 

ᐊᒻᒪᓗᑦᑕᐅᖅ ᓄᑕᖅᑲᐅᓂᖅᓴᓄᑦ ᑭᒍᓯᕆᔩᑦ 

ᐃᓘᓐᓈᓗᑎᒃ ᑖᒃᑯᐊ ᕿᑭᖅᑖᓗᒻᒥ ᑲᑎᑦᑐᒋᑦ 308-

ᖑᓯᒪᔪᐃᑦ ᐅᓪᓗᐃᑦ. ᓇᑯᕐᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒍᓯᕆᓂᕐᒧᑦ 

ᐊᐱᕆᑲᐃᓐᓇᕈᓐᓇᕈᒪ, ᐃᒃᓯᕙᐅᑖᖅ, ᐊᕐᕌᓂ. . . 

ᐊᒻᒪᓗ ᒪᒥᐊᑉᐸᒌᕐᓚᖓ ᒥᓂᔅᑐᖑᓐᓂᓐᖏᒃᑯᕕᑦ 

ᑭᐅᔪᓐᓇᕐᓂᓐᖏᒃᑯᕕᐅᒡᓘᓐᓃᑦ ᑖᓐᓇ 

ᐊᐱᖅᑯᑎᒋᓂᐊᖅᑕᕋ. ᑕᐃᓐᓇ ᑭᒍᓯᕆᓂᕐᒧᑦ 

ᑳᓐᑐᕌᖑᔪᖅ ᑐᓂᔭᐅᕋᑖᖅᓯᒪᓂᑰᓚᐅᕐᒪᑦ ᐊᒻᒪᓗ 

ᐱᓇᓱᖃᑕᐅᓚᐅᖅᓯᒪᔪᕕᓂᕐᓂᑦ 

ᐊᑭᕋᖅᑐᖅᑕᐅᖅᑰᖅᖢᓂᐅᖕᒪᑦ. ᐱᓕᕆᕝᕕᒋᔭᐃᑦ 

ᑕᒪᑐᒧᖓ ᐃᓚᐅᓐᓂᖅᐸᑦ ᑭᐅᔪᓐᓇᕐᓂᕈᕕᖓᓘᓐᓃᑦ 

ᓇᓃᓕᕐᒪᖔᑦ, ᑖᓐᓇ ᖃᓄᐃᓕᖓᓕᕐᒪᖔᓪᓘᓐᓃᑦ 

ᑐᓴᕆᐊᕈᒪᖦᖤᕋᓗᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᖁᔭᓐᓇᒦᒃ ᐊᐱᖅᑯᑎᒋᒐᕕᐅᒃ ᑕᒪᓐᓇ. ᑕᐃᒪ 

ᑖᒃᑯᐊᖏᓛᒃ ᒫᓐᓇᒃᑯᑦ ᑭᕙᓪᓕᕐᒥᓗ ᕿᑭᖅᑖᓗᒻᒥᓗ 

Judicial Review-ᖑᓂᕋᖅᑕᐅᔪᒥᒃ 

ᕿᒥᕐᕈᓇᒃᑕᐅᒃᑲᓐᓂᕐᒪᑕ ᒐᕙᒪᒃᑯᑦ Procurement 

Process-ᖑᓂᕋᖅᑕᐅᔪᖅ ᑕᐃᓐᓇ ᓲᕐᓗ 

ᑳᓐᑐᕌᒃᑖᕋᓱᐊᕐᓂᕐᒧᑦ ᐃᖏᕐᕋᓂᕆᔭᖓ. ᑕᐃᒪᓗ 

ᑐᓂᔭᐅᓂᕆᓚᐅᖅᑕᖏᑦ ᑖᒃᑯᐊ ᑭᒍᓯᕆᓂᕐᒥᒃ 

ᑳᓐᑐᕌᖑᔪᐃᑦ ᒫᓐᓇ ᑕᒪᓐᓇ ᑕᐃᒫᒃ Judicial 

Review-ᖑᓂᕋᖅᑕᐅᔪᒦᑦᑐᖅ. ᓇᑯᕐᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᓲᖃᐃᒻᒪ 

ᖃᐅᔨᒪᓇᓐᖏᑦᑎᐊᖅᐹ ᖃᖓ ᑕᒪᓐᓇ 

ᐱᔭᕇᕐᓂᐊᕐᒪᖔᑦ ᕿᒥᕐᕈᔭᐅᔭᕆᐊᖃᕐᓂᖓ? ᐊᒻᒪᓗ 

ᐊᐃᑉᐸᕆᓗᓂᐅᒃ ᑲᔪᓯᔪᓐᓇᕈᒪ, ᐃᒃᓯᕙᐅᑖᖅ, ᑕᒪᓐᓇ 

ᑕᑯᓇᒃᑕᐅᓂᖓᓂᒃ ᖃᓄᖅ ᐊᒃᑐᐃᓂᖃᖅᓯᒪᕙ 

ᑭᒍᓯᕆᔭᐅᓂᐅᖃᑦᑕᖅᑐᒥᒃ ᓄᓇᕗᑦ ᐃᓗᐊᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐅᖃᖅᑳᑲᐃᓐᓇᕐᓚᖓ ᖃᓂᒪᖃᖅᑕᐃᓕᒪᔪᓕᕆᔨᒃᑯᑦ 

ᑭᒍᓯᕆᓂᕐᒥᒃ ᓱᓕ ᑲᔪᓯᑎᑦᓰᓐᓇᕐᓂᐊᖅᑐᐃᑦ 

ᑕᐃᒪᐃᑦᑐᖃᕋᓗᐊᖅᑎᓪᓗᒍ. ᑖᒃᑯᐊ ᑕᐃᒃᑯᓄᖓ  



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

Non-insured Health Benefits Program-

ᖑᓂᕋᖅᑕᐅᔪᒃᑯᑦ ᐃᖏᕐᕋᓂᖃᐃᓐᓇᕐᓂᐊᖅᑐᖅ. 

ᐊᒻᒪᓗᑦᑕᐅᖅ ᒫᓐᓇᒃᑯᑦ 

ᐅᖃᐅᓯᑦᓴᖃᒃᑲᓐᓂᓗᐊᕈᓐᓇᓐᖏᑦᑐᖓ ᑕᒪᑐᒥᖓ 

ᐃᖅᑲᖅᑐᐃᕕᒻᒦᑦᑎᓪᓗᒍ. ᓇᑯᕐᒦᒃ, ᐃᑦᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐊᐱᕆᔪᒪᔪᖓ 

ᑭᒍᓯᕆᓂᕐᒧᑦ ᓱᓕ. Hon. ᒥᓂᔅᑕ ᐅᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᐅᓂᒃᑳᓐᖏᒃᑲᓗᐊᕐᓗᖓ 

ᖃᐅᔨᒪᒐᕕᑦ ᒥᑦᑎᒪᑕᓕᖕᒥ 

ᐃᓗᐊᓐᖏᓕᐅᕈᑎᒋᓪᓚᕆᓚᐅᖅᑕᑦᑎᓐᓂᒃ 

ᐱᔨᑦᑎᖅᑕᐅᑦᑎᐊᕋᓱᖕᓂᑰᒐᓗᐊᖅ ᑭᖑᓂᖓᒍᑦ 

ᐃᓗᐊᓐᖏᓕᐅᕈᑎᖃᓪᓚᕆᓚᐅᕋᑦᑕ ᑐᓴᐅᒪᒐᕕᐅᒃ 

ᑎᑎᖅᑲᓂᒡᓗ ᑕᑯᓯᒪᖅᑰᕋᕕᑦ. 

ᐃᓗᐊᓐᖏᓕᐅᕈᑎᖃᓚᐅᕋᑦᑕ ᓄᓇᑦᑎᓐᓂ, ᓄᓇᑦᑕᓗ 

ᐊᓯᐊᓂ ᐃᓗᐊᓐᖏᓕᐅᕈᑕᐅᖕᒪᖔᑦ ᖃᐅᔨᒪᓐᖏᑦᑐᖓ, 

ᓲᕐᓗ ᐊᐅᓪᓚᖅᑎᑦᑎᖃᑦᑕᕋᔅᓯ, 

ᐊᐅᓪᓚᖅᑎᑦᑎᖃᑦᑕᓚᐅᕋᔅᓯᓗ ᑐᑭᓕᐅᑎᓗᒍ 

ᑰᒡᔪᐊᕌᓗᖕᒧᑦ ᑭᒍᓯᕆᔭᐅᓂᐊᖅᑐᓂᒃ. 

ᐅᓂᒃᑲᐅᑎᒃᑲᓐᓂᓚᐅᖅᑎᒍᑦ ᑕᒪᓐᓇ ᑲᔪᓯᓂᐊᖅᑐᖅ 

ᒪᓐᓈ, ᖃᓄᐃᒻᒪᓪᓗ ᑕᐃᒪᐃᓕᖓᕙ ᒫᓐᓇ 

ᑕᐃᒪᐃᓕᖓᐃᓐᓇᕐᓂᐊᖅᐸᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 
 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᓐᓇ ᑮᓇᐅᔭᖃᕈᑕᐅᖃᑦᑕᕐᒪᑦ ᐊᐅᓪᓚᖅᑎᑦᑎᓂᐅᔪᖅ 

ᑭᒍᓯᕆᔭᐅᔭᕆᐊᓕᓐᓂᑦ, ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᑮᓇᐅᔭᖃᕈᓐᓇᓚᐅᕋᑦᑕ ᑕᐃᒫᒃ 

ᐊᐅᓪᓚᖅᑎᑦᑎᒍᓐᓇᓚᐅᖅᐳᒍᑦ 

ᖃᑦᑏᓐᓇᕈᖅᐹᓪᓕᖅᐸᓪᓕᐊᒍᒪᓪᓗᒋᑦ 

ᑭᒍᓯᕆᔭᐅᔭᕆᐊᖃᖅᑐᐃᑦ, ᓄᑕᖅᑲᑯᓗᐃᑦ 

ᐱᓗᐊᖅᑐᒥᑦ. ᐊᑕᐅᑦᑎᒃᑰᖅᑕᐅᓪᓗᑎᒃ ᑕᐃᒫᒃ 

ᐊᑲᐅᓚᐅᕐᒪᑦ ᑐᓂᔭᐅᒍᓐᓇᖅᑎᓪᓗᑕ, ᒫᓐᓇ ᓱᓕ 

ᐅᖃᖃᑎᖃᖅᐸᓪᓕᐊᖏᓐᓇᐅᔭᖅᑐᒍᑦ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᑮᓇᐅᔭᓂᒃ ᑐᔅᓯᕋᒃᑲᓐᓂᕋᓱᐊᖅᑐᑕ, 

ᑕᐃᒫᒃ ᓱᓕ ᑲᔪᓯᓛᕈᒪᓪᓗ ᐊᔪᕐᓇᕐᓂᐊᕐᓂᖏᑉᐸᑦ. 

ᓇᑯᕐᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᖅᑰᕋᒪ 

ᑕᒪᓐᓇᒎᖅ ᑲᔪᓯᑎᑉᐸᓪᓕᐊᓂᐊᖅᑕᓯ 

ᑮᓇᐅᔭᖃᕈᓐᓇᖅᑎᑕᐅᑐᐊᖅᐸᑦ. ᓄᓇᓖᑦ 

ᐃᓗᐊᓐᖏᓕᐅᖅᑐᐊᓘᖃᑦᑕᕋᓗᐊᖅᐸᑕ 

ᓱᖁᑕᐅᓐᖏᑦᑑᖅ, ᑭᖑᓂᖓᒍᑦ 

ᐊᑲᐅᖏᑦᑐᐊᓗᒃᑰᖃᑦᑕᕋᓗᐊᕈᑦᑕ ᐃᓕᔅᓯᓐᓄᑦ 

ᐊᑲᐅᑐᐊᖅᐸᑦ ᑲᔪᓯᑎᑉᐸᓪᓕᐊᓇᓱᖕᓂᐊᖅᐱᓰ,  

ᖁᔭᓇ ᓄᓇᓖᑦ ᐊᑲᐅᓐᖏᓕᐅᖅᑐᐊᓘᒐᓗᐊᖅᑎᓪᓗᒋᑦ 

ᑭᖑᓂᖓᒍᑦ. ᑕᐃᒪᓐᓇ ᑐᑭᓯᑦᑎᐊᖅᐳᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᔅ ᐃᐊᓪ. 
 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᒃᑯᓂᖓ ᐃᖅᑲᓇᐃᔭᖅᑎᒃᑲ ᑎᓕᓚᐅᕋᒃᑭᑦ 

ᐱᖁᔭᓕᕆᔨᒃᑯᓐᓂᑦ ᐱᓕᕆᕝᕕᒋᔭᖏᓐᓂᑦ 

ᒪᓕᒐᓕᕆᔨᒃᑯᓐᓂᑦ ᖃᐅᔨᒋᐊᖅᑎᑦᑎᒃᑲᓐᓂᖅᑐᖓ 

ᑕᒪᓐᓇ ᖃᓄᐃᓕᒋᐊᒃᑲᓐᓂᕈᓐᓇᕐᒪᖔᑦᑎᒍᑦ, ᑭᓯᐊᓂ 

ᐅᖃᐅᔾᔭᐅᓚᐅᖅᑐᒍᑦ ᑕᒪᓐᓇ ᐊᑦᑐᕈᓐᓇᖏᑦᑕᕗᑦ, 

ᖃᓄᐃᓕᒋᐊᒃᑲᓐᓂᕐᕕᖃᓐᖏᑦᑐᒍᑦ. ᑕᐃᒫᒃ 

ᑲᔪᓯᒐᓱᐊᕐᓂᐊᖅᑐᒍᓪᓕ ᐅᕙᒍᑦ 

ᐱᓕᕆᐊᕆᒐᓱᐊᖅᑕᖓᓐᓂᑦ, ᑕᐃᒫᒃ ᐃᖏᕐᕋᓚᐅᕐᒪᑦ. 

ᓇᑯᕐᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᐃᓄᒃ.  
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑦᑕᕈᓘᒐᓗᐊᕐᖔᒃ! 

ᓄᓇᓕᑦᑎᒍᑦ ᐃᓗᐊᓐᖏᓕᐅᕈᑎᑦᑎᓐᓂᒡᓗ 

ᐃᓱᒪᒋᔭᐅᔾᔫᒥᕈᓗᖃᑦᑕᓚᐅᖅᑕ, ᒐᕙᒪᒃᑯᑦ 

ᐊᑲᐅᔾᔪᑎᒃᓴᑐᐊᕌᓗᒋᔭᕆᐊᖃᓐᖏᒃᑲᓗᐊᕐᒪᒍ. ᓲᕐᓗᓕ 

ᖁᔭᓈᖅᑕᐅᓪᓚᕆᒃᑐᒍᑦ ᓄᓇᓕᑦᑎᒍᑦ 

ᐊᑲᐅᓐᖏᓕᐅᕈᑎᓕᕐᔪᐊᒻᒪᕆᐊᓘᓚᐅᕋᓗᐊᖅᑎᓪᓗᑕ. 

ᐄᒎᖅ, ᑕᐃᒪᓐᓇᒎᖅ ᑲᔪᓯᑐᐃᓐᓇᕐᓂᐊᖅᑐᖅ. 

ᓄᓇᖅᑲᑎᒃᑲ ᒪᒥᐊᓇᖅ, ᐊᐃᑦᑖᖑᒐᓗᐊᖅ. 

ᐊᓯᖅᑯᕝᕕᖃᔾᔮᖏᑦᑎᐊᖅᖢᓂᓗ ᐅᖃᕇᑐᐊᕋᕕᑦ, 

ᒥᓂᔅᑖ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 
 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᓐᓇᐃᓛᒃ ᐅᖃᐅᑕᐅᓂᕆᓚᐅᖅᑕᕗᑦ ᑕᐃᒃᑯᓂᖓ 

(charter of rights and freedoms) ᒪᓕᒐᕐᔪᐊᒃᑯᑦ 

ᐃᓱᒪᖅᓱᕈᓐᓇᐅᑎᒥᒃ ᐊᑦᑐᐃᓂᖃᕋᔭᕐᒪᑦ ᖃᓄᖅ 

ᕿᒥᕐᕈᓇᒃᑲᓐᓂᕋᓱᓐᓂᐊᕐᓂᕋᓗᐊᕈᑦᑕ. ᑖᓐᓇᓗ 

ᐅᖃᐅᓯᕆᒃᑲᓐᓂᕈᒪᓪᓗᒍ. ᑕᒪᒃᑯᐊ ᐅᖃᐅᓯᕆᔭᕗᑦ 

ᐃᓐᓇᐅᒻᒪᑕ, ᐃᓐᓇᐃᑦ ᐅᖃᐅᑎᒋᐊᕈᓐᓇᕋᓗᐊᖅᑕᕗᑦ, 

ᑕᐃᒪᐃᖏᓐᓇᓲᖑᓪᓗᑕᓗ ᖃᓄᖅ 

ᐃᓕᖅᑯᓯᖃᕆᐊᖃᕐᓂᖏᓐᓂᒃ, ᑭᓱᓂᓪᓗ 

ᐱᑦᑕᐃᓕᒪᔭᕆᐊᖃᕐᒪᖔᑕ, ᐊᑐᖅᑕᐃᓕᔭᕆᐊᖃᕐᒪᖔᑕ 

ᐊᒻᒪᓗ ᓄᓇᒥᓐᓂᒃ ᐅᔾᔨᖅᓱᖅᓯᒪᔭᕆᐊᖃᕐᓂᖏᓐᓂᑦ 

ᐅᑎᓕᕈᑎᒃ ᖃᓄᐃᑦᑕᕆᐊᖃᕐᓂᖏᓐᓂᑦ, 

ᐃᑉᐱᒍᓱᑦᑎᐊᕆᐊᖃᕐᓂᖏᓐᓂᓪᓗ ᓄᓇᖅᑲᑎᒥᓂᒃ, 

ᐱᕋᔭᑦᑕᐃᓕᒪᓕᕐᓗᑎᓪᓘᓐᓃᑦ ᖃᓄᑐᐃᓐᓇᖅ ᑕᒪᓐᓇ. 

ᑎᓕᐅᕆᒋᐊᑐᐃᓐᓇᕈᓐᓇᖅᑐᒍᑦ 

ᐅᔾᔨᖅᓱᕆᐊᖃᕐᓂᖏᓐᓂᑦ, ᑭᓯᐊᓂ ᐃᓐᓇᐅᒻᒪᑕ 

ᐃᒻᒥᓂᒃ ᐱᔾᔪᑎᖃᕋᔭᖅᑐᑦ ᒪᓕᒐᕐᒥᒃ ᓱᕋᐃᑉᐸᑕ. 

ᓇᑯᕐᒦᒃ, ᐃᒃᓯᕙᐅᑖᖅ.  



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

217 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒐᕙᒪᐅᓪᓗᑕᑦᑕᐅᖅ 

ᐃᓄᖕᓂᑦ ᐱᔨᑦᑎᕐᓂᐊᖅᑎᓪᓗᑕ 

ᐅᔾᔨᖅᓱᕆᐊᖃᖅᑰᕐᒥᔪᒍᑦ. ᐃᓗᖏᑦᑐᐊᓗᒃᑕᖃᕌᖓᑦ 

ᐋᖅᑭᒋᐊᕈᓐᓇᖃᑕᐅᖅᑰᕐᒥᔪᒍᑦ, ᐅᒃᐱᕆᓪᓚᑦᑖᖅᑕᕋ. 

ᐃᓄᖁᑎᕗᑦ ᐋᖅᑭᒋᐊᖃᖅᑕᖅᑐᑑᔭᕆᐊᖃᓐᖏᑦᑐᑦ, 

ᐅᕙᒍᑦᑕᐅᖅ ᐱᔨᑦᑎᖅᑕᕗᑦ ᐃᓗᐊᖏᑉᐸᑦ 

ᓄᓇᕗᒻᒥᐅᓄᑦ ᐋᖅᑭᒋᐊᖃᑦᑕᕆᐊᖃᖅᑰᕐᒥᔭᕗᑦ. ᑖᓐᓇ 

ᐅᒃᐱᕆᓪᓚᑦᑖᖅᑕᕋ. ᑕᐃᒪᐃᒻᒪᑦ ᐊᐱᕆᖅᑲᐅᕗᖓ, 

ᑕᐃᒪᓂ ᐅᖃᓱᖓᕋᕕᑦ ᒥᓂᔅᑕᐅᓗᑎᑦ ᑕᒪᓐᓇ 

ᑕᑯᓇᒃᑲᓐᓂᔾᔮᔪᓐᓃᖅᐱᓯᐅᒃ ᖃᓄᖅ 

ᐋᖅᑭᒋᐊᕈᓐᓇᕐᓂᖅᓴᐅᓂᐊᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᓇᑯᕐᒦᒃ ᐃᒃᓯᕙᐅᑖᖅ. ᐊᒻᒪ ᓇᑯᕐᒦᒃ ᑖᓐᓇ 

ᐊᐱᖅᑯᑎᒋᒐᕕᐅᒃ. ᑭᓯᐊᓂ, 

ᖃᓂᒪᖃᑦᑕᐃᓕᒪᔪᓕᕆᔨᒃᑯᑦ ᐃᖅᑲᓇᐃᔮᖃᕐᒪᑕ 

ᓘᑦᑖᖅᑕᐅᓂᕐᒥᒃ ᐊᒻᒪᓗ ᐋᓐᓂᐊᕈᓐᓃᒃᑲᓂᖁᔨᓂᕐᒥᒃ. 

ᑕᒪᒃᑯᐊᓗ ᐃᓱᒪᒋᓂᖅᓴᐅᓪᓗᑎᒍ ᓄᑕᖅᑲᐃᑦ 

ᐱᓕᕆᐊᖑᔭᕆᐊᖃᕐᓂᖏᓐᓂᒃ ᑭᒍᓯᕆᓂᐅᑉ ᒥᒃᓵᓄᑦ. 

ᑕᒪᓐᓇ ᓯᕗᓂᑦᑎᓐᓄᑦ 

ᐊᒃᓱᕉᑎᒋᖔᓐᓂᖅᓴᕆᓂᐊᕋᑦᑎᒍ ᑕᐃᒃᑯᐊ 

ᖃᑦᓰᓐᓇᕈᖅᐹᓪᓕᕆᐊᖃᕐᒪᑕ ᑭᒍᓯᕆᓗᐊᖃᑦᑕᖅᑐᑦ. 

ᐊᑯᓂᒻᒪᕆᐊᓗᒃ ᐃᓚᖏᑦ ᐊᕐᕌᒍ ᐅᖓᑖᓂ 

ᐅᑕᖅᑭᖃᑦᑕᕐᒪᑕ 

ᐱᓕᕆᐊᖑᓂᖅᓴᐅᑎᓐᓇᓱᓐᓂᐊᕋᑦᑎᒍ ᒪᑯᐊ ᐃᓐᓇᐃ 

ᒪᓕᑦᑎᖏᑦ ᐅᔾᔨᖅᓱᓂᕐᒥᒃ ᑭᓯᐊᓂ 

ᐅᖃᐅᔾᔪᒋᐊᒃᑲᓐᓂᕈᓐᓇᖅᑕᕗᑦ. ᐊᒻᒪᓗ 

ᑕᑯᒃᓴᐅᔪᖃᑦᓯᐊᖏᓐᓇᓚᐅᖅᑐᖅ ᑕᐃᑲᓃᓚᐅᕐᒥᒐᒪ 

ᐅᐸᒃᑕᐅᔪᔪᒥ ᑰᔾᔪᐊᒥ ᑐᔪᕐᒥᕕᖓᓂ. 

ᐊᑭᓐᓇᕐᒥᐅᑕᖏᓐᓂᒃ ᐃᒫᒃ 

ᐃᓕᖅᑯᓯᖃᕆᐊᖃᖅᑐᓰᖅᑐᓂᒃ 

ᐱᑕᖃᐅᑦᓯᐊᓚᐅᕐᒥᔫᒐᓗᐊᖅ. ᓇᑯᕐᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ 

ᐊᐱᖅᑯᑎᒋᓇᓱᒃᑕᕋᓗᐊᕋ. ᑐᑭᓯᔭᕋᓗᐊᕋ ᑭᐅᔾᔪᑎᖓ, 

ᐅᓇ ᐊᐱᖅᑯᑎᒋᓇᓱᒃᑕᕋ, ᓄᓇᕗᒻᒥᐅᓄᑦ ᒐᕙᒪᐅᓪᓗᑕ 

ᐱᔨᑦᑎᑦᑎᐊᕈᒪᒐᑦᑕ ᕿᓂᕈᓐᓇᕆᐊᖃᖅᖢᑕᓗ ᖃᓄᖅ 

ᐱᐅᓂᖅᓴᒥᒃ. ᑖᓐᓇ ᒫᓐᓇ ᐋᖅᑭᒃᓯᒪᓂᖓ 

ᐱᐅᖏᑦᑐᐊᓘᔪᓐᓇᕐᒪᑦ ᑭᖑᓂᒍᑦ. ᐄ, 

ᒪᓕᑦᑎᐊᖏᓐᓂᐊᓗᑦᑎᓐᓄᑦ. ᑭᓯᐊᓂ 

ᒪᓕᑦᑎᐊᖏᓐᓂᐊᓗᑦᑎᓐᓄᑦ ᐱᐅᖏᑦᑐᐊᓘᔭᑉᐸᑦ 

ᓄᓇᓕᖕᓄᑦ, ᐅᓄᓗᐊᖅᑐᓂᒡᓗ ᐊᒃᑐᖅᓯᔭᑉᐸᑦ  

ᐊᓯᐊᒍᑦ ᕿᓂᕈᓐᓇᕆᐊᖃᕋᓱᒋᔪᖓ. ᖃᓄᐃᒻᒪᑦ 

ᐊᓯᒃᑲᓐᓂᐊᒍᑦ ᕿᓂᕈᓐᓇᕆᐊᒃᓴᖅ 

ᐊᔪᕐᓇᖅᓯᑲᐅᑎᒋᔪᐊᓘᕙ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇ ᑭᐅᑎᑲᐃᓐᓇᕐᓂᐊᕋᒃᑯ 

ᑐᖏᓕᕋ, ᒥᔅ ᑮᓇᐃᓐᓇᖅ. ᓇᑯᕐᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑐ 

ᐃᐊᓪ ᐅᖃᕋᑖᕐᖓᑦ ᑖᓐᓇᐃᓛᒃ ᖃᓄᖅ 

ᐋᖅᑭᒋᐊᒃᑲᓐᓂᕈᓐᓇᕐᒪᖔᑦ. 

ᐅᖃᖃᑎᒋᔭᕆᐊᖃᕐᓂᐊᖅᑕᕗ ᑲᓇᑕᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. ᖃᐅᔨᒪᔪᖓ 

ᑕᐃᓐᓇᑦᑕᐅᖅ ᒫᓂ ᐃᖃᓗᖕᓂ ᐋᓐᓂᐊᕕᑦᑎᓐᓂ 

ᐊᒥᓲᓂᖅᓴᓂᒃ ᐅᓪᓗᒥ ᓱᕈᓯᖅ 

ᑭᒍᓯᓕᕆᔭᐅᔭᕆᐊᓕᒃ ᓂᐱᑕᐅᔭᕆᐊᓕᒃ ᑕᕝᕙᓂ 

ᐊᒥᓱᕈᖅᐸᓪᓕᐊᕋᓱᒻᒥᔭᕗᑦ. ᑕᐃᒫᒃ ᑕᒡᕙ 

ᕿᓂᖅᐸᓪᓕᐊᕗᒍᑦ. ᐊᒥᓲᓐᖏᓂᖅᓴᐃᖅᑲᐃ 

ᑰᒡᔪᐊᕋᓘᒻᒨᕆᐊᖃᕋᔭᖏᑦᑐᐃᑦ, ᑖᓐᓇᑦᑕᐅᖅ 

ᕿᒥᕐᕈᒻᒥᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᖑᓪᓕᖅᐹᒥᖃᐃ 

ᐊᐱᕆᓚᐅᕐᓚᖓ, ᑭᐅᔭᐅᑦᑎᐊᕈᒪ 

ᐊᐱᕆᒃᑲᓐᓂᔾᔮᕈᓐᓃᕋᒪ ᑖᔅᓱᒧᖓ. ᐊᖓᔪᖅᑳᖅ 

ᒥᓂᔅᑐ ᐅᖃᖅᑲᐅᖕᒪᑦ ᑐᑭᓯᖅᑲᐅᒐᒃᑯ ᑕᒪᓐᓇᒎᖅ 

ᖃᓄᐃᓕᒋᐊᒃᑲᓐᓂᔾᔮᖏᑦᑎᐊᓕᖅᑕᓯ, 

ᖃᓄᐃᓕᒋᐊᕈᒪᖏᑦᑎᐊᓕᖅᑐᓯᐅᒡᓗ. ᒥᓂᔅᑕᐅᑉ 

ᑐᒡᓕᐊ ᐅᖃᖅᖢᑎᑦ 

ᐅᖃᖃᑎᒋᔭᕆᐊᖃᕐᓂᐊᖅᑕᓯᒎᖅ ᑲᓇᑕᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᑐᒪ ᒥᒃᓵᓄᑦ, 

...ᖑᔪᒃᓴᐅᕗᖅ. ᓇᓕᐊᖕᓂᒃ ᑐᓐᖓᕕᖃᕐᓂᐊᖅᐳᖓ 

ᓇᓕᐊᖕᓂᒃ ᒥᑦᑎᒪᑕᓕᖕᒥᐅᑦ ᓄᓇᖅᑲᑎᒃᑲ 

ᑭᒡᒐᖅᑐᖅᑕᒃᑲ, ᓇᓕᐊᖕᓂᒃ ᑭᐅᓂᐊᖅᐸᒃᑲ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᐃᐊᓪ. 



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

218 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑕᖅ. 

(ᑐᓵᔨᑎᒍᑦ) ᐊᐅᓚᑦᓯᒐᑦᑕ ᑖᒃᑯᐊ ᑲᓇᑕᐅᑉ 

ᒐᕙᒪᒃᑯᖏᑦ ᑭᒡᒐᖅᑐᖅᖢᒋᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᑦᑎᒪᑕᓕᖕᒥᐅᑦ 

ᐅᖃᐅᑎᓂᐊᖅᑕᒃᑲ ᐅᑯᐊᒎᖅ 

ᐊᐅᓚᑦᑎᔨᑐᐃᓐᓇᖅᑐᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᖃᓂᒪᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᑕᐃᒪᐃᑎᑕᐅᔪᒡᒎᖅ. ᑕᐃᒪᓐᓇ ᑐᑭᓯᕗᖓ, 

ᑕᐃᒪᓐᓇᓗ ᑐᓴᖅᑎᓐᓂᐊᖅᐸᒃᑲ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᑖᓐᓇᖃᐃ ᓇᓗᓇᐃᑦᓯᐊᒻᒪᕆᑉᐸᑦ ᑭᓱᒥᒃ ᐱᒻᒪᖔᑕ. 

ᓇᑯᕐᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᓇᓗᓇᐃᑦᑎᐊᒻᒪᕆᖏᒃᑲᓗᐊᖅᐸᑦ, 

ᓇᓗᓇᕋᓗᐊᖅᐸᑦ ᓱᖁᑎᒋᖏᑦᑎᐊᖅᑕᕋ. ᐆᒥᖓᓕ 

ᐅᖃᕋᓱᒃᐳᖓ, ᐅᖃᕋᓱᐃᓐᓇᖅᑲᐅᓪᓗᖓᓗ, ᒫᓐᓇ 

ᐋᖅᑭᒃᓯᒪᓂᖓ ᐃᓗᐊᖏᒻᒪᑦ 

ᑕᑯᓇᒃᑲᓐᓂᕈᓐᓇᖅᐱᓯᐅᒃ? ᓱᖁᑕᐅᖅᑰᓐᖏᑦᑐᖅ ᑭᓱ 

ᐃᓗᐊᖏᔾᔪᑎᐊᓘᖕᒪᖔᑦ 

ᐃᓗᐊᖏᔾᔪᑕᐅᒻᒪᖔᓪᓘᓐᓃᑦ. ᒫᓐᓇ ᐋᖅᑭᒃᓯᒪᓂᖓ 

ᐱᐅᖏᒻᒪᑦ ᐋᖅᑭᑦᑎᐊᖅᓯᒪᓐᖏᓐᓇᑦᑎᒍ, 

ᐊᑲᐅᓯᒋᐊᒃᑲᓐᓂᕈᓐᓇᖏᑦᑎᐊᖅᑐᖃᐃ ᒪᓐᓇᐃᑦ, 

ᖃᓄᖅᑑᕈᑎᒋᒃᑲᓐᓂᕈᓐᓇᖏᑦᑎᐊᖅᑕᓯᖃᐃ 

ᒪᓐᓇᐃᑦ? ᑕᕝᕙᑐᐊᑦᑎᐊᖅ ᐊᐱᖅᓲᑎᒐ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᑖᓐᓇ ᑐᖏᓕᕐᓅᕈᒪᓪᓗᒍ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᑮᓇᐃᓐᓇᖅ. 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦ ᒐᕙᒪᒃᑯᖏᑦ ᐋᓐᓂᐊᖅᑕᐃᓕᓕᕆᓂᕐᒥᒃ 

ᓴᖅᑭᔮᖅᑎᑦᑎᔪᑦ ᐱᔾᔪᑎᓗᑎᒃ ᒐᕙᒪᑐᖃᒃᑯᑦ 

ᐋᓐᓂᐊᖅᑕᐃᓕᓕᕆᔨᖏᓐᓂᑦ 

ᑮᓇᐅᔭᖃᖅᑎᑦᑎᕙᒻᒪᑕ ᐊᒻᒪᑦᑕᐅᖅ ᖄᖓᒍᒃᑲᓐᓂᖅ 

ᑮᓇᐅᔭᖃᖅᑎᑦᑎᕙᒃᑭᓪᓗᑎᒃ ᑕᒪᒃᑯᓄᖓ 

ᐅᖓᕙᓗᐊᖅᓯᒪᔪᓄᑦ ᑭᒍᑎᓕᕆᔭᐅᔭᕆᐊᓕᓐᓄᑦ. 

ᑐᓴᕐᕕᒋᔪᓐᓇᖅᑕᕋᓗᐊᕗᑦ ᐅᖃᖃᑎᒋᓗᒋᑦ ᖃᓄᖅ 

ᑖᒃᑯᐊ ᐅᑕᖅᑭᑯᑖᒋᐊᖃᕐᓂᐅᕙᑦᑐᐃᑦ 

ᓇᐃᓪᓕᒋᐊᖅᑕᐅᒍᓐᓇᕐᒪᖔᑕ.  

 

ᑕᕝᕙ ᑭᒍᑎᓕᕆᔩᑦ ᖃᑦᑏᓐᓇᐅᓗᐊᖅᐸᒻᒥᒻᒪᑕ 

ᖃᐅᔨᓴᕋᓱᒃᑲᓗᐊᖅᑐᒍᑦ 

ᐊᒥᓱᕈᕆᐊᖅᑎᒍᓐᓇᓐᖏᒃᑲᓗᐊᕐᒪᖔᑦᑎᒍᑦ 

ᐱᓚᑦᑕᐅᕕᒻᒥ ᐅᕙᓂ ᐃᖃᓗᓐᓂ 

ᐱᓕᕆᐊᖑᒍᓐᓇᖃᑦᑕᕐᓂᖏᑦ ᒫᓐᓇ 

ᒫᓂᑑᒪᒨᖃᑦᑕᕐᖓᑕᐃᓛᒃ ᐃᓚᖏᑦ ᑕᐅᓄᖓ 

ᑰᔾᔪᐊᕐᒥ ᐋᓐᓂᐊᕕᒻᒧᑦ ᖃᓂᐅᑉ ᐃᓗᐊᓃᑦᑐᓂᒃ 

ᐱᓚᑦᑐᐃᕕᖃᕐᖓᑕ. ᑲᔪᓯᒋᐊᖅᑎᒐᓱᓪᓗᒍᓕ ᑕᒪᓐᓇ 

ᐃᓱᒫᓗᓐᓇᖅᑐᖅ.  

 

ᑰᔾᔪᐊᒥ ᖃᓄᐃᑲᒻᒪᓐᓂᒥᓂᖅ ᑖᓐᓇ 

ᐅᖃᐅᓯᕆᒃᑲᓐᓂᕈᓐᓇᖅᑕᕗᑦ ᒥᑦᑎᒪᑕᓕᒻᒥᐅᓄᑦ 

ᓇᓕᕌᒃᑲᓐᓂᕋᓱᓪᓗᑕ ᐊᑐᒐᔅᓴᐅᔪᓂᒃ 

ᖃᑦᑏᓐᓇᕈᕆᐊᖅᑎᒐᓱᓪᓗᒋᓗ ᑕᐃᒃᑯᐊ 

ᐅᑕᖅᑭᑐᐃᓐᓇᖅᑐᐃᑦ ᓱᕈᓯᓛᑦ 

ᑭᒍᑎᓕᕆᔭᐅᕕᔅᓴᒥᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. Deputy ᒥᓂᔅᑕ 

ᐅᖃᐅᑎᕕᓐᖔ ᒥᑦᑎᒪᑕᓕᖕᒥᐅᑦ 

ᐅᖃᐅᑎᔪᓐᓇᕐᓂᕋᖅᖢᒋᑦ ᐃᒪᓐᓇ 

ᑭᒡᒐᖅᑐᖅᑐᐃᓐᓇᐅᒐᔅᓯ ᑲᓇᑕᐅᑉ 

ᖃᓂᒪᖃᕐᓇᓐᖏᑦᑐᓕᕆᔨᒃᑯᓐᓄᑦ ᑖᒃᑯᐊᓗ 

ᐅᖃᖅᓯᒪᓪᓗᑎᒃ ᑰᒡᔪᐊᕌᓗᖕᒧᐊᖃᑦᑕᕐᓗᓯ ᑭᓯᐊᓂ 

ᒫᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᑖᓐᓇ ᑭᐅᔾᔮᓐᖏᓐᓇᒃᑯ. 

ᓇᑯᕐᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᑖᓐᓇ ᐊᖏᖃᑎᒌᒍᑕᐅᓇᓱᒋᓪᓗᒍ. ᖃᔅᓯᓄᑦ 

ᐊᕐᕌᒍᓄᑦ ᐊᑐᕐᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᐅᖃᖅᑲᐅᒐᒪ ᑖᓐᓇ ᐊᑕᐅᓯᐊᖅᓱᓂ ᑕᐃᒪ 

ᑮᓇᐅᔭᖃᖅᑎᑕᐅᓚᐅᖅᑐᒍᑦ ᑕᐃᒪ 

ᐃᖏᕐᕋᓂᖃᕇᓚᐅᖅᑐᖅ. ᒫᓐᓇ 

ᐊᖏᖃᑎᒌᒃᑲᓐᓂᕋᓱᐊᖅᑐᒍᑦ 

ᖃᓄᖅᑑᖃᑎᖃᒃᑲᓐᓂᕋᓱᐊᖅᓱᑕ 

ᖃᑦᓰᓐᓇᕈᖅᐹᓪᓕᕈᒪᓪᓗᒋᑦ ᑕᒪᒃᑯᐊ ᓄᑕᖅᑲᐃᑦ 

ᑭᒍᓯᕆᕙᑦᑐᑦ ᐱᓚᑦᑕᐅᔭᕆᐊᓖᑦ. ᓇᑯᕐᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᕐᒨᓚᐅᓐᖏᓂᓐᓂ 

ᐃᖅᑲᐃᑎᑦᑎᒋᐊᕈᒪᑐᐃᓐᓇᖅᑐᖓ ᑲᑎᒪᒐᑦᑕ 

ᐱᔾᔪᑎᖃᖅᑐᑕ ᑲᑎᒪᓂᑐᐃᓐᓇᕐᒥ ᕿᒥᕐᕈᐊᕋᑦᑕ 

ᓄᓇᕗᑦ ᒐᕙᒪᒃᑯᖏᑦᑕ ᑐᒃᓯᕌᖏᓐᓂ 2014-15-ᒥ 

ᑮᓇᐅᔭᖁᑎᒃᓴᖏᓐᓂᑦ, ᑖᒃᑯᓄᖓ ᐊᐱᖅᑯᑎᓯ 

ᑐᕌᖓᑎᖃᑦᑕᕐᓗᒋᑦ. ᖁᔭᓐᓇᒦᒃ. 

 

ᑭᖑᓪᓕᐅᓕᕐᒥᔪᖅ, ᒥᔅᑕ Hᐃᒃᔅ. 

 

Hᐃᒃᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑳᓐᑐᕌᒃ−ᒋᔭᖓ ᑭᒍᑎᓕᕆᓂᕐᒧᓂᓛᒃ 

ᓄᓇᕘᒥ, ᐊᐱᖅᓱᑲᓐᓂᕈᒪᒐᒪ. ᒥᔅᑕ ᐃᓄᒃ 

ᐊᐱᖅᓱᑎᓪᓗᒍ, ᐊᐱᕆᒍᒪᓚᕿᓕᕋᑖᕋᒪ. 

 

ᑕᐃᒪ ᖃᖓᑕᓲᒥ ᓂᐅᕕᖅᓯᒪᓪᓗᓯ 

ᑰᔾᔪᐊᓕᐊᕆᐊᖃᕐᓂᖓᑕᒎᖅ 120 ᓱᕈᓯᓛᓂᑦ 

ᐅᓯᓪᓗᓂ, ᑭᒍᑎᓕᕆᔭᐅᔭᖅᑐᖅᑐᓂᑦ. 

 

ᑖᓐᓇ ᑳᓐᑐᕌᒃᒥ ᑐᒃᓯᕋᐅᑎᖓ ᑕᑯᒐᒃᑯ 

ᑭᒍᓯᓕᕆᓂᕐᒧᑦ ᕿᑭᖅᑖᓗᒻᒥ 2011-12 ᒥᑦ. ᑖᒃᑯᐊ  

ᓱᕈᓯᕐᓄᑦ ᑭᒍᑎᓕᕆᓐᓇᐃᑦ ᐅᓪᓗᐃᑦ 40 ᑕᖅᑯᐃᑦ 

ᑕᕝᕙᓂ ᐃᖃᓗᓐᓄ ᐋᓐᓂᐊᕕᖓᓂᑦ, ᐃᓛᒃ 

ᕿᑭᖅᑕᓂ ᐋᓐᓂᐊᕕᖓᓂ. 

 

ᑖᓐᓇ ᖄᖓᒍᒃᑲᓐᓂᐅᕚ ᑳᓐᑐᕌᒃᑯᑦ 

ᐱᓕᕆᐊᕆᒋᐊᓕᔅᓯᓐᓂ? ᐅᕝᕙᓘᓐᓃᑦ ᓴᓂᕌᒎᖅᑐᐃᑦ 

ᑖᒃᑯᐊ ᐃᖃᓗᓐᓂ ᐱᓕᕆᐊᖑᖃᑦᑕᖅᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ 

ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦ, 

ᐃᒃᓯᕙᐅᑖᖅ. ᑖᔅᓱᒪ ᐃᓗᓕᖏᓐᓂ ᖃᐅᔨᒪᖏᓐᓇᒪ, 

ᒪᓕᒐᓕᐅᖅᑎᐅᑉ ᐅᖃᐅᓯᖏᓐᓂᑦ. ᑭᓯᐊᓂᓕ 

ᐊᒥᓱᐊᓗᐃᑦ ᐅᑕᖅᑭᔪᑦ ᓄᓇᕘᒥ ᐊᕕᑦᑐᖅᓯᒪᖏᓐᓂ 

ᐊᒥᓱᐊᓘᔪᐃᑦ ᐅᑕᖅᑭᔪᐃᑦ ᑭᒍᑎᓕᕆᔭᐅᓂᕐᒥᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

Hᐃᒃᓯ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔾᔪᑏᑦ ᐊᐱᖅᑯᑎᑖᕐᕕᒋᒃᑲᓐᓂᑐᐃᓐᓇᖅᑲᕋ, 

ᖃᑦᑎᐅᒻᒪᑕ, ᖃᓄᖅ ᐊᒥᓲᑎᒋᕙ ᐅᑕᖅᑭᔪᐃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᓐᓇ ᕿᓂᕋᓱᐊᖅᑕᕋ ᑕᑯᓚᐅᕋᓗᐊᕋᒃᑯ 

ᖃᑦᑎᐅᓂᖏᑦ. ᐅᑕᖅᑭᔭᐅᑲᐃᓐᓇᕐᓚᖓᐃ. 

 

ᐅᑕᖅᑭᑎᑦᑎᑐᐃᓐᓇᓂᐊᖏᓐᓇᒪ ᐃᒃᓯᕙᐅᑖᖅ 

ᑖᔅᓱᒧᖓ ᓇᓗᓇᐃᕈᓐᓇᖅᑐᒍᑦ ᐱᓯᒪᓕᑐᐊᕈᑦᑎᒍ. 

ᓇᑯᕐᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

Hᐃᒃᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᓪᓗᐃᑦ ᖃᑦᑎᐅᓂᖏᑦ ᑕᑯᓐᓈᖅᑐᒋᑦ 

ᑭᒍᑎᓕᕆᔭᐅᕕᐅᓂᐊᖅᑐᐃᑦ ᓄᓇᕗᒻᒥ ᑕᕝᕘᓇ  

ᑳᓐᑐᕋᖓᓂ ᕿᑭᖅᑖᓗᒻᒧ ᕿᒥᕐᕈᑦᑎᐊᓕᓚᐅᕋᒃᑯ. 

 

ᑕᕝᕙᓂ ᑐᒃᓯᕋᐅᑎᖏᓐᓂᑦ ᑳᓐᑐᕌᒐᓱᐊᕈᒪᔪᓄᑦ 

ᑕᑯᓪᓗᒋᑦ ᐅᓪᓗᖏᑦ ᑲᑎᑎᕋᒃᑭᑦ, 

ᐊᔾᔨᒌᖏᑦᑐᕈᓘᔭᐃᑦ, ᑭᒍᓐᓂᐊᖅᑎᓅᑐᐃᓐᓇᓲᑦ, 

ᑭᒍᑎᓐᖑᐊᖅᑖᕋᓱᑦᑐᐃᓪᓗ ᐊᒻᒪᑦᑕᐅᖅ ᑭᒍᑎᖏᑦ 

ᑐᑭᓕᐊᓯᑎᑕᐅᒋᐊᕆᐊᓖᑦ, ᐊᒻᒪ ᓱᕈᓯᓛᑦ 

ᑭᒍᑎᓕᕆᔭᐅᔭᕆᐊᓖᑦ. ᑖᒃᑯᐊ 1,088 ᐅᓪᓗᐃᑦ 

ᓄᓇᕗᒻᒥ ᑭᒍᑎᓕᕆᔭᐅᕕᐅᔭᕆᐊᖃᖅᐸᑉᐳᑦ. 

 

ᕿᑭᖅᑖᓗᒻᒥᑐᐊᑦᑎᐊᖅ ᓄᓇᓕᖕᓂ ᐊᔾᔨᒌᖏᑦᑐᓂᑦ, 

ᐊᔾᔨᒌᖏᑦᑑᒐᓗᐊᑦ. ᑭᓯᐊᓂ ᐅᓪᓗᖅ ᖃᐅᑕᒫᑦ, 

ᐅᓪᓗᓕᒫᖅ, ᖃᖓᒍᒃᑲᓂᕐᓗ ᑭᒍᓐᓂᐊᖅᑎᒥᑦ 

ᐃᖅᑲᓇᐃᔭᖅᑐᖃᐃᓐᓇᕆᐊᖃᖅᑯ ᐊᓯᖏᓪᓗ 

ᕿᑭᖅᑖᓗᒻᒥᑐᐃᓐᓇᖅ. 

 

ᒥᓂᔅᑕᒧᑦ ᓇᓗᓇᐃᕐᕕᐅᔪᓐᓇᖅᐳᖔ ᑖᒃᑯᐊ 

ᐱᓕᕆᐊᕆᒋᐊᖃᖅᓯᒪᔭᓯ ᐊᖏᖃᑎᒌᒍᑎᑎᒍᑦ 

ᐱᓕᕆᐊᕆᕙᒃᑲᓗᐊᖅᑭᓯᐅ ᐊᑕᖏᖅᑐᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᐅᓯᕆᑐᐃᓐᓇᕐᓗᒋᑦ ᖃᑦᑎᐅᓂᖏᑦ 

ᑖᒃᑯᐊ ᑳᓐᑐᕌᑯᑦ ᑭᒍᑎᓕᕆᔭᐅᕕᐅᒍᓐᓇᖃᑦᑕᖅᑐᑦ 

ᓄᓇᓕᓐᓂ 1692. ᐃᖃᓗᓐᓂᓕ 50-

ᐸᓘᓚᐅᖅᑐᐃᑦ. 

 

ᑖᓐᓇᓕ ᐊᐱᖅᑯᑏᑦ ᐱᓪᓗᒍ, 

ᓘᑦᑖᖑᖏᒃᑲᓗᐊᖅᑐᖓᐃᓛᒃ ᑭᓯᐊᓂ 

ᐅᖃᑎᒍᓐᓇᕆᒃᑭᑦ, ᐱᓚᑦᑐᐃᔩᓪᓗ, ᐊᓯᖏᓪᓗ 

ᐱᓕᕆᕕᖃᕆᐊᖃᓲᖑᒻᒪᑕ. ᓄᓇᓕᖕᓄ 

ᐳᓚᕋᑦᑐᐊᓗᑐᐃᓐᓇᐅᒍᓐᓇᖏᒻᒪᑕ. ᒫᓐᓇ 

ᐱᓕᕆᕕᖃᖏᒻᒪᑕ ᑕᐃᒪᐃᑦᑐᓂᑦ ᓄᓇᓕᖕᓂ 

ᐃᓚᖏᓐᓂᑦ. 

 

ᐊᒻᒪᑦᑕᐅᖅ ᓱᕈᓯᓛᑦ 0-7 ᐊᕐᕌᒍᓖᑦ, 

ᖃᐅᔨᓴᖅᑕᐅᖃᑦᑕᕆᐊᖃᓲᖑᒻᒪᑕ ᑭᒍᓐᓂᐊᖅᑎᒧᑦ, 

ᑭᒍᑎᓕᕆᔭᐅᔭᕆᐊᖃᖃᑕᓘᓐᓃᑦ,  

ᖃᓂᓕᕆᔭᐅᔭᕆᐊᖃᑲᓪᓚᓂᖅᑲᑕ. ᑕᐃᑯᖓ 

ᑭᒍᑎᖏᑦ ᓱᕋᑦᑕᐃᓕᒪᑎᒐᓱᓐᓂᐊᕐᓗᒋᑦ 

ᐅᕝᕙᓘᓐᓃᑦ ᐋᖅᑭᒋᐊᖅᑕᐅᒋᐊᖃᕐᓂᖅᑲᑕ 

ᐱᓕᕆᐊᖑᖁᔭᐅᓗᓂ. ᑕᐃᒪ ᑲᑐᔾᔨᓗᑎᒃ ᑭᓯᐊᓂ 

ᐱᓚᑦᑐᐃᕙᒻᒥᒻᒪᑕ ᐃᓄᑑᔾᔭᐅᒍᓐᓇᐸᓐᖏᒻᒪᑕ, 

ᑕᒪᓐᓇ ᐃᓱᒪᒋᖃᓯᐅᔾᔭᐅᒋᐊᖃᑉᐸᒥᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑲᑐᔾᔨᔪᓄᓂᓛᒃ 

ᖃᓂᓕᕆᔨᓄᑦ ᑭᒍᑎᓕᕆᔨᓄᑦ ᑕᒪᓐᓇ 

ᕿᒥᕐᕈᔭᐅᖃᑦᑕᕆᐊᖃᖔᑦ ᑕᐃᒃᑯᐊᓕ 

ᑳᓐᑐᕌᒐᓱᐊᕈᒪᔪᓄᑦ ᑐᔅᓯᕋᐅᑎᐅᔪᔪᑦ 2012-

ᑎᓪᓗᒎᔪᒻᒪᑕ, ᑖᒃᑯᐊ 

ᐅᖃᐅᓯᕆᔭᐃᓐᓇᕆᔾᔮᖏᓐᓇᒃᑭᑦ 

ᑭᒍᓐᓂᐊᖅᑎᐅᔪᔪᐃᑦ. ᑳᓐᑐᕌᖏᑎᒍᑦ 

ᒪᓕᑦᑎᐊᕐᓂᐊᕈᔅᓯᐅᒃ ᑕᒪᒃᑯᓂᖓ ᐱᔨᑦᑎᕋᐅᑎᓂᒃ 

ᓴᖅᑭᔮᑎᑏᓐᓇᕆᐊᖃᓐᖏᒃᑲᓗᕋᔅᓰ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑳᓐᑐᕌᒃ ᑖᓐᓇ ᐊᖏᖃᑎᒌᒍᑎ 

ᐅᖃᐅᓰᑦ ᐱᓯᒪᓐᖏᓇᒃᑯᑦ. ᑖᒃᑯᐊ 

ᐋᓐᓂᐊᑕᐃᓕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᐱᓕᕆᕕᕗᑦ 

ᑲᑎᖃᑎᒌᖃᑦᑕᑦᑐᖅ ᕿᒥᕐᕈᐊᖅᑐᑎᒃ ᑖᒃᑯᓂᖓ 

ᑳᓐᑐᕌᖏᓐᓂ ᐱᖃᓯᐅᑎᓪᓗᒋᑦ, ᐅᓪᓗᐃᑦ ᖃᑦᑏᑦ 

ᓄᓇᓕᓐᓅᖃᑦᑕᕆᐊᖃᕐᓂᐊᕐᒪᖔᑕ, 

ᖃᑦᑎᐊᑎᕐᓗᑎᒃ 

ᓄᓇᓕᓐᓅᖃᑦᑕᕆᐊᖃᕐᓂᐊᕐᒪᖔᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᖅ. ᑐᑭᓯᔪᖓ 

ᒥᓂᔅᑕ ᖃᓄᑎᒋ ᐱᒡᒐᓇᕐᒪᖔᖅ ᑕᒪᐅᖓ 

ᖃᐅᔨᒪᓪᓚᕆᑦᑐᓂ ᐃᖅᑲᓇᐃᔭᖅᑎᓂ 

ᑎᑭᑎᑦᑎᓇᓱᖃᑦᑕᕆᐊᔅᓴᖅ. ᑕᐃᒫᑦᑕᐅ ᑕᕝᕙ 

ᐅᖃᐅᓯᕆᖅᑲᐅᒻᒥᒐᕕᐅᒃ ᐋᓐᓂᐊᕕᒻᒥ ᒫᓂ ᐃᒻᒥᓂᒃ 

ᐱᓚᒃᑐᐃᕕᒻᒥᒃ ᐊᐅᓚᑦᑎᒍᓐᓇᓪᓚᕆᓐᖏᒻᒪᑕᒎᖅ 

ᑖᕙᓐᓇ ᐱᓚᑦᑐᐃᕕᕗᑦ ᓄᑖᐸᓗᓪᓚᕆᐅᒻᒪᑦ 

ᑕᕝᕙᓂ ᐋᓐᓂᐊᕕᒻᒥ. 

ᐊᕙᓂᖃᐃ ᐱᓕᕆᕕᕗᑦ ᐱᓚᑦᑐᑦᑕᐅᔭᕆᐊᓕᓐᓂᒃ 

ᖃᓂᖏᑎᒍᑦ ᐱᓕᕆᐊᖃᕈᓐᓇᖏᑦᑐᑦ ᑕᒪᒃᑮᓐᓃ? 

ᖁᔭᓐᓇᒦᒃ. ᐃᓛᒃ ᐃᓘᓐᓇᖏᓐᓂ ᑲᒪᒋᔭᐅᒋᐊᓕᓐᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐋᓐᓂᐊᕕᒻᒥᐅᑕᕐᓄᑦ 

ᑭᐅᔭᐅᒋᐊᖃᕋᔭᖅᑑᔮᕐᒥᔫᖅ ᑕᐃᓐᓇᓗ 

ᒪᑐᐃᖅᑕᐅᕋᑖᔪᔪᖅ ᐋᓐᓂᐊᕕᐅᑉ ᐃᓚᖓ ᓘᑦᑖᓄᑦ 

ᐊᓪᓚᕝᕕᒋᔭᐅᑲᐃᓐᓇᖓᑕ ᓱᓕ 

ᓴᓇᔭᐅᕙᓪᓕᐊᑐᐃᓐᓇᖅᑐᓂ, 

ᓴᓇᒋᐊᖅᑕᐅᕙᓪᓕᐊᑐᐃᓐᓇᖅᑐᓂᖅ ᐋᓐᓂᐊᕕᒻᒥ. 

ᐃᓂᒋᒐᔭᖅᑕᖏ ᓱᓖᓛᒃ 

ᓴᓇᔭᐅᕙᓪᓕᐊᑐᐃᓐᓇᕐᖓᑕ.  

 

ᒫᓐᓇ ᒪᕐᕉᓐᓂᒃ ᐱᓚᑦᑐᐃᕕᓖᑦ ᐃᓪᓗᕈᓰᓐᓂᒃ, 

ᑕᐃᒃᑯᐊᑦᑕᐅᖅ ᐊᑐᖅᑕᐅᒋᐊᖃᖅᐸᒥᒻᒪ 

ᑐᐊᕕᕐᓇᖅᑐᖃᓕᕋᐃᒻᒪᑦ. ᖃᐅᔨᒪᒐᓗᐊᖅᑐᖓ 

ᐅᖃᖃᑎᒌᑦᑐᖅᑕᖃᖅᑐᖅ ᖃᓄᖅ ᑖᒃᑯᐊ 

ᐊᑐᖅᑕᐅᖃᑦᑕᕈᓐᓇᕐᓂᐊᒪᖔᑕ ᐱᖃᓯᐅᑎᓗᒋᑦ 

ᖃᓂᖏᒍᑦ ᐱᓚᑦᑕᐅᒋᐊᖃᑉᐸᑦᑐᐃ, ᖃᓂᖏᑕ 

ᐃᓗᐊᒍᑦ, ᐃᖃᓗᓐᓂ ᑖᓐᓇ ᑕᖅᑭᕆᓛᖅᑕᑎᓐᓂ 

ᐃᖏᕐᕋᓯᒋᐊᓛᖅᑐᔅᓴᐅᓕᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔾᔨᖓᓂᑦᑕᐅᖅ ᑳᓐᑐᕌᒃ ᐅᖃᐅᓯᒻᒪ 

ᐱᓯᒪᓐᖏᑎᐊᕐᒥᒐᒪ ᐅᕙᓂ. ᑕᕝᕙᓂ 

ᑐᔅᓯᕋᐅᑎᐅᔪᔪᒥ ᑳᓐᑐᕌᒐᓱᐊᕈᒪᔪᓄᑦ ᐅᖃᖅᓯᒪᒻᒪ 

ᑕᓐᓇ ᑳᓐᑐᕌᒃᑖᕋᓱᐊᖅᑐᖅ ᓱᓂᓯᖃᑦᑕᓂᐊᖅᑐᖅ 

ᑭᒍᓐᓂᐊᖅᑐᓕᕆᓂᕐᒥᑦ ᑐᑭᒧᐊᑦᑎᑦᑎᔨᐅᔪᒥᒃ 

ᐊᒻᒪᑦᑕᐅ ᐋᓐᓂᐊᕐᕕᓕᐊᖃᑦᑕᖅᑐᐃᑦ ᑲᒪᔨᖏᓐᓂ. 

ᐊᒻᒪᑦᑕᐅᖅ ᐊᐅᓪᓚᖃᑦᑕᕐᓂᕆᓂᐊᖅᑕᖏᓐᓂᒃ 

ᓄᓇᓕᓐᓄᑦ ᐃᓪᓗᖅᓯᐅᑎᖏᓐᓂᒃ 

ᐊᖅᑭᑦᑎᕆᖃᑦᑕᕐᓗᓂ ᑐᓂᓯᖃᑦᑕᕐᓗᓂᓗ 

ᐊᖏᖅᑕᐅᓂᐊᕐᖓᑕ. ᑖᒃᑯᐊ 

ᓴᓇᔭᐅᑦᑎᐊᐸᒃᑲᓗᐊᖅᑳ ᐅᓪᓗᖅᓯᐅᑏᑦ, 

ᐊᖏᕋᔅᓴᓕᐊᖑᕙᑉᐹᑦ ᓄᓇᓕᓐᓅᕐᕕᒋᓂᐊᖅᑕᖏᑦ? 

ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᑦᓱᒧᖓ ᑐᖏᓕᒃᑲᓐᓂᕋᓄᑦ ᐊᐱᖅᑯᑎᖓ 

ᑭᐅᔭᐅᖁᓪᓗᒍ. ᖁᔭᓐᓇᒦᒃ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᖃᑦᑕᖅᓯᒪᒻᒪᑦ ᑖᒃᑯᐊ ᑲᓇᑕᒥ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐊᒻᒪ 

ᐋᓐᓂᐊᖅᑕᐃᓕᓕᕆᔨᒃᑯᑦ ᓄᓇᕘᒻᒥ ᑲᑎᖃᑦᑕᕐᖓᑕ. 

ᑖᒃᑯᐊ ᑳᓐᑐᕌᒃᓯᒪᖃᑦᑕᑦᑕᕗᑦ ᒪᓕᑦᑎᐊᕋᓗᐊᕐᒫᖔᑕ 

ᐅᓪᓗᖏᓐᓂ ᓄᓇᓕᓐᓅᕆᐊᓕᖏᓐᓂᒃ ᐊᒻᒪᑦᑕᐅᖅ 

ᑳᓐᑐᕌᒃ ᖃᑦᑎᓂ. 

 

ᑲᑎᒪᖃᑎᖃᖃᑦᑕᕐᒥᔪᑦ ᖃᐅᔨᒪᒐᓱᑐᐃᓐᓇᖅᑐᑎᒃ 

ᑖᒃᑯᓂᖓ ᐱᓕᕆᐊᕆᒋᐊᓕᖏᓐᓂᑦ, ᑳᓐᑐᕌᖓᑕ 

ᐃᓗᐊᓂ ᐱᓕᕆᐊᖃᖅᐸᒃᑲᓗᐊᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑮᓇᐃᓐᓇᖅ. ᒥᔅᑕ ᕼᐃᒃᔅ. 

 

Hᐃᒃᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕈᒪ, 

ᑲᑎᒪᖃᑦᑕᖅᐸᒌᖅᑐᓰ? ᑕᐃᒪ ᒪᓕᑦᑕᐅᑦᑎᐊᖅᑳᑦ 

ᐅᓪᓗᖅᓯᐅᑏᑦ ᐋᖅᑭᓱᖅᑕᐅᖃᑦᑕᖅᑐᑦ ᓄᓇᓖᓪᓗ 

ᐳᓛᖅᑕᐅᕕᒋᒋᐊᓕᖏᓐᓂᑦ 

ᐳᓛᕆᐊᖅᑕᐅᑦᑎᐊᖅᐸᑦᑑᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᐄ, ᐃᒃᓯᕙᐅᑖᖅ ᑖᓐᓇ ᑐᖏᓕᓐᓄᑦ ᒥᔅ 

ᑮᓇᐃᓐᓇᕐᒧᑦ ᑭᐅᖁᓪᓗᒍ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᔅ 

ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᕈᓐᓇᖏᑦᑐᖓ ᐃᖅᑲᓇᐃᔭᖅᑎᒃᑲ 

ᖃᐅᔨᒋᒋᐊᕐᕕᒋᓚᐅᓐᖏᓪᓗᒋᑦ. ᑕᐃᒪ ᑭᖑᓪᓕᖅᐹᒥ 

ᑲᑎᒪᓂᐅᔪᒥᓪᓗ ᐅᓂᒃᑳᖃᕈᓐᓇᖅᑐᒍᑦ. ᒫᓐᓇᓕ  

ᐱᓯᒪᔭᒃᑲ ᐱᓪᓗᒋᑦ ᐅᖃᖃᑎᒌᖏᓐᓇᖃᑦᑕᖅᑐᒍᑦ 

ᒐᕙᒪᑐᖃᒃᑯᑦ ᐋᓐᓂᐊᖅᑕᐃᓕᔪᓕᕆᔨᒃᑯᖏᓐᓂᑦ 

ᑳᓐᑐᕌᖏᓐᓂᑦ ᐱᔾᔪᑎᖃᖅᑐᑕ ᐊᒻᒪᓗ 

ᑳᓐᑐᕌᑦᑎᑦᑎᓯᒪᔭᑦᑎᓐᓂᑦ. ᑕᐃᔅᓱᒪᓕ ᑕᐃᓐᓇ 

ᐊᐃᑉᐹ ᐊᐱᖅᑯᑎ ᑭᐅᒐᓱᓐᓂᐊᕐᓗᒍ 

ᐅᑎᕐᕕᒋᔭᕆᐊᖃᓛᕆᒃᑭᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑮᓇᐃᓐᓇᖅ. ᐅᑕᖅᑭᖅᑲᐅᒐᑦᑕ ᑐᓵᔩᑦ 

ᑕᐅᖅᓰᖅᑲᐅᒻᒪᑕ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑖᔅᓱᒧᖓ ᑕᐃᒪᓐᓇ ᑭᐅᔭᐅᒐᑦᑕ. 

 

ᑕᐃᒪ ᐃᓄᓕᒫᖅᓯᐅᑎᓄᑦ ᐋᓐᓂᐊᖅᑕᐃᓕᑎᑦᑎᓂᖅ 

ᐱᔾᔪᑎᒋᓪᓗᒍ, ᑕᐃᒪᐃᓛᒃ ᐃᓛᒃᑰᖓᔪᒥᑦ ᐅᑯᐊ 

ᓂᕿᓕᕆᓂᕐᓂᕋᓗᒃ ᑕᒪᒃᑯᓂᖓ 

ᓂᕆᑦᑎᐊᖃᑦᑕᕐᓂᕐᒥᓪᓗ ᑲᒪᒋᔭᖃᕈᓐᓃᕐᒪᑕ 

ᐃᓛᒃᑰᖓᔪᓂᑦ. ᑕᐃᒪ ᑖᒃᑯᐊ ᐊᓯᖏᓐᓄᑦ 

ᐱᔭᐅᓕᖅᑰᕐᒪᑕ, ᑕᒪᒃᑯᐊ ᖃᓄᖅ 

ᐱᐅᓯᑎᑕᐅᕙᓪᓕᐊᕙᑦ. 

 

ᖃᓄᕐᓕ ᑕᐃᒃᑯᐊ 

ᐊᑐᖅᑕᐅᓂᖅᓴᐅᔪᓐᓇᖅᓯᕙᓪᓕᐊᒍᑎᖃᖅᐸᑦ 

ᓂᕿᓕᕐᓂᕈᔪᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᔅ ᑮᓇᐃᓐᓇᕐᒧᑦ, ᑐᖏᓕᕋᓄᑦ 

ᐊᐱᕆᔭᐅᖁᓪᓗᒍ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᔅ ᑮᓇᐃᓐᓇᖅ.  

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᓄᑖᓐᖑᖅᑎᑕᐅᓚᐅᖅᓯᒪᒻᒪᑕ 

ᑕᒪᒃᑯᓂᖓ ᑲᒪᒋᔭᖃᕐᓂᕐᒥᑦ ᐊᐅᓚᑦᑎᔨᐅᔪᓂᑦ 

ᐋᓐᓂᐊᖅᑐᓕᕆᓂᕐᒧᑦ ᐱᔾᔪᑎᒋᓪᓗᒍ. ᐃᓛᒃᑰᖓᔪᒥᑦ 

ᑕᒪᒃᑯᓂᖓ ᓱᓕ ᐱᑕᓕᐅᒐᓗᐊᖅ, ᓲᕐᓗ ᐃᒻᒥᒍᑦ  

ᖃᐅᔨᒪᔪᓕᓐᓂᑦ ᓱᐴᖅᑐᖃᑦᑕᕐᓂᕐᒧᑦ. ᐃᓛᒃ ᑕᐃᒪ 

ᒥᑭᓂᖅᓴᕈᓐᖏᑦᑑᒐᓗᐃᑦ, 

ᐊᒥᓲᔫᒥᓂᖅᓴᐅᓐᖏᑦᑑᒐᓗᐃᑦ ᑕᐃᒃᑯᐊ 

ᓂᕿᔨᕆᔨᕋᓗᐃᑦ, ᑭᓱᓕᕆᔨᕋᓗᐃᑦ. ᐃᓛᒃ ᑕᐃᒪ 

ᓱᓕ ᑕᐃᒃᑯᓂᖓ ᑲᒪᔪᖅᑕᓕᒃ, ᑲᒪᒋᔭᐅᔪᐃᑦ ᓱᓕ 

ᑖᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑮᓇᐃᓐᓇᖅ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᕐᓗᒍ 101-ᒥᑦ ᓯᕗᓪᓕᐅᑎᑕᐅᔪᒪᔪᓂᑦ, ᑕᐃᑲᓂ 

ᑭᖑᓪᓕᖅᐹᖓᓂ ᐅᖃᖅᓯᒪᒻᒪᑦ ᖃᓄᖅ 

ᑐᕌᖓᖃᕈᒪᓂᐊᕐᒪᖔᑕ. ᓯᕗᓪᓕᖅᐹᒥᑦ 

ᑲᒪᒋᔭᔅᓴᒥᓐᓂᒃ 2010-11-ᒥ ᐅᖃᐅᓯᐅᓚᐅᖅᑐᑦ 

ᐱᔾᔪᑎᒋᓪᓗᒋᑦ. 

 

ᑕᐃᑲᓂ ᖃᓄᐃᑦᑑᓕᕐᒪᖔᑦ 

ᐃᖅᑲᓇᐃᔭᓕᕐᓂᕋᖅᓯᒪᒻᒪᑕ, ᖃᓄᐃᑦᑑᓯᒪᓕᖅᐸᑦ 

ᑕᐃᒃᑯᐊ ᒫᓐᓇᒧᑦ ᑎᑭᑦᑐᒍ ᐊᑕᖏᕐᓗᒋᑦ 

ᑕᐅᑐᓐᓂᕈᒪ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. 

ᑖᓐᓇ ᑐᖏᓕᕋᓄᑦᑕᐅᖅ ᑭᐅᖁᓪᓗᒍ. ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᔅ ᑮᓇᐃᓐᓇᖅ.  

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᓐᓂᐊᖅᑐᓕᕆᔨᒃᑯᑦ ᐱᓕᕆᐊᖃᕋᓱᐊᖅᑐᑦ, 

ᑖᒃᑯᓂᖓ ᓄᑖᓐᖑᖅᑎᕆᓂᕐᒥᑦ ᑲᒪᒋᔭᖃᖅᑐᒍᑦ. 

ᑲᑎᑎᕆᕙᓪᓕᐊᔪᒍᑦ ᑕᒪᒃᑯᓂᖓ 

ᐊᕕᒃᑐᖅᓯᒪᖃᑦᑕᓚᐅᖅᑐᓂᒃ 

ᐋᓐᓂᐊᖅᑕᐃᓕᓕᕆᓂᕐᒧᑦ ᐊᒻᒪᓗ 

ᐃᖢᐊᖅᓴᐃᓕᕆᓂᕐᒧᑦ ᐊᒻᒪᓗ ᐃᓄᓐᓄᑦ. ᑕᐃᒪ 

ᑖᒃᑯᐊ ᓴᓐᖏᓕᖅᑎᑦᑎᕆᔾᔪᑎᒋᓇᓱᒃᖢᒋᑦ 

ᐱᓕᕆᐊᕆᔭᕗᑦ ᐱᐅᓂᖅᓴᐅᖃᑦᑕᖅᑑᓪᓗᐊᕐᓂᐊᕐᒪᑕ 

ᓄᓇᓕᖕᓂ ᖃᓄᐃᑦᑐᓂᒃ ᖃᐅᔨᔭᕌᖓᒥᒃ  

ᑲᒪᒋᔭᐅᒋᐊᓕᓐᓂᒃ ᐊᒃᑐᐊᓂᖅᓴᐅᓂᖃᖁᓪᓗᒋᑦ 

ᑕᒪᒃᑯᓄᖓ ᓄᓇᓕᖕᓄᑦ ᐃᓄᖕᓄᓪᓗ. 

 

ᑕᐃᒪ ᑲᑎᒪᓂᖃᓚᐅᖅᓯᒪᖕᒪᑕ ᐅᑐᐱᕆᒥ ᖃᓄᖅ 

ᐃᓱᒪᒃᓴᖅᓯᐅᕈᑎᒋᓇᓱᒃᖢᒋᑦ ᖃᓄᖅ 

ᑕᐅᑐᒐᖃᕐᓂᐊᕐᒪᖔᑕ ᑕᐃᒪ ᑖᒃᑯᐊ 

ᐃᓚᒋᔭᐅᒐᔭᖅᑐᐃᑦ ᑲᑎᒪᔾᔪᑎᐅᖃᑦᑕᓚᐅᖅᑐᐃᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᑕᐃᒪ ᐱᖃᑎᒋᔭᒃᑲ 

ᐃᖏᕐᕋᔪᓕᕆᓂᕐᒥᒃ ᐋᓐᓂᐊᕐᕕᓕᐊᖃᑦᑕᖅᑐᓄᓪᓗ 

ᐊᐱᕆᔪᖃᖃᑦᑕᖅᓯᒪᒻᒪᑦ. ᑕᐃᒪ ᒪᑉᐱᕐᓗᒍ 101-ᒥ, 

2013-14-ᒥᒎᖅ ᒪᓕᒐᓕᐅᕐᓂᕐᒥᒃ 

ᑲᒪᓂᐊᓚᐅᖅᓯᒪᒻᒪᑕ ᐊᕐᕌᓂᓗ ᐅᖓᑖᓂᓗ ᑕᐃᒪ 

ᑕᐃᒃᑯᐊ ᑕᑯᔪᒫᖅᐱᑎᒍ 

ᒪᓕᒐᒃᓴᓕᐊᕆᔭᐅᕙᓪᓕᐊᔪᐃᑦ ᓴᖅᑭᒃᑎᑕᐅᔪᒃᓴᑦ, 

ᖄᖏᖅᑎᑕᐅᔪᒃᓴᑦ ᒪᓕᒐᓕᐅᕐᕕᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᑖᓐᓇ Public Health Act ᓂᕆᐅᒋᔭᕗᑦ 

ᐅᑭᐅᖓᓂ 2015. ᓇᑯᕐᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᔪᖅ ᐊᑎᖓ ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐱᕆᔪᒪᔪᖓ ᓯᕗᓪᓕᖅᐹᒥᒃ ᖃᑉᓯᓂᒃ 

ᖃᐅᔨᓴᖅᑎᖁᑎᖃᖅᐱᑕ ᓄᓇᕘᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᑖᓐᓇᖃᐃ ᑐᖏᓕᕐᓄᑦ ᑭᐅᔭᐅᑎᓐᓇᓱᓐᓂᐊᖅᐸᕋ  

ᖃᐅᔨᒪᓐᖏᓐᓇᒃᑭᓪᓕ ᖃᑦᓯᓪᓚᕆᐅᒻᒪᖔᑕ 

ᐃᖅᑲᓇᐃᔭᖅᑏᑦ ᑕᒪᑐᒪ ᒥᑦᓵᓄᑦ. ᓇᑯᕐᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓚᐅᑦᓵᑐᐃᓐᓇᕈᒪᓐᖏᓐᓇᒪ ᑕᐃᒪ 

ᐅᑎᕐᕕᒋᒋᐊᖃᕐᓂᐊᖅᐸᕗᑦ ᑭᐅᑦᓯᐊᕈᒪᒐᑦᑎᒍ. 

ᐊᑕᐅᓯᕐᒥᒃ ᖃᐅᔨᓴᖅᑎᖁᑎᖃᕋᓗᐊᖅᑐᒍᑦ 

ᐊᕙᑎᓕᕆᓂᕐᒥᒃ ᖃᐅᔨᓴᖅᑎᐅᔪᓂᒃ ᐃᒡᓗᖁᑕᐅᔪᓂ 

ᐊᑐᓂ ᐊᕕᒃᑐᖅᓯᒪᔪᓂ, ᑭᓯᐊᓂ ᐃᓚᖏᓐᓂᒃ 

ᖃᐅᔨᒪᓐᖏᓐᓇᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᖅ ᑕᒪᒃᑯᐊ ᖃᐅᔨᓴᕋᔪᒃᑎᒋᕙᑦ ᐃᒡᓗᕐᔪᐊᕐᓂᒃ 

ᑕᒪᒃᑯᓂᖓ ᖃᓄᖅ 

ᐋᓐᓂᐊᕐᓇᖅᑐᖃᓕᕋᓗᓐᖏᒃᑲᓗᐊᕐᒪᖔᑕ 

ᑲᑎᖅᓱᕐᕕᐅᓲᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᑖᒃᑯᐊ ᖃᓄᑎᒋ ᕿᒥᕐᕈᓇᖃᑦᑕᕐᒪᖔᑕ ᑖᒃᑯᓂᖓ 

ᐅᐸᑦᑕᐅᔭᕆᐊᓕᐅᖃᑦᑕᖅᑐᓂᒃ ᑖᓐᓇ 

ᐱᓯᒪᒐᓗᐊᕋᑦᑎᒍᑦ ᒫᓐᓇ ᓇᓂᔪᓐᓇᓐᖏᑲᐃᓐᓇᕋᒃᑯ. 

ᑭᐅᓂᐊᕋᒃᑯ ᑖᓐᓇ ᒪᓕᒐᓕᐅᖅᑎᐅᖃᑎᒐ ᐊᓯᐊᓂ 

ᐊᐱᕆᑲᐃᓐᓇᖁᓪᓗᒍ. ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᑖᒃᑯᐊᒎᖅ ᑕᒪᒃᑯᓄᖓ Public Facilities-

ᖑᓂᕋᖅᑕᐅᔪᓄᑦ ᖃᐅᔨᓴᕆᐊᖅᑐᖃᑦᑕᐃᓐᓇᐅᔭᓲᑦ 

ᐊᒻᒪᓗᑦᑕᐅᖅ ᐃᒫᒃ Inspection-ᖑᓂᕋᖅᑕᐅᔪᒥᒃ 

ᐊᕐᕌᒍ ᒪᕐᕈᐃᖅᓱᖃᑦᑕᖅᑐᒡᒎᖅ. 

 

ᑖᒃᑯᓄᖓᑦᑕᐅᖅ Environmental Health 

Officers-ᖑᓂᕋᖅᑕᐅᔪᓄᑦ ᐱᔭᐅᖃᑦᑕᓐᖏᑦᓱᑎᒃ. 

(ᑐᓵᔨᑎᒍᑦ) ᑖᒃᑯᐊ ᖃᐅᔨᓴᖅᑕᐅᖃᑦᑕᖅᑐᐃᑦ ᓲᕐᓗ 

ᓄᓇᓕᖕᓂ ᐱᓐᖑᐊᕐᕕᐅᔪᐃᑦ ᐊᒻᒪᓗ ᐊᓯᖏᓐᓂᑦ  

ᑲᑎᖅᓱᕕᐅᓲᑦ. ᐊᕙᑎᓕᕆᓂᕐᒥᑦ ᖃᐅᔨᓴᖅᑎᐅᔪᓄᑦ, 

ᐅᖃᐅᑎᔭᐅᖏᑎᐊᖅᑐᑎᑦ ᑕᑯᔭᖅᑐᖅᑕᐅᖃᑦᑕᓲᑦ 

ᖃᐅᔨᓴᖅᑕᐅᔭᖅᑐᖅᑕᐅᖃᑦᑕᓲᑦ, ᖃᓄᐃᒻᒪᖔᑕ 

ᓱᓇᒃᑯᑖᓗᕿᒐᓗᖏᑦ. ᑕᐃᒪ ᖃᐅᔨᓕᕌᖓᒥᑦ, 

ᒪᑐᓯᖁᔨᖃᑦᑕᕈᓐᓇᓲᖑᒻᒪᑕ ᑕᒪᒃᑯᓂᖓ 

ᐃᓪᓗᕐᔪᐊᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑕᐃᒪᓐᓇ ᑭᐅᒐᕕᑦ. 

ᐃᓱᒪᒥᐊᕋᒪ ᑕᒪᒃᑯᐊ ᓂᐅᕕᕐᕕᖃᖅᑐᐃᑦ, 

ᓇᒻᒥᓂᖃᖅᑐᐃᑦ, ᓂᖅᓱᖅᑐᐃᔩᓪᓗ, ᐅᕝᕙᓗ 

ᓂᕆᕝᕖᓘᕝᕙ, ᑯᐊᐸᕈᔪᐃᑦ ᐊᓯᖏᓪᓗ ᖃᓄᕐᓕ 

ᖃᐅᔨᓴᖅᑕᐅᒐᔫᑎᒋᕙᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᖃᐅᑎᖔᑐᐃᓐᓇᓚᐅᕐᓚᒍ ᑕᒪᒃᑯᐊ 

ᑕᑯᔭᐅᒐᔪᓐᓂᖅᓴᐃᑦ ᑲᑎᖅᓱᕐᕕᐅᓲᑦ ᓲᕐᓗ, 

ᓄᓇᓕᖕᓂ ᐱᓐᖑᐊᕐᕕᒐᓚᐃᑦ ᐊᓯᖏᓪᓗ, 

ᕼᐋᒻᓚᕋᓗᐃᓪᓘᓐᓃᑦ. ᑕᐃᒪ ᑭᓯᐊᓂ 

ᑭᓇᒃᑯᑐᐃᓐᓇᕐᓄᑦ ᐃᓱᒫᓗᒋᔭᐅᔪᖃᖅᐸᑦ 

ᐅᖃᐅᑎᒋᔭᐅᔫᓪᓗᐊᖅᑐᐃᑦ. 

 

ᐅᓐᓃᔭᐅᔫᓪᓗᐊᖅᑐᐃᑦ ᖃᐅᔨᓴᖅᑕᐅᖁᔭᐅᓪᓗᑎᒃ. 

ᑕᒪᒃᑯᐊ ᐋᓐᓂᐊᕐᕕᓐᓄᓘᓐᓃᑦ ᑕᒪᒃᑯᓄᖓ 

ᑎᓕᐅᒐᐅᔪᓐᓇᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᒥᓂᔅᑕ ᐊᐱᕆᔪᒪᑐᐃᓐᓇᕋᒃᑯ ᖃᐅᔨᒪᒻᒪᖔᖅ, 

ᐱᖁᔨᓯᒪᓕᖅᐸ ᐅᓐᓂᓗᑦᑐᓂᒃ 

ᐅᖃᐅᑎᔪᓐᓇᖅᐱᓐᖏᒎ, ᖃᑦᑏᖅᑐᓯ 

ᐅᓐᓂᓪᓗᕐᕕᐅᕙᒃᓯᒪᒻᒪᖔᔅᓯ, ᐃᓛᒃ ᐅᖃᖅᑐᖃᓯᔪᖅ, 

ᐅᖃᓪᓗᕆᔅᓴᑐᐃᓐᓇᖅᑐᓂᑦ ᑐᓴᔾᔭᐅᓲᖑᒐᑦᑕ 

ᓂᕿᒥᒃ ᐱᐅᖏᑦᑐᒥᑦ ᓂᐅᕕᕐᓂᕋᖅᑐᑎᑦ. ᑕᐃᒪ 

ᑕᐃᒪᓐᓇᕋᓗᒃ ᖃᐅᔨᓴᖅᑕᐅᓲᖑᕙ, 

ᖃᐅᔨᓴᖅᑎᖁᑎᒋᔭᔅᓯᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐊᕙᑎᓕᕆᓂᕐᒥᑦ 

ᖃᐅᔨᓴᖅᑏᑦ ᓴᓗᒪᒻᒪᖔᑕ ᑲᑎᖅᓱᕐᕕᐅᕙᑦᑐᑦ 

ᐃᓄᓐᓄ, ᓂᕆᕕᒐᓗᐃᑦ, ᓯᓂᑦᑕᕐᕕᒐᓗᐃᑦ, 

ᓂᐅᕕᕐᕖᑦ, ᐊᓯᖏᓪᓗ ᐃᓛᒃ ᑕᐃᒪ 

ᓂᕿᓕᕆᕝᕕᒐᓗᓐᓂᑦ, ᓂᕿᓂᓪᓗ ᓂᐅᕕᕐᕕᖃᓲᓂᒃ. 

 

ᐊᒻᒪ ᑕᒪᒃᑯᓂᖓ ᓯᓂᑦᑕᕐᕕᓐᓂ, ᐊᒻᒪᓗ 

ᐊᖏᕐᕋᒥᓐᓂᑦ ᓯᓂᑦᑕᕐᕕᒋᔭᐅᔪᓂᑦ ᐱᓐᖑᐊᕐᕕᓐᓂᑦ, 

ᐸᐃᕆᕕᓐᓂᑦ, ᐃᓐᓇᕐᓄᑦ ᓇᔪᖅᑕᐅᕙᑦᑐᓂᑦ 

ᐅᕝᕙᓘᓐᓃᑦ ᓄᔭᓕᕆᕝᕕᒐᓗᓐᓂᑦ ᑭᓱᑐᐃᓐᓇᕐᓂᑦ 

ᑕᒪᒃᑯᓂᖓ ᐅᐸᑦᑕᐅᓲᓂᑦ ᖃᐅᔨᓴᓲᑦ. ᑕᐃᒪ 

ᑕᒪᒃᑯᐊᑦᑕᐅᑦ ᐃᓪᓗᑦ ᖃᐅᔨᓴᖅᑕᐅᒥᐊᕈᓐᓇᕐᒥᔪᐃᑦ 

ᐱᐅᖏᓗᐊᖅᑐᖃᕐᓂᕋᖅᑕᐅᕙᓗᓐᓂᖅᑲᑦ 

ᓇᓪᓕᐊᓐᓂ ᐃᓪᓗᒥ, ᐃᓄᒻᒧᑦ ᐃᓪᓗᒋᔭᐅᔪᒥᑦ. 

 

ᑕᒪᓐᓇ ᑕᐃᒪᐃᑦᑐᓕᕆᔨᒃᑯᓐᓄ 

ᑲᒪᒋᔭᐅᒋᐊᖃᖔᖅᑐᓪᓕ. ᐃᓛᒃ ᓄᓇᓕᖕᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ: (ᑐᓵᔨᑎᒍ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒥᓱᐊᓗᐃᑦ. ᒥᓂᔅᑕᒧᖅᑲᐃ ᑐᓂᔭᐅᔪᓐᓇᖅᐱᑕ 

ᖃᐅᔨᓴᖅᑕᐅ, ᖃᑦᑎᓂᑦ ᖃᐅᔨᓴᖅᓯᒪᓕᕐᒪᖔᑕ 

ᓲᕐᓗ ᐊᕐᕌᓂᐅᖅᑲᐅᔪᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᐱᓯᒪᖏᑦᑐᖓ ᒫᓐᓇ 

ᐱᓯᒪᖏᑕᒃᑲ, ᑭᓯᐊᓂ ᑐᓂᔾᔫᒥᒍᓐᓇᓛᖅᑕᔅᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒻᒪᓗ 

ᖁᔭᓐᓇᒦᒃ ᑕᐃᒪᓐᓇ ᑭᐅᑦᑎᐊᕋᕕᑦ. ᖁᕕᐊᓇᖅ 

ᑕᐃᒪᓐᓇ ᖃᐅᔨᒪᖃᑕᐅᓗᓂ. 

 

ᑕᐃᒪᓕ ᑕᒪᒃᑯᐊ ᐃᓄᐃᑦ ᐱᔾᔪᑎᒋᓪᓗᒋᑦ 

ᓂᕿᖃᑦᑎᐊᓂᕐᒥᑦ ᐃᓕᓐᓂᐊᕐᕕᓐᓂᓪᓗ 

ᖃᓄᐃᖏᑦᑎᐊᓂᕐᒥᑦ ᑕᒪᒃᑯᐊᖃᐃ 

ᐅᖃᐅᓯᐅᖃᑕᐅᕙ ᐅᓪᓛᕈᕐᒥᑕᓕᐊᕆᔭᐅᕙᑦᑐᐃᑦ, 

ᓄᑕᖅᑲᓄᑦ ᒥᑭᔫᑎᒐᓗᓐᓄᑦ 

ᐃᓕᓐᓂᕐᓂᐊᖅᓵᖅᑎᓪᓗᒋᑦ ᐅᓪᓛᑯᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇ, ᐄ. 

ᐅᓪᓛᕈᕐᒥᑕᖅᑎᑕᐅᖃᑦᑕᕐᓃᑦ ᐃᓚᒋᔭᐅᖃᑕᐅᔪᑦ 

ᓄᑕᖅᑲᑦ ᐃᓕᓐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᓐᖏᓕᕋᓗᐊᖅᑐᖓ, ᑭᓯᐊᓂ 

ᐅᖃᕈᒪᑐᐃᓐᓇᖅᑐᖓ ᑐᓴᕈᒪ ᖁᕕᐊᓱᒃᑐᖓ 

ᑕᐃᒪᓐᓇ. ᑕᒪᒃᑯᐊ ᒐᕙᒪᐃᑦ 

ᑲᒪᒋᔭᒃᓴᑐᖃᕆᒐᓗᐊᕐᒪᒋᑦ ᑕᒪᒃᑯᐊ ᓄᑕᖅᑲᑦ 

ᐃᓕᓐᓂᐊᕆᐊᕌᖓᒥᒃ ᓴᓗᒪᔪᓅᓐᓂᐊᕐᓗᑎᒃ ᐊᒻᒪᓗ 

ᓂᕆᔭᒃᓴᖃᖃᑦᑕᕐᓗᑎᒃ. ᑕᐃᒪᓐᓇ 

ᐃᓕᓐᓂᐊᕆᐊᕐᓂᖅᓴᐅᖃᑦᑕᕈᓐᓇᕋᔭᕐᒪᑕ ᓄᑕᖅᑲᑦ 

ᒥᑭᔫᑏᑦ ᓄᑕᕋᐃᓪᓗ ᓂᕆᑎᑕᐅᕙᒃᑯᒥᒃ 

ᐅᓪᓛᕈᒻᒥᑕᖅᑎᑕᐅᑦᑕᕋᓗᒃᑯᒥᒃ. ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᑕᕝᕙᑐᐊᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᖅ. 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐊHᐅᐃᓛᒃ 

ᑕᐃᓕᑕᐃᓐᓇᖅ. ᐄ, ᑖᒻᓇ Hᐃᕗᓪᓕᖅᐹᕆᓂᐊᒐᕋ 

ᐊᐱᖅᑯᑎᒋᓂᐊᒐᕋ ᑕᒪᑦᓱᒥᖓ 

ᐅᖃᐅHᐃᖃᖅᑎᓪᓗᑕ ᐋᓐᓂᐊᖅᑕᐃᓕᒪᓂᖅ 

ᐊᒥHᐅᓄᑦ ᐃᓄᖕᓄᑦ. ᑖᓐᓇ Hᐃᕗᓪᓕᖅᐹᖅ 

ᐊᐱᖅᑯᑎᒋHᐅᐊᒐᕋ ᑖᑉᑯᓇᓂ ᒪᑉᐱᒐᖏᓐᓂ 

ᐱᓕᕆᐊᒃᓴᕆᔭᐃᓐᓂ 100-ᒋᔮᓂ. 

ᒪᓕᒐᓕᐅᖅᑎᐅᖃᑎᒋᔭᒪ ᐃᓚᖏᑕ 

ᐊᐱᕆᓚᐅᖅᑑᒐᓗᐃᑦ ᑭHᐃᐊᓂᓕ ᐃᓪᓗᐊᒍᖔᖅ 

ᐊᐱᕆHᐅᐊᖅHᐅᖓ ᑖᑉᑯᐊ ᖃᐅᔨHᐊᖅᑎᐅᔪᑦ 

ᖃᐅᔨHᐊᖅᐸᒻᒪᑕ ᐃᒪᕐᒥᒃ ᐃᒥᖅᐸᒃᑲᑉᑎᓐᓂᒃ. 

ᑖᓐᓇ Hᐃᕗᓪᓕᖅᐹᖅ ᐊᐱᖅᑯᑎᒋHᐅᐊᒐᕋ ᓄᓇᓖᑦ 

ᓄᓇᓕᕋᓛᖑᔪᑦ ᓄᓇᕗᑦᒥ ᐃᒥᖅᑕᕐᕕᒻᒥᒃ ᐱᖃᕐᒪᑕ, 

ᐃᒥᖅᑕᐅᑎᓂᒃ ᐊᔾᔭᖅᑐᐃᕕᐅᕙ’ᒪᑕ ᑖᒃᑯᐊ 

ᖃᐅᔨHᐊᖅᑕᐅᕙᒻᒪᖔᑕ Hᐃᕗᓪᓕᖅᐹᖅ 

ᐊᐱᖅᑯᑎᒐ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᑖᓐᓇ ᑭᐅᓂᐊᕋᑦᑎᒍ ᑐᖏᓕᒃᑲᓐᓂᕋᓄᑦ 

ᑭᐅᔭᐅᖁᓪᓗᒍ ᐊᒻᒪᓗᑦᑕᐅᖅ ᑖᑦᓱᒪ 

ᒪᓕᒐᓕᐅᖅᑎᐅᖃᑎᒋᖅᑲᐅᔭᒃᑲ ᐊᐱᖅᑯᑎᖓ 

ᓯᕗᓪᓕᕐᒥ ᓂᖀᑦ ᐱᔾᔪᑎᒋᓪᓗᒋᑦ 

ᐅᓪᓛᕈᒻᒥᓴᐅᖃᑦᑕᖅᑐᐃᑦ 

ᓇᓗᓇᐃᑦᓯᐊᒃᑲᓐᓂᕈᒪᒋᓪᓗᒍᓗ ᑖᑦᓱᒧᖓ 

ᑐᖏᓕᕐᓄᑦ ᑕᒪᒃᑮᑦ ᑭᐅᔭᐅᖁᓪᓗᒋᑦ 

ᐊᔪᕐᓇᓐᖏᑉᐸᑦ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑮᓇᐃᓐᓇᖅ. 

 

ᑮᓇᐃᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᓚᒋᐊᕐᓂᐊᕐᓗᒍ ᒥᓂᔅᑕ ᐅᖃᐅᓯᕆᔭᖏᑦ 

ᐅᓪᓛᕈᒻᒥᑕᖃᑦᑕᕐᓂᖅ ᐱᔾᔪᑎᒋᓪᓗᒍ, ᑖᓐᓇ 

ᐱᓕᕆᐊᕆᖃᑦᑕᖅᑕᕗᑦ ᓄᓇᓕᐅᔪᖅ 

ᓇᓗᓇᐃᖅᓯᑉᐸᑦ ᑕᐃᒪᓐᓇ 

ᓯᕗᓪᓕᖅᐸᐅᑎᑕᐅᒋᐊᖃᕐᓂᖓᓄᑦ ᑕᒪᓐᓇ 

ᑮᓇᐅᔭᖃᖅᑎᑦᓯᒍᓐᓇᖅᑐᒍᑦ ᐊᒻᒪᓗᑦᑕᐅᖅ 

ᐃᓚᒋᐊᕈᓐᓇᖅᑕᕋ ᑕᒪᓐᓇ ᓂᕿᖃᓗᐊᕌᓗᓐᖏᑦᑐᖅ 

ᐱᔾᔪᑎᒋᓪᓗᒋᑦ ᑕᐃᒪᓐᓇ 

ᐅᓪᓛᕈᒻᒥᑕᖅᑎᑦᓯᖃᑦᑕᕐᒪᑕ ᑲᑎᒪᔨᖃᖅᖢᑕ, 

ᐱᓕᕆᖃᑎᖃᖃᑦᑕᖅᖢᑎᒃ 

ᐅᓪᓛᕈᒻᒥᑕᖅᑎᑦᓯᖃᑦᑕᕐᓂᕐᒥᒃ. 

 

ᐊᒻᒪᓗ ᑖᒃᑯᐊ ᖃᐅᔨᓴᖅᑏᑦ ᓂᕿᓂᒃ 

ᓴᓗᒪᓐᖏᑦᑐᓂᒡᓗ ᓴᓗᒪᖃᑦᑕᕐᒪᑕ ᓄᓇᓕᖕᓂ, ᓲᕐᓗ 

ᐃᒥᖅᑕᐅᑎᓂᒡᓘᓐᓃᑦ ᑕᐃᒪᓐᓇᑦᑕᐅᖅ 

ᖃᐅᔨᓴᖃᑦᑕᕐᒥᔪᐃᑦ ᐃᒥᖅᑕᐅᑎᓂᒃ. ᒪᒥᐊᓇᖅ 

ᐳᐃᒍᕋᒃᑯ ᐊᐱᖅᑯᑎᒋᒃᑲᓐᓂᖅᑲᐅᔭᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᔭᕋ ᑭᐅᒻᒪᒍ, ᑭHᐃᐊᓂᓕ ᑕᐃᒪ 

ᐊᐱᖅᓱᒃᑲᓂᕈᐊᓕᖅᐳᖓ ᑕᒪᒃᑯᐊ ᐃᒥᖅᑕᕐᕖᑦ 

ᓄᓇᓕᑎᒍᑦ ᐊᒥHᐅᑎᒍᑦ Hᐅᑉᓗᓕᕐᔪᐊᕐᓂᑦ 

ᓄᓇᕗᓗᒃᑖᒥ ᐊᒥHᐅᑦ ᐱᑕᖃᓐᖏᒻᒪᑕ Hᐅᓕ,  



ᐱᖓᑦᓯᖅ, ᒪᐃ 28, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑎᒍᑦ ᑐᒃᓯᕋᖅHᐃᒪᑉᓗᑕ, ᑭHᐃᐊᓂ ᐊᕐᕌᒍᒥ 

ᐊᑕᐅᓯᕐᒥᒃ ᖃᑉᓯᐊᖅᖢᑎᒃ ᑕᒪᒃᑯᓂᖓ 

ᐃᒥᑦᑕᕐᕕᖕᓂᒃ ᖃᐅᔨHᐊᖅᐸᒻᒪᖔᑕ 

ᐊᐱᖅᑯᑎᒋᒃᑲᓐᓂᕈᐊᓕᖅᐸᕋ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᐊᒻᒪ ᓇᑯᕐᒦᒃ ᑖᓐᓇ ᐊᐱᖅᑯᑎᖃᕐᒪᑦ ᑕᒪᑐᒥᖓ. 

ᑖᓐᓇ ᐸᐃᑉᐹᑦᑎᓐᓃᓐᖏᒻᒪᑦ ᒫᓐᓇ ᐊᒻᒪ ᑐᑭᓯᒍᒪ 

ᑖᒃᑯᓄᖓ ᒪᓕᒐᓕᐅᖅᑎᐅᖃᑎᓐᓄᑦ 

ᑐᓴᖅᑎᑦᓯᒍᓐᓇᕐᒥᔪᖓ. ᓇᑯᕐᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒪ’ᓈᒻᒫᖅᖢᒍ ᒥᓂᔅᑑᔪᖅ ᑭᐅᔾᔪᑎᒋᔮᓄᑦ. ᐃᒡᓗᓄᓕ 

ᒪᓕᒐᓕᐅᖅᑎᐅᖃᑎᒋᔭᒪᑦᑕᐅᖅ 

ᐊᐱᖅᑯᑎᒋᓚᐅᕋᓗᐊᒑ ᐅᓗᕆᐊᓇᖅᑐᒦᑦᑐᖅ 

ᐃᒡᓗᕐᔪᐊᑦ. ᑖᒻᓇᓕ ᐊᐱᖅᑯᑎᒋᔭᕋ 

ᐃᒡᓗᓕᕆᔩᓐᓇᒃᑯᑦ ᐃᒡᓗᕐᔪᐊᖁᑕᐃᓂᒃ 

ᖃᐅᔨᓴᖅᐸᒻᒪᖔᑖ, ᐅᑯᐊᓕ ᐃᒡᓗᓕᕆᔨᕐᔪᐊᑯᓐᓂᑦ 

ᐊᐅᓚᑕᐅᕋᔪᒃᐸᒃᖢᑎᒃ ᑭᓯᐊᓂ ᐃᓄᒃ 

ᓇᒻᒥᓂᖅᑖᕌᖓᒥ ᐃᒡᓗᒋᔭᒥᓂᒃ ᑖᒻᓇᑦᑕᐅᖅ 

ᖃᐅᔨᓴᖅᑕᐅᔪᓐᓇᖏᑉᐸ? ᓯᕗᓪᓕᖅᐹᖅ ᐊᐱᖅᑯᑎᒐ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᐄ, ᑖᓐᓇ 

ᐃᓄᓕᒫᖅᓯᐅᑎᓄᑦ ᐋᓐᓂᐊᖅᑐᓕᕆᔨᒃᑯᓐᓄᑦ 

ᐅᖃᖅᓯᒪᒻᒪᑦ ᓇᒻᒥᓂᕆᔭᐅᓪᓚᑦᑖᖅᑐᓄᑦ ᑎᑎᖅᑲᓂᒃ 

ᐱᓯᒪᓐᖏᓇᑦᑕ. ᑖᑦᓱᒧᖓᑦᑕᐅᖅ ᒪᓕᒐᓕᐅᖅᑎᐅᔪᓄᑦ 

ᑐᓴᖅᑎᑦᓯᒍᓐᓇᕐᒥᔪᒍᑦ ᖃᐅᔨᒋᐊᓚᐅᕐᓗᑕ. ᓇᑯᕐᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᒪ’ᓇᒫᕐᓗᒍ 

ᑭᐅᔾᔪᑖᓂᒃ. ᑖᑉᑯᓄᖓᑦᑕᐅᖅ ᐃᒡᓗᕐᔪᐊᖑᔪᓄᑦ 

ᐃᒡᓗᓕᕆᔨᒃᑯᓐᓂᒃ ᑎᒍᒻᒥᔭᐅᔪᓂᒃ 

ᖃᐅᔨᓴᖅᑕᖅᑎᓪᓗᒋᑦ ᐊᕐᕌᒍᑕᒫᓪᓗ ᑕᒪᒃᑯᐊ ᐃᓚᖏᑦ 

ᐃᒡᓗᕐᔪᐊᓄᑦ ᐊᓂᔭᐅᕙᒃᑐᓄᑦ building codes 

ᐃᓚᖏᑦ ᓄᑖᓐᖑᖅᐸᒻᒪᑕ ᐊᓪᓚᓐᖑᒐᐅᕙᒃᖢᑎᒃ. 

ᑖᒻᓇᐅᑎᓪᓗᒍ ᑕᒪᒃᑯᓂᖓ ᕿᒥᕐᕈᖃᑕᐅᒫᖅᑕᒻᒪᖔᑖ 

ᑐᑭᓯᔪᐊᖅᐳᖓ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᑕᒪᓐᓇ building code-ᓕᕆᓂᐅᔪᖅ 

ᐱᓕᕆᐊᒋᓐᖏᓇᑦᑎᒍ, ᑭᓯᐊᓂ 

ᖃᓂᒪᖃᑦᑕᐃᓕᒪᔪᓕᕆᔨᒃᑯᑦ 

ᐋᓐᓂᐊᔪᓕᕆᓂᕐᒦᑦᑕᑦᑎᐊᖅ ᐱᓕᕆᐊᖃᖅᑐᒍᑦ. 

ᓇᑯᕐᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᑦ, ᐃᒃᓯᕙᐅᑖᖅ. 

ᖃᑉᓗᓈᑐᑦ ᐊᐱᕆᓂᐊᖅᐸᕋ. (ᑐᓵᔨᑎᒍᑦ) 

ᐃᓄᓕᒫᓄᑦ ᐋᓐᓂᐊᖅᑐᓕᕆᓂᕐᒧᑦ ᒪᓕᒐᖅ, ᑕᒪᓐᓇ 

ᐊᑦᑐᐃᒐᔭᓐᖏᓛᖅ ᐃᒡᓗᐃᑦ ᓴᓇᔭᐅᓯᒪᓂᖏᓐᓄᑦ 

ᒪᓕᒐᖏᓐᓄᑦ ᐊᕙᑎᓕᕆᓂᕐᒧᑦ ᐱᓕᕆᔩᑦ 

ᖃᐅᔨᓴᖅᑎᓪᓗᒋᑦ? ᑖᓐᓇ ᐊᐱᖅᑯᑎᒐ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᐅᔭᕇᖅᑲᐅᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᕼᐄ, ᒪ’ᓇᓪᓗᐊᕕᒃ. ᑖᒻᓇ ᕼᐅᓕ 

ᐅᖃᐅᓯᕆᑎᓪᓗᒍ ᐃᓄᓕᒫᓄᑦ ᐋᓐᓂᐊᖅᑐᓕᕆᓂᕐᒧᑦ 

ᒪᓕᒐᖅ 2014-15-ᒥ ᐱᓕᕆᐊᔅᓴᐅᓂᐊᖅᑎᓪᓗ, ᖃᓄᖅ 

ᐊᒥᕼᐆᑎᒋᔪᓂᑦ ᐊᕼᐃᒡᒌᓂᐊᕼᐅᒋᕙᑦ ᑖᑉᓱᒥᖓ? 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐃᑦᓯᕙᐅᑖᖅ. 

ᑖᓐᓇ ᖃᓄᖅ ᐊᓯᒡᒌᓂᐊᖅᑎᒋᕙᑦ ᐊᐱᖅᑯᑎᒋᒻᒪᒍ 

ᑖᑦᓱᒥᖓ ᐱᖁᔭᕐᔪᐊᖑᔪᒥᒃ 

ᖃᓂᒪᖃᑦᑕᐃᓕᒪᔪᓕᕆᔨᒃᑯᓐᓄᑦ ᓄᓇᕗᒧᑦ ᑐᕌᖅᑐᒥᒃ. 

ᑖᓐᓇ ᒪᓕᒐᐅᔪᖅ ᑕᐃᒪᓐᖓᓂᒃ 1957-ᒥᓂᒃ 

ᐊᓯᔾᔨᓚᐅᖅᓯᒪᓐᖏᒻᒪᑦ. ᐊᒻᒪ ᐊᓯᔾᔩᕈᒪᒐᑦᑎᒍ 

ᐅᓄᖅᑐᓂᒃ ᑕᕝᕙᓂ ᐅᓪᓗᒥᓂᓴᐅᔾᔫᒥᓗᓂ 

ᐃᓗᓕᖃᕆᐊᖃᕐᓂᖓᓄᑦ ᑲᔪᓯᒋᐊᖃᖅᑐᖅ. ᑖᒃᑯᐊ 

ᒪᓕᒋᐊᖃᕋᔭᕐᒪᑕ ᒪᑯᓂᖓ ᐅᓪᓗᒥᐅᓕᖅᑐᖅ 

ᐱᔪᓐᓇᐅᑎᐅᔪᓂᑦ ᒪᓕᒐᐅᔪᓂᑦ ᐃᓄᓕᒫᖅᓯᐅᑎᓄᑦ 

ᐱᔪᓐᓇᐅᑎᓄᐊᖓᔪᓂᑦ ᐊᒻᒪᓗ 

ᖃᓂᒪᖃᑦᑕᐃᓕᒪᔪᓕᕆᓂᓕᐅᑉ ᒥᑦᓵᓄᑦ promotion-

ᖑᓂᕋᖅᑕᐅᔪᖅ ᑕᒪᒃᑯᐊᓗ ᐅᓄᖅᑐᐃᑦ ᐊᓯᖏᑦ 

ᑕᕝᕙᓂ ᐅᓪᓗᒥᐅᓂᓴᐅᔾᔫᒥᓕᕆᐊᖃᓕᕋᔭᕐᒪᑕ. 

ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒪ’ᓈᒻᒫᕐᓗᒍ ᒥᓂᔅᑑ ᑭᐅᔾᔪᑎᒋᔮᓄᑦ. 

ᐊᕼᐃᐊᓄᑦᑎᐊᕐᒥᐊᕐᓕ ᓅᓐᓂᐊᓕᕋᒪ. ᑖᑉᑯᓂᖓ 

ᐊᒥᓱᓄᑦ ᐃᓄᓐᓄᑦ ᐋᓐᓂᐊᖅᑕᐃᓕᒪᓂᕐᒧᑦ 

ᐱᓕᕆᐊᖃᖅᑎᓪᓗᑕ ᖃᐅᔨᒪᓗᑉᑖᕋᑉᑕ 

ᖃᐅᔨᒪᒐᒪᓖᓛᖅ ᖃᒪᓂᑦᑐᐊᒥ ᑖᑉᑯᐊ 

ᐋᓐᓂᐊᖅᑐᓕᕆᔩᑦ ᑲᑎᒪᔨᕋᓛᖏᑦ ᕼᐋᒻᓚᒃᑯᓐᓂᑦ 

ᐊᑕᔪᑦ ᖃᒪᓂᑦᑐᐊᒥ ᑲᑎᒪᔨᕋᓛᖏᑦ 

ᐱᓕᕆᓪᓗᕆᑦᑎᐊᒥᐊᖅᑕᒻᒪᑕ. ᑖᒻᓇᐅᑎᓪᓗᒍ ᑕᐃᒪ 

ᑐᔅᓯᕋᐅᑎᑉᑎᓐᓂᑦ ᑐᓂᓯᕙᑉᑕᔅᓯᓐᓂᑦ ᑮᓇᐅᔭᕐᓂᑦ 

ᑖᑉᑯᓇᓂ (ᑐᓵᔨᑎᒍᑦ) ᑐᓂᕐᕈᓯᐊᓄᑦ ᐃᑲᔫᓯᐊᓄᓪᓗ 

ᑎᑎᕋᕆᐊᓐᖓᐅᑎᑦᑎᓐᓂ ᓇᓚᐅᒃᓵᒐᖁᑎᔅᓯᓐᓂ 

ᐱᖃᓯᐅᑎᒻᒪᑕ $250,000-ᓂᑦ ᐊᒡᒍᑐᕈᑕᐅᓂᐊᖅᑐᑦ 

ᓄᓇᓕᓐᓂ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᕼᐋᒻᓚᒃᑯᑦ ᑲᑎᒪᔨᖏᓐᓄᓪᓘᓐᓃᑦ. ᓄᓇᕗᒻᒥ 

ᓄᓇᓕᓕᒫᑦ ᑕᐃᒪᐃᑦᑐᓂᑦ ᑲᑎᒪᔨᕋᓛᖃᖅᐹᑦ 

ᕼᐋᒻᓚᒃᑯᓐᓄᑦ ᑲᑎᒪᔨᓂᓪᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᓕᓐᓂ ᐋᓐᓂᐊᖅᑐᓕᕆᓂᕐᒧᑦ 

ᖃᓄᐃᓐᖏᓯᐊᕐᓂᕐᒧᓪᓗ ᑲᑎᒪᔨᕋᓛᑦ 

ᑕᒪᐃᓐᓂᑲᓴᑦᑎᐊᖅ ᐊᐅᓚᓂᖃᖅᐳᑦ. ᓄᓇᓕᓐᓂ 

ᐋᓐᓂᐊᖅᑐᓕᕆᓂᕐᒧᑦ ᑐᑭᒧᐊᕆᔩᑦ 

ᐱᓕᕆᖃᑎᖃᕐᒥᔪᐃᑦ ᓄᓇᓖᑦ ᐃᓚᖏᓐᓂ, ᓲᕐᓗ 

ᖃᐅᓱᐃᑦᑐᒥ, ᐊᐅᓱᐃᑦᑐᒥ, ᑲᖏᖅᖠᓂᕐᒥ, ᓴᓂᑭᓗᐊᕐᒥ 

ᐊᒻᒪᓗ ᐅᖅᓱᖅᑑᒥ ᐃᓚᒋᔭᐅᖁᓪᓗᒋᑦ ᓄᓇᓕᓐᓂ 

ᐋᓐᓂᐊᖅᑐᓕᕆᓂᕐᒧᑦ ᖃᓄᐃᓐᖏᓯᐊᕐᓂᕐᒧᓪᓗ 

ᑲᑎᒪᔨᕋᓛᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᐄ, ᒪ’ᓇᓪᓗᐊᕕᒃ. ᑖᑉᑯᐊ ᓄᓇᓕᑉᑎᓐᓂ 

ᐋᓐᓂᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ ᑮᓇᐅᔭᑦ 

ᑐᓂᔭᐅᕙᓐᓂᖏᑦ ᒥᑭᓗᐊᕆᒻᒪᔾᔪᒃ. ᑖᓐᓇ 

ᐃᓄᓕᕆᔾᔪᑎᖏᓐᓄᑦ ᑮᓇᐅᔭᖓᑦ ᐃᕼᐅᓕᑉᐸᑕ ᑖᒻᓇ 

ᐊᐱᖅᑯᑎᒋᓕᕐᒥᔭᕋᓕ ᐅᓇ ᐋᓐᓂᐊᖅᑐᓕᓂᕐᒧᑦ 

ᐱᔨᑦᑎᕋᐅᑎᓂᑦ ᑲᑎᑎᑦᑎᓂᕐᒧᑦ ᑮᓇᐅᔭᖃᕐᕕᒃ, 

ᕼᐊᓂᕙᐃᓯᒪᒐᑉᓯ $822,000-ᓂᑦ. ᑖᒻᓇᐅᑎᓪᓗᒍ 

ᑐᑦᑎᕋᐅᑎᓃᓐᓇᖅ ᑖᒻᓇ ᑮᓇᐅᔭᖅ ᑐᑦᑎᕋᐅᑎᓂᒃ 

ᑐᑦᑎᕋᕐᕕᐅᓗᓂ ᑭᓯᐊᓂ ᑮᓇᐅᔭᖅ 

ᑭᓯᔾᔨᕐᕕᐅᔪᓐᓇᖅᐸ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐃᐊᓪ. 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕼᐋᒻᓚᒃᑰᔪᑦ ᐱᑎᑕᐅᕙᑉᐳᑦ 

ᑐᓂᕐᕈᓯᐊᓂᑦ ᐃᑲᔫᑎᓂᓪᓗ $10,000-ᓂᑦ ᐊᑐᓂ 

ᐊᕐᕌᒍᑕᒫᑦ ᐃᑲᔫᑎᒋᔭᐅᓪᓗᑎᑦ ᓄᓇᓕᓐᓂ 

ᐋᓐᓂᐊᖅᑐᓕᕆᓂᕐᒧᑦ 

ᖃᓄᐃᓐᖏᓯᐊᖅᑐᓕᕆᓂᕐᒧᓪᓗ ᑲᑎᒪᔨᕋᓛᑦ 

ᐊᐅᓚᓂᖏᓐᓄᑦ. 

 

ᓄᓇᓕᓐᓂ ᖃᓄᐃᓐᖏᓯᐊᖅᑐᓕᕆᕖᑦ 

ᑐᒃᓯᕋᖃᑕᐅᔪᓐᓇᕐᒥᔪᐃᑦ ᑮᓇᐅᔭᒃᑲᓂᕐᓂᑦ 

ᐃᑲᔫᑕᐅᓂᐊᖅᑐᓂᑦ ᐋᓐᓂᐊᖅᑐᓕᕆᓂᕐᒧᑦ 

ᑐᓴᐅᒪᑎᑦᑎᒍᑎᒋᔪᒪᔭᒥᓄᑦ ᐱᓕᕆᐊᕆᔭᖏᓐᓄᓪᓗ. 

ᒪᑯᑎᒎᓇᓕ ᐱᔨᑦᑎᕋᐅᑎᓄᑦ ᑲᑎᑎᑦᑎᒋᐊᕐᓂᕐᒧᑦ 

ᑮᓇᐅᔭᓂᑦ, ᐃᓕᓐᓂᐊᓂᕐᒧᑦ ᓄᓇᓕᓐᓂ 

ᐋᓐᓂᐊᖅᑐᓕᕆᓂᕐᒧᑦ ᐱᕙᓪᓕᐊᔭᐃᓂᕐᒧᑦ 

ᑐᑭᒧᐊᕆᔨᐅᔪᓄᑦ ᐋᖅᑭᓱᖅᑕᐅᕙᓪᓕᐊᕗᖅ 

ᐱᓕᕆᔪᓐᓇᕐᓂᖃᕈᑕᐅᓂᐊᕐᓗᓂ ᓄᓇᓕᓐᓂ 

ᐋᓐᓂᐊᖅᑐᓕᕆᓂᕐᒧᑦ ᖃᓄᐃᓐᖏᓯᐊᕐᓂᕐᒧᓪᓗ 

ᑲᑎᒪᔨᕋᓛᓄᑦ ᐊᕐᕌᒍᑦᑎᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᒃᑰᖏᑦᑐᖅ) 

ᐃᒃᓯᕙᐅᑖᖅ. ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᐅᕙᓂ 

ᐃᖃᓗᖕᓂ ᑕᐃᓐᓇ ᐊᑦᑕᕐᕕᒃ 

ᐃᑯᒪᐃᓐᓇᖅᑐᐊᓘᖕᒪᑦ ᐃᓛᒃ 

ᐃᑯᐊᓛᖏᓐᓇᖅᑐᐊᓘᖕᒪᑦ ᐳᔫᖏᓐᓇᖅᑐᐊᓘᖕᒪᑦ. 

ᒫᓐᓇᓗ ᐅᕙᓂ ᐃᒡᓘᑉ ᐃᓗᐊᓂ 

ᐊᒃᑐᖅᑕᐅᕈᔪᓪᓚᕆᖅᑰᕋᑦᑕ. ᑕᐃᒪᐃᓐᓂᖓᓄᑦ 

ᐊᑲᐅᓈᕐᓂᖓᓂ, ᐃᒃᓯᕙᐅᑖᖅ, 

ᐱᒋᐊᖅᑎᑦᑎᔪᒪᕗᖓ (ᑐᓵᔨᑎᒍᑦ) 

ᓄᖅᑲᖁᔨᓕᖅᑐᖓ (ᑐᓵᔨᒃᑰᖏᑦᑐᖅ) ᐅᓪᓗᒥᒧᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᒋᐊᖅᑎᑦᑎᔪᖃᕐᒪᑦ ᓄᖅᑲᖁᓪᓗᑕ 

ᐊᐃᕙᐅᑕᐅᔪᓐᓇᕋᓂᓗ. ᓈᒻᒪᒃᓴᖅᑐᓕᒫᑦ. 

ᐊᑭᕋᖅᑐᖅᑐᑦ. ᑲᔪᓯᔪᖅ. ᓇᖏᖅᓯᓂᐊᓕᖅᐳᖓ 

ᓄᖅᑲᖁᓪᓗᑕ. ᐃᖅᓱᒃᑏ, ᐅᑯᐊ 

ᐊᓂᑎᑲᐃᓐᓇᓚᐅᕐᒥᒃᑭᑦ. 

 

ᐅᖃᖅᑎ (ᑐᓵᔨᑎᒍᑦ) 21. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ ᐋᑯᐊᖅ. 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑲᑎᒪᔨᕋᓛᖁᑎᑎᑦ ᐱᓕᕆᐊᖃᖃᑖᕐᒪᑕ ᒪᓕᒐᒃᓴᖅ 

2-ᒥᒃ ᓇᓚᐅᑦᓵᒐᓪᓗᐊᑕᓂᒡᓗ ᐊᒻᒪ 

ᑲᔪᓯᕙᓪᓕᐊᓯᒪᓇᕋᕈᒪᓪᓗᑎᒃ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ 

ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐃᑉᐲᔪᖃᖅᐹ? 

ᒥᔅᑕ ᕋᒻᐴᑦ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᔪᖅ. 

ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ. 

 

22. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓᑦ ᒪᓕᒐᒃᓴᐃᑦ. 

23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ) (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᖅᑲᐃᑎᔪᒪᓪᓗᓯ ᒪᓕᒐᓕᐅᖅᑎᓕᒫᑦ 

ᑲᑎᒪᓛᕐᒪᑕ ᖃᐅᑉᐸᑦ ᐅᓪᓛᒃᑯᑦ 10:00-ᒧᐊᖅᐸᑦ 

ᓇᓄᖅ. 

 

ᑲᑎᒪᔾᔪᑎᒃᓴᐃᑦ ᒪᐃ 29-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑑᑎᒃᓴᓄᑦ ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᕿᑎᖅᑰᓐᖑᓇᓱᓐᓂᖓᓂ, ᒪᐃ 29, 2014-

ᖑᕋᓱᓐᓂᖓᓂ 1:30-ᒧᐊᖅᐸᑦ ᐅᓐᓄᓴᒃᑯᑦ. 

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 16:58ᒧᐊᖅᑎᓪᓗᒍ



 

 

 


